
Ди газетыр
къезыгъэхьхэм папщIэ

КъБР-м узыншагъэр хъумэнымкIэ и министр Къалэбатэ 
Рустам хуэзащ Шахты къалэм щыIэ, Хьэуа-десантыдзэмкIэ 
фондым и правленэм и тхьэмадэ Ичетовкин Сергей. 

АХЭР тепсэлъыхьащ Республикэ клиникэ медико-хирургие 
центрым дзэ Iуэху хэхам щыIа зауэлIхэм медицинэ Iуэхут-
хьэбзэхэр яхуэщIэнымкIэ, я узыншагъэр зэфIэгъэувэжыным-
кIэ лъэныкъуитIыр зэрызэдэлэжьэнум. ЗауэлIхэм я узынша-
гъэр къэпщытэным, я узыфэр къэхутэным, зыхуэныкъуэ  хи-
рургие Iуэхутхьэбзэхэр убзыхуным, психологие дэIэпыкъуны-
гъэ етыным теухуа программэр зэхагъэуващ. 

Мы зэманым а IуэхущIапIэм я узыншагъэр щызэфIагъэу-
вэж Шахты къалэм щыщу дзэ Iуэху хэхам хэта зауэлIищым.

ТХЬЭХУЩЫНЭ Ланэ.

Зи чэзу Iуэхугъуэ зыбжанэм 
 теухуа зэIущIэ иригъэкIуэкIащ 
 КъБР-м и Iэтащхьэ КIуэкIуэ Каз-
бек. Абы щытепсэлъыхьащ «Гъуэ-
гуфI шынагъуэншэхэр» лъэпкъ 
проектымкIэ ирагъэкIуэкI зэгъэпэ-
щы жыныгъэ лэжьыгъэхэр здынэ-
сам. Я мурадщ а лэжьыгъэхэр ща-

гъэзащIэ объектхэр псори ягъэува 
пIалъэм нэмысу хьэзыр ящIыну.

АПХУЭДЭУ и гугъу ящIащ щIына-
лъэр гъэкъэбзэным, щIыпIэхэр зэIу-
зэпэщ щIыным хуэунэтIауэ мазэкIэ 
ирагъэкIуэкIыну лэжьыгъэхэм. Iэ-
тащ хьэм зэIущIэм хэтхэм пщэрылъ 

ящищIащ гъуэгу гъунэхэмрэ мэкъу-
мэш щIапIэхэм къепха щIына-
лъэхэмрэ гулъытэ нэхъ хуащIыну.

ТкIийуэ кIэлъыплъыпхъэу къа-
гъэлъэгъуащ гъатхэ губгъуэ лэ-
жьыгъэ хэр зэрекIуэкIым - гъатхасэм 
жылэхэр гектар мин 211-м тращIэн 
хуейуэ къапэщытщ.

21-нэ лIэщIыгъуэм зыужьыныгъэ-
щIэхэр къытхуихьащ, абы къы дэ-
кIуэуи, псом хуэмыдэу ныбжьыщIэ-
хэр зыщыхъумапхъэ Iуэхугъуэхэри ди 
гъащIэм къыхихьащ.  Абыхэм ящыщ 
зыщ компьютер Iэмалхэр къагъэсэбэ-
пу ныбжьыщIэхэм яхуэгъэзауэ ялэжь 
щIэпхъаджагъэхэр. 

«САБИЙХЭР абыхэм зэрыщыпхъу-
мэфынур, хъыбархэр зэрызэIэпах 
иджы рей технологием къашэнкIэ хъуну 
шынагъуэр ягурыбгъаIуэкIэрэщ. Но-
бэрей сабийхэм иджырей техноло-
гиехэр я гъащIэм хэмыту ар я нэгу къа-
хущIэгъэхьэххэркъым. Абыхэм я нэ-
хъыбэм ягурэ я щхьэрэ зэтелъщи, 
куэдым хащIыкIыу закъыщохъуж, ап-
хуэдэуи социальнэ напэкIуэцIхэмкIэ за-
къыпызыщIэ псэлъэгъухэм дзыхь ира-
гъэзыщэ. Абыхэм ялъагъу сурэт 
нэпцIхэм я щIыбагъ къыдэт бзаджа-
щIэр «къахуэцIыхуркъым», - жеIэ 2023 
гъэм ЩIалэгъуалэ проектхэмкIэ уры-
сейпсо зэпеуэм и етIуанэ лъэхъэнэм и 
грантыр къэзыхьа Шалыгин Констан-
тин. - Компьютер Iэмалхэм фIыуэ хэ - 
зы щIыкIыр бжыгъэрылъанэ Iуэхуми 
хъар зынэу хозагъэ. А Iуэхум ухуэIэзэ-
ным къикIыр контент зэмылIэужьы-
гъуэхэр къэбгъуэтыфу, ахэр къэбгъэ-

КъБР-м и Лъэпкъ му-
зейм щагъэлъэгъуа «Борь-
ба с неонацизмом: вчера и 
сегодня» выставкэр гъат-
хэпэм и 22-м зэхуа щIы-
жыну я мурадами, щIэуп-
щIэ зэриIам къы хэ кIыу, ар 
иджыри зы тхьэмахуэкIэ 
ягъэлъэгъуащ.

ГЪЭЛЪЭГЪУЭНЫГЪЭР 
зи  жэрдэм икIи ар къызэзы-
гъэпэща, ветеранхэм я «Бо-
евое братство» урысейпсо 
жылагъуэ зэгухьэныгъэм и 
щIыналъэ къудамэм и уна-
фэщI Гелястанов Барэсбий 
жиIащ апхуэдэ  япэу респуб-
ликэм зэрыщрагъэкIуэ-
кIар,  икIи, абы щIэуп щIэш-
хуэ зэ ри  Iам къыхэкIыу, дя-
пэкIи пащэну зэрамурадыр. 
Ар ди щIыналъэхэми ща-
гъэлъэгъуэнущ,  абы еп-
лъыну гупыж зыщIа псори 
Налшык къы зэрымы кIуэ-
фар къалъытэу. 

КъБР-м и Лъэпкъ музейм 
и унафэщI Накуэ Феликси 
жиIащ выставкэм цIыху 
куэд зэрызэхуишэсар. 
«Пуш  киным и картэ» 
 къудеймкIэ абы цIыху 3746-
рэ еплъащ. Псори къы зэ-
щIэп къуэжмэ, гъэлъ-
эгъуэныгъэм цIыху мини 
5-м щIигъу екIуэлIащ. 

Волонтёр гупым я уна-
фэщI Погореловэ Светланэ 
жиIащ апхуэдэ выставкэхэм 
мыхьэнэшхуэ зэраIэр. «Бое-
вое братство» жылагъуэ зэ-
гухьэныгъэм и ветеранхэм я 
Советым и унафэщI Коло-
дяжный Геннадий къыхи-
гъэщащ Донецк, Луганск, 
Белгород къалэхэм щекIуэкI 
зауэм зи щхьэ къыхэзыхыу 
ди республикэм къэкIуахэм 
я бынхэри выставкэм къы-
зэрыздашар. Абы зэрыжи-
IамкIэ, цIыхухэм Iэмал яIащ 
зэпсэлъэну, я гукъеуэхэм-
кIэ, Iуэху еплъыкIэхэмкIэ зэ-
дэ гуэшэну. Дзэ Iуэху хэхам 
хэтахэмрэ абы хэкIуэда-
хэмрэ я сурэтхэр я благъэ-
хэмрэ Iыхьлыхэмрэ выстав-
кэр къызэзыгъэпэщахэм 
иратри, хагъэхьащ. Музейм 
кIуахэм ягу ирихьащ духо-
вой оркестрым абдеж зэ-
рызыкъыщигъэлъэгъуари. 

Фигу къэдгъэкIыжынщи, 
мы гъэлъэгъуэныгъэм ха-
гъэхьащ Къэбэрдей-Балъ-
къэрым и зауэлIхэм, япэ 
махуэхэм щыщIэдзауэ дзэ 
Iуэху хэхам къулыкъу щы зы-
щIэхэм, хэкIуэдахэм я сурэт-
хэр, Iэщэ зэмылIэужьы гъуэ-
хэр, медицинэ Iэмэпсы мэ-
хэр, дронхэр, дзэ Iуэху хэхам 
зауэлIхэм къраша Iэщэ-фа-
щэхэр, дэфтэрхэр, Хэку за-
уэшхуэ зэманым къа-
гъэсэбэпа хьэпшыпхэр. 
 Къи  щынэмыщIауэ, абы щы-
болъагъу Къэбэрдей-Балъ-
къэрым щыпсэухэр дзэ 
Iуэху хэхам хэтхэм зэра-
дэIэпыкъум теухуа тхыгъи.

ТЕКIУЖЬ  Заретэ.

сэбэпыфу, онлайн IэмалхэмкIэ абыхэм-
кIэ нэгъуэщIхэм уадэгуэшэфу щыты-
нырщ. Бжыгъэрылъанэм сабийхэм 
Iэ мал хъарзынэхэр къарет интернетым 
егъэджэныгъэм теухуауэ къралъхьэ 
 Iуэхугъуэ куэдым зыщагъэгъуэзэну.  
Абы къикIращи,  сабийхэм егъэджэны-
гъэ и лъэныкъуэкIэ щIэ куэд къащIэ-
фынущ, я щIэныгъэм хагъэхъуэфы-
нущ, унэтIыныгъэ зэмылIэу жьыгъуэ-
хэмкIэ я къэухьым зрагъэу жьыфынущ. 
Интернетым хъыбар къы щыф лъы-
хъуэмэ, «ВКонтакте» напэкIуэ цIыр къы-
зэв гъэ пэщмэ, электрон тхылъ фе-
джэмэ, фи ныбжьэгъур къыщалъ хуа 
махуэр онлайн-махуэгъэпсым къыщыв-
гъэлъагъуэмэ е, псалъэм папщIэ, такси 
къевджэн щхьэкIэ гуэдзэн щхьэхуэр 
къэвгъэсэбэпмэ, бжыгъэрылъанэ Iэ-
малхэм фызэрыхуэIэрыхуэм ахэр и 
щыхьэтщ».

Компьютерри бжыгъэрылъанэ Iэмал-
хэри Iэзэу къэзыгъэсэбэпыфыр нобэ-
рей гъащIэм тыншу хэпсэукIыфынущ. 
Ауэ абыхэм я къэгъэсэбэпынри, шына-
гъуэншэкъым.  А Iуэхум ныбжьыщIэхэр 
фIыуэ хэгъэгъуэзэным, компьютер 
щIэп хъаджащIэхэм я Iуэху мыщхьэпэ-
хэр зэхагъэкIыфу егъэсэным хуэунэ-
тIащ Шалыгин Константин и проектыр.

А проектым хэту ирагъэкIуэкIынущ 

онлайн, офлайн зэIущIэу 8, абы иужькIэ 
республикэм и интернатхэмрэ кадет 
школхэмрэ къыщызэрагъэпэщынущ ки-
бершынагъуэншагъэмкIэ джэгу-зэпеуэ.  
Апхуэдэу а Iуэхум ухэзыгъэгъуазэ тхылъ 
цIыкIуи къыдагъэкIынущ.

Iуэху щхьэпэм мылъкукIэ и щIэгъэ-
къуэнщ ЩIалэгъуалэ IуэхухэмкIэ фе-
деральнэ агентствэр, КъБР-м Егъэ-
джэныгъэмрэ щIэныгъэмкIэ и министер-
ствэр, ЩIалэгъуалэм я IуэхухэмкIэ ми-
нистерствэр, КъБР-м и Жылагъуэ 
па латэр, абы и деж щылажьэ ЩIалэгъуа-
лэ советыр, Къэбэрдей-Балъкъэр гума-
нитар-техникэ колледжыр.

ЩХЬЭЩЭМЫЩI Изэ.

НыбжьыщIэхэр Iуэху 
мыщхьэпэхэм щахъумэ

Бахъсэн районым и щIыпIэ администрацэм и Iэтащ-
хьэ Балъкъыз Артур Терроризмым пэщIэтынымкIэ ко-
миссэм и зэIущIэр иджыблагъэ иригъэкIуэкIащ.

АБЫ хэтащ районым и прокуратурэмрэ хабзэхъумэ Iэ-
натIэхэм я щIыналъэ къудамэхэмрэ я лIыкIуэхэр, къуажэ 
администрацэхэм я Iэтащхьэхэр. 

ЩIыналъэм и жылагъуэ-политикэ, социально-эконо-
микэ щытыкIэмрэ терроризмым пэщIэтынымкIэ къа-
гъэсэбэп Iэмалхэр егъэфIэкIуэнымрэ теухуауэ къэп-
сэлъащ Бахъсэн районым и щIыпIэ администрацэм и Iэ-
тащхьэм и къуэдзэ Тохъутэмыщ Мухьэмэд.

ЩIэпхъаджащIэ гупхэм цIыхухэр зыхамышэным теу-
хуауэ ирагъэкIуэкI лэжьыгъэм тепсэлъыхьащ Урысейм     
и МВД-м и «Бахъсэн» къудамэм жылагъуэ зэпIэзэрыты-
гъэр хъумэнымкIэ полицэм и унафэщIым и къуэдзэ Сонэ 
Инус.

ПсыкIэ къызэзыгъэпэщ ухуэныгъэхэмрэ транспорт зе-
кIуапIэхэмрэ зэрахъумэ Iэмалхэм я гугъу ищIащ Ухуэны-
гъэмкIэ, архитектурэмрэ псэупIэ-коммунальнэ IэнатIэм-
кIэ управленэм и унафэщI Токъмакъ Мурат. Абы жиIащ 
районым псэуныгъэр къыщызэзыгъэпэщ IуэхущIапIэ хэр 
зэрахъумэ паспортхэм я реестрыр зэрыгъэхьэзырып-
хъэр, апхуэдэхэм я унафэщIхэмрэ лэжьакIуэхэмрэ, тер-
роризм Iуэху къэхъумэ, ящIэн хуейхэм ятеухуауэ хэзыгъэ-
гъуазэ лэжьыгъэхэр иджыри зэрегъэкIуэкIыпхъэр. 

ЗэIущIэм щыжаIахэр къэлъытауэ зэлэжьынухэр ягъэ-
белджылащ.

КЪАНЩАУЭ Мэлычыпхъу.

Iимам Абу Хьэнифэ и цIэр зезыхьэ Кавказ-Ищ-
хъэрэ Ислъам университетым мылъку къегъэ щIы-
ным емыпха жылагъуэ зэгухьэныгъэхэм щIэблэр 
псэкупсэу гъэсэнымкIэ сэбэп зэрыхъуфынум теу-
хуа зэIущIэ щекIуэкIащ. Лъэпкъ Iуэхухэмрэ жыла-
гъуэ проектхэмкIэ КъБР-м и министерствэм къы-
зэригъэпэща зэхуэсым хэтащ «Хэкум и къыщ хьэ-
щыжакIуэхэр» фондым  КъБР-м щиIэ и къудамэм и 
лэжьакIуэхэр, ветеран, спорт, щIалэгъуалэ зэгу хьэ-
ныгъэхэм я лIы кIуэхэр, студентхэр. 

СТУДЕНТХЭМ яхутепсэлъыхьащ «Хэкум и къыщ-
хьэщыжакIуэхэр» фондым дзэ Iуэху хэхам хэтхэм 
зэрызыщIагъакъуэм. 

- Ди лъахэгъухэм дзэ Iуэху хэхам къыщагъэлъагъуэ 
лIыгъэшхуэ. Къалэн щхьэхуэ ягъэзащIэ абыхэм за-
щIэзыгъакъуэхэми. Дэ ди пщэрылъщ щIэблэ хэкупсэ 
дгъэсэну, Хэкум къыщхьэщыжхэм да къуэтыну! - 
жиIащ фондым и щIыналъэ къудамэм и унафэщIым 
и къуэдзэ Шэшэн Елдар.

ЗэIущIэм щытепсэлъыхьащ щIалэгъуалэр Хэкур 
фIыуэ ялъагъуу, пэжым и телъхьэу, хабзэм тету гъэ -
сэнымкIэ щыIэ Iэмалхэм, экстремизмымрэ террори-
змымрэ зэрыпэщIэтыпхъэм.

ГЪУЭТ  Синэ. 

ЩIэблэр хэкупсэу ягъасэ 

«ПсэупIэмрэ къалэмрэ» 
лъэпкъ Iуэхум хыхьэу, Къэ-
бэрдей-Балъкъэрым уры-
сейпсо онлайн IэIэткIэ  
https://07.gorodsreda.ru/ 
плат формэм къыщыхах зэ-
Iу  зэпэщ ящIыну щIыпIэхэр.

КъБР-м Ухуэныгъэмрэ 
псэу пIэ-коммунальнэ Iэ на-
тIэм кIэ и министерствэм зэ-
ры щыжаIэмкIэ, а Iуэхум хэтщ 
волонтёр зы минрэ ныкъуэрэ. 
Абыхэм республикэм щыпсэу-
хэр щагъэгъуазэ къыхалъхьа 
Iуэхур зэрекIуэкIым, апхуэ-
дэуи Iэ зэраIэтыну щIыкIэр 
жраIэ. 

IэIэтым жылагъуэ щIыпIэу 
18 къыщыхьащ, республи- 
кэм и райони 8-м щыIэу. Дэт-
хэнэр зэIузэпэщ ящIынуми 
зэлъытар цIыхухэращ, абы-
хэм Iэ зэраIэтырщ. Iэ щыпIэт 
хъунущ «Къэрал Iуэхутхьэб-
зэхэр» порталым е уи теле-
фон номерыр къэбгъэсэбэпу. 

Мы зэманым зэIузэпэщ 
ящIыну щIыпIэхэм папщIэ Iэ 
яIэтащ республикэм щыпсэу 
цIыху мин 60-м нэблагъэм. 
ЩIалэгъуалэм нэхъыжьхэр 

ЩIыналъэр
езыгъэфIэкIуэнур 

КъБР-м и Iэтащхьэ КIуэ-
кIуэ Казбек тхьэмахуэ 
кIуам Iуащхьэмахуэ лъа-       
пэ ще кIуэкIа «Зэныбжьэ-
гъугъэм и лъэмыжхэр» 
щIы налъэзэхуаку нэгу-
зыжь-хэкупсэ слётым хэта 
щIалэгъуалэм щахуэзам 

къызэригъэгугъар игъэзэ-
щIэжу, яIущIащ республи-
кэм  и  ныбжьыщIэхэр зы-
хэт медиаеджапIэм и лIы-
кIуэ хэм.

ЗЭIУЩIЭМ щытепсэ лъы-
хьащ республикэм дежкIэ 

мыхьэнэшхуэ зиIэ Iуэху-
гъуэхэм. Республикэм и Iэ-
тащ хьэм жэуап иритащ ныб-
жьыщIэхэр зыщIэуп щIахэм 
икIи КъБР-м и Правите-
льствэм и Унэм защри-
гъэплъыхьащ.

КIуэкIуэ Казбек ныб-

жьыщIэхэм фIыщIэ яхуи-
щIащ жэрдэмщIакIуэу, 
езым я еплъыкIэ яIэжу            
гъа щIэм жыджэру зэры хэ-
тым папщIэ икIи адэкIи зы-
пэрыхьэ Iуэху псоми ехъу-
лIэныгъэхэр ща Iэну ехъуэ-
хъуащ.

Гулъытэ хуащI

АДЫГЕЙ. «Хэкум и хъумакIуэхэр» фон-
дым и къудамэу щIыналъэм щыIэмрэ «Ги-
гант» щэнхабзэмкIэ унэм и унафэщIхэмрэ 
къэралым и хъумакIуэ лIыхъужьхэу хэкIуэ-
дахэм я анэхэм папщIэ пшыхь къызэра-
гъэпэщащ. 

ЗЭIУЩIЭР гуапэу, шей Iэнэм бгъэдэсу 
екIуэкIащ икIи хьэщIэхэр гъунэгъуу зэрыцIы-
хуащ. Ахэр тепсэлъыхьащ зыгъэгумэщI Iуэ-
хухэм, я хъуэпсапIэхэми къытеувыIащ. 
Къызэхуэса цIыхубзхэм папщIэ концерт мыин 
ирагъэкIуэкIащ. 

- Мыпхуэдэ Iуэхухэр Iэмал зимыIэщ дзэ къу-
лыкъущIэхэм я Iыхьлыхэм папщIэ, дзэ Iуэху 
хэхам хэту хэкIуэдахэм я щхьэгъусэхэмрэ 
анэхэмрэ дэIэпыкъуэгъу ямыIэу къанэ хъуну-
къым. Абыхэм я дежкIэ мыхьэнэшхуэ иIэщ 
зыкъызэрыщIагъакъуэр зыхащIэным, - къы-
хигъэщащ «Хэкум и хъумакIуэхэр» фондым и 
унафэщI ПIэтIокъуэ Аслъэн. 

СыткIи хуэхьэзырщ

къыхураджэ волонтёрхэм 
ирагъэкIуэкI къыхуеджэны-
гъэхэм темышыныхьыну 
(абы хэм я щыгъыным щхъуэ-
кIэплъыкIэу я дамыгъэр тетщ) 
икIи я дзэр мышу респуб-

ликэр нэхъыфI зыщIыну 
Iуэхум нэхъ жыджэру  хэтыну.  

Къыхэгъэщыпхъэщ, IэIэтыр 
2024 гъэм мэлыжьыхьым и 
30 пщIондэ зэрекIуэкIынур.

БАГЪЭТЫР  Луизэ.

КЪЭРЭШЕЙ-ШЭРДЖЭС. Республикэм и 
школхэмрэ сабий садхэмрэ хуэхьэзырщ 
Белгород областым щыщ цIыкIухэр къа-
щтэну.

КъШР-м егъэджэныгъэмрэ щIэныгъэмкIэ и 
министр Кравченкэ Иринэ щыIащ Белгород 
областым щыпсэухэр пIалъэкIэ зыщIагъэ-
тIысхьэну пунктхэм. ЕгъэджэныгъэмкIэ щIы-
налъэ, муниципальнэ IэнатIэхэм я IэщIагъэ лI-
хэр щIыгъуу, абы къипщытащ курыт еджапIэ-
хэмрэ зи школ кIуэгъуэ мыхъуахэмрэ папщIэ 
щыIэ IуэхущIапIэхэу Белгород областым къи-
кIа сабийхэр здагъэкIуэнухэр. Министрыр 
адэ-анэхэр ящIыгъуу тепсэлъыхьащ зэрыра-
гъэджэнум, сабийхэм зэракIэлъыплъынум. 

Республикэм и Iэтащхьэ Темрезов Рашид и 
уна фэкIэ сабийхэм иратынущ школ хьэп шып-
хэр, щеджэкIэ къагъэсэбэпыну Iэмэпсымэхэр. 

Фигу къэдгъэкIыжынщи, Белгород об-
ластым щыщу 238-рэ, абыхэм ящыщу I00-р 
сабийщ, Домбайрэ Тебердарэ я базэхэм тра-
гуэшащ. Ахэр сыт и лъэныкъуэкIи къызэра-
гъэпэщащ, плIэ ягъашхэ, я шынагъуэнша-
гъэм кIэлъоплъ. 

ЕтIуанэ увыпIэр иIыгъщ

АБХЪАЗ. Республикэм и курортхэр Уры-
сейм щыпсэухэм я деж щыцIэрыIуэщ. Зы-
гъэпсэхупIэхэр къыщыхахкIэ, ди къэралым 
щыпсэухэр нэхъыбэу къытоувыIэ Абхъа-
зым ейхэм - къэралым и тенджыз ФIыцIэ 
Iуфэхэр япэ ищащ Мысырым, ОАЭ-мрэ Таи-
ландымрэ я курортхэм, Тыркум иужькIэ 
етIуанэ увыпIэр яубыдри. 

ЩIАТ пщIэм хуабжьу хэхъуами, Урысейм 
щыпсэухэм Тыркум и зыгъэпсэхупIэхэр нэ-
хъыфIу къалъытэхэм ящыщу къонэж. Зы 
тхьэмахуэ зэхуакум цIыхуитIым зыща-
гъэпсэхуным ику иту сом мин 275-рэ щыто-
кIуадэ абы. 

УЭРДОКЪУЭ  Женя.

Къызэригъэгугъар егъэзащIэ

Ягъэува пIалъэм нэмысу

ЦIыхушхуэ
зэхуишэсат

Узыншагъэ

ДэIэпыкъуэгъу яхуохъу

Терроризмым
зэрыпэщIэтыр

Дызэкъуэту

ЦIыхум и хуитыныгъэхэмкIэ уполномоченнэу Къэбэрдей- 
Балъкъэр Республикэм илъэс къэс ищI докладыр «ЦIыхум и 
хуитыныгъэхэмкIэ уполномоченнэу Къэбэрдей-Балъкъэр 
Республикэм щыIэм и IуэхукIэ» Къэбэрдей-Балъкъэр Рес-
публикэм и Законым тету ягъэхьэзыращ икIи хуагъэхь 
Къэбэрдей-Балъкъэр Республикэм и Парламентым, Къэбэр-
дей-Балъкъэр Республикэм и Iэтащхьэм, ЦIыхум и хуитыны-
гъэхэмкIэ уполномоченнэу Урысей Федерацэм щыIэм, 
Къэбэрдей-Балъкъэр Республикэм и прокурорым. Докладыр 
республикэм и хъыбарегъащIэ IэнатIэхэм адыгэбзэкIэ, балъ-
къэрыбзэкIэ, урысыбзэкIэ традзэ.

Пэублэ
КъыхэгъэщхьэхукIын хуейщ, ипэ ита илъэсхэми хуэдэу, 2023 

гъэми ЦIыхум и хуитыныгъэхэмкIэ уполномоченнэу Къэбэрдей-
Балъкъэр Республикэм щыIэм (адэкIэ Уполномоченнэщ) къы-
къуэкI Iуэхухэр псынщIэу икIи къыпэкIуэ щыIэу зэфIагъэкIын 
мурадкIэ республикэм и министерствэхэмрэ ведомствэхэмрэ, 
щIыпIэ самоуправленэм и органхэм, властым и федеральнэ 
 органхэм я щIыналъэ къудамэхэм, цIыхухэм я хуитыныгъэхэмрэ 
щхьэхуитыныгъэхэмрэ хъумэнымкIэ жылагъуэ зэгухьэны-
гъэхэмрэ зэщIэхъееныгъэмрэ зэрадэлэжьар. Ди лэжьыгъэм и 
пщIэр къэIэтынымрэ кърикIуэхэм хэгъэхъуэнымрэ я лъэны-
къуэкIэ мыхьэнэшхуэ яIащ Уполномоченнэм и къулыкъур 
зэрыщыIэрэ илъэс 15 зэрырикъуам и юбилейр 2022 гъэм и ды-
гъэгъазэм зэрагъэхьэзырам икIи зэрырагъэкIуэкIам. Къэбэр-
дей-Балъкъэр Республикэм и Iэтащхьэ КIуэкIуэ К. В., ЦIыхум и 
хуитыныгъэхэмкIэ уполномоченнэу Урысей Федерацэм щыIэ 
Москальковэ Т. Н., Къэбэрдей-Балъкъэр Республикэм и Парла-
ментым и УнафэщI Егоровэ Т. Б., Къэбэрдей-Балъкъэр Рес-
публикэми Правительствэм и УнафэщI Мусуков А. Т., власть 
къу дамэхэмрэ граждан жылагъуэм и IэнатIэхэмрэ я нэгъуэщI 
унафэщIхэм къагъэхьа хъуэхъухэм Уполномоченнэм и лэжьы-
гъэр арэзы укъэзыщIу къалъытащ.

Илъэс къэс доклад щыдгъэхьэзыркIэ дэ, хабзэ тхуэхъуауэ, и 
гугъу дощI республикэм и социально-экономикэ щытыкIэм япэ 
ита гъэм елъытауэ къыщыхъуа зэхъуэкIыныгъэхэм. Дэ дызэре-
плъымкIэ, ар тэмэмщ цIыхум и хуитыныгъэхэм я щытыкIэмрэ 
абыхэм къащхьэщыжынымрэ социально-экономикэ Iуэхухэр 
зыхуэдэм, граждан жылагъуэм и щыIэкIэ-псэукIэм куэдкIэ зэре-
лъытам къыхэкIыу.

ЖыIэн хуейщ республикэм 2023 гъэм социально-экономикэ 
зыужьыныгъэмкIэ мыхьэнэ ин зиIэ лъэбакъуэхэр зэричар. Ста-
тистикэм къызэритамкIэ, 2023 гъэм «бюджетым къыIэрыхьэ хэ-
хъуэм зэпымыууэ заIэтащ». Къэбгъэлъагъуэмэ, 2019 гъэм 
елъытауэ республикэм и бюджет зэщIэгъэуIуам хуэди 2,6-кIэ хэ-
хъуащ икIи 2023 гъэм сом мелард 69,6-рэ хъуащ.

 Промышленностым лъэщапIэ зыбжанэм лэжьэн щыщIидзэ-
жащ Iуащхьэмахуэ районым щыIэ «Къэббалъкъгипс» ООО-мрэ 
Налшык къалэм и «Хлебный дар» макарон фабрикэмрэ хэту. 
Ирагъэжьэжыным и Iуэхур жыджэру щокIуэкI «Ростех» къэрал 
корпорацэм и «Iуащхьэмахуэ бгы-руда комбинат» ООО къуда-
мэм (ЭГРК) - Тырныауз щIыпIэм вольфрамымрэ молибде-
нымрэ я рудахэр къыщыщIэзыхынумрэ щелэжьынумрэ.

ПсэупIэ унэхэу ягъэхьэзыращ метр зэбгъузэнатIэ мин 559-рэ е 
2022 гъэм елъытауэ проценти 107-рэ. Жыджэру заужьащ мэкъу-
мэш IэнатIэмрэ абы къепха IуэхущIапIэхэмрэ. Республикэм 
лажьэу щаутIыпщащ КИФЩI-м  щынэхъ ин дыдэ хуабэщ. Ту-
ристхэу къытхуэкIуэм я бжыгъэм хохъуэ. Абыхэм я бжыгъэр 
2023 гъэм цIыху мелуан 1,5-рэ хъуащ хуащIэ Iуэхутхьэбзэхэр 
йофIакIуэ.

Республикэм зеужь, школхэр, спорт зыгъэсапIэхэр, узынша-
гъэмрэ щэнхабзэмрэ я IуэхущIапIэхэр щаухуэ, къыща-
гъэщIэрэщIэж. Къэбэрдей-Балъкъэр Республикэм Узыншагъэр 
хъумэнымкIэ и министерствэм къызэритамкIэ, щIыналъэ прог-
раммэхэр гъэзэщIэным сом мелардрэ мелуан 338,2-рэ хуау-
тIыпщащ, узыншагъэр хъумэным и пэщIэдзэ IэнатIэхэр ира-
гъэфIакIуэ. Ди спортсменхэм дагъэгуфIащ къахьа ехъулIэны-
гъэхэмкIэ: Мусукаев Исмэхьил бэнэнымкIэ дунейм и чемпион, 
Кабалоев Виталий Урысейм и чемпион хъуахэщ, Ласицкене Ма-
рие атлетикэ псынщIэмкIэ урысейпсо зэхьэзэхуэхэм щатекIуащ.

2023 гъэм гулъытэ ягъуэтащ республикэм и цIыхухэм, псом 
хуэмыдэу жьы хъуахэм, зауэмрэ лэжьыгъэмрэ я ветеранхэм, 
унагъуэшхуэхэм. Псалъэм и хьэтыркIэ, унагъуэшхуэхэм зыщIа-
гъэкъуэным и закъуэ сом мелард 30 хуэдиз трагъэкIуэдащ. 2024 
гъэм мылажьэ пенсионерхэм я пенсэхэм хагъахъуэ, псэуныгъэ 
пособиехэм я нэхъыбэм дыщIагъу, лэжьапщIэ нэхъ мащIэ 
дыдэм (МРОТ) зиIэтащ. Япэ сабийм хуэзэ анэ мылъкур сом мин 
631-рэ мэхъу, етIуанэ сабийм папщIэ сом мин 834-м нэс ират.

Къэбэрдей-Балъкъэрым щалэжьар мащIэкъым граждан жы-
лагъуэр зэфIэгъэувэным хуэгъэзауэ, хабзэмрэ пщIэ-нэмы-
сымрэ и лъабжьэр щызэтраухуэ. Къару нэхъыщхьэр щыхуаунэтI 
Урысейм, республикэм, езым, и бынхэм папщIэ ихь жэуапыр 
зыхэзыщIэ жылагъуэ зэтеухуэным. Республикэм и жылагъуэ-
политикэ гъащIэм къыщыхъуа, мыхьэнэшхуэ зиIэ Iуэху дахэу зэ-
даIэтащ Къэбэрдей-Балъкъэрым и Къэралыгъуэр илъэсищэ 
зэрырикъур, Къэбэрдей-Балъкъэрым и махуэхэр Москва къы-
щызэIуаха урысейпсо гъэлъэгъуэныгъэм зэрыщрагъэкIуэкIар, 
Балъкъэрыр Урысей къэралым зэрыхыхьэрэ илъэс 200 зэрыри-
къум икIи абы и саулыкъукIэ Налшык къалэ округым фэеплъ 
щыухуэным теухуа унафэр къызэращтар.

Апхуэдэу ди гуапэ хъууэ къыхэдгъэбелджылыкIын хуейщ 
Къэбэдей-Балъкъэрым и жылагъуэ-политикэ щытыкIэ зэпIэ-
зэрыт зэрыщыIэр, шынагъуэншагъэр къызэрыщызэрагъэ пэ-
щыр. Пашэхэр щызэкъуоувэ, лъэпкъхэмрэ динхэмрэ щызэгу-
роIуэ, дызэса лъапIэныгъэхэр щыпхокI.

Апхуэдэу щыт пэтми, Уполномоченнэм иджыри зыкъыхуа-
гъазэ я хуитыныгъэхэр къызэрызэпаудам иритхьэусыхэхэм. Япэ 
ита илъэсхэми хуэдэу, цIыху куэдыр, псом хуэмыдэу жьы  
 хъуахэр, пенсионерхэр, ныкъуэдыкъуэхэр, жыжьэуи арэзыкъым 
хэхъуэу яIэрыхьэр зыхуэдизымкIэ. Ахэр егъэпIейтей газым, 
электрокъарум, псэупIэ-коммунальнэ Iуэхутхьэбзэхэм я уасэхэр 
зэпымыууэ зэрыдэкIуейм. Яужь ит пэтми, иджыри къагъэщэбэ-
факъым сабий зеиншэхэмрэ, адэ-анэхэм я нэIэ щIэмыту къэна 
сабийхэмрэ псэупIэхэмкIэ къызэгъэпэщыным теухуа къалэным 
хэлъ ткIиягъыр. Зэгуэр Уполномоченнэм гу лъаригъэтауэ щы-
тащ куэдрэ узримыхьэлIэ узыфэ хьэлъэхэр зыпкърытхэу зы-
къыхуэзыгъэзахэм я бжыгъэм зэрыхэхъуам. Республикэм мыбы 
теухуауэ щыIэ гугъуехьхэр зэфIэха щыхъуат, арщхьэкIэ, мы-
гурыIуэгъуэ щхьэусыгъуэхэм къыхэкIыу, узыфэ хьэлъэхэм хухах 
ахъшэр 2023 гъэм ягъэмэщIащ. Узыншагъэр хъумэным и Iэна-
тIэм дохутырхэр, нэгъуэщI лэжьакIуэхэри къомэщIэкI. Ипэ ита 
илъэсхэми хуэдэу, Уполномоченнэр набдзэгубдзаплъэу кIэлъо-
плъ тралъхьа тезырхэр залымыгъэкIэ щаIыгъ щIыпIэхэм щра-
гъэпшыныж цIыхухэм я хуитыныгъэхэр хъумэным.

Япэ Iыхьэ
Зауэ Iуэху хэхар щрагъэкIуэкI зэманым 
Уполномоченнэм зэфIигъэкI лэжьыгъэр

«Дэ ди зэхуэдэ къалэнщ хэкIуэда зауэлIхэм я унагъуэхэм за-
щIэдгъэкъуэну, дзэ Iуэху хэхам хэт псоми псэуныгъэм теухуауэ 
дазэрыдэIэпыкъур зэпымыууэ едгъэфIэкIуэну, медицинэ дэIэ-
пыкъуныгъэ зэрыратыр, я узыншагъэр зэфIагъэувэжынымкIэ 
яIэ Iэмалхэр къахузэдгъэпэщыну». Путин В. В.

Урысей Федерацэм и Президентым къытхуигъэлъэгъуахэм 
тету, Къэбэрдей-Балъкъэр Республикэм зэщIэгъэуIуауэ щы-
доIэпыкъу дзэ Iуэху хэхам хэтхэмрэ абыхэм я унагъуэхэмрэ.

Гулъытэ щхьэхуэ щыхуащI уIэгъэ хъуа зауэлIхэмрэ ныкъуэды-
къуагъ хэзыхахэмрэ я узыншагъэр зэфIэгъэувэжыным икIи гъа-
щIэм хэгъэзэгъэжыным. Ар фIыщ, хабзэмрэ нэмысымрэ йокIу 
икIи чыристан, ислъам лъапIэныгъэхэм йозэгъ.

Республикэм щадоIэпыкъу мыпхуэдэ цIыхухэми:
- дзэ Iуэху хэхар щекIуэкI щIыпIэм зи зауэлI къалэныр ще-

зыхьэкI дзэ къулыкъущIэхэм, апхуэдэу Украинэм залымыгъэкIэ 
щаIыгъ икIи зэхэзехуэн щащI цIыхухэм;

Урысей Федерацэм и Президентым «Урысей Федерацэм 
цIыхухэр хэчыхьауэ дзэм ираджэным и IуэхукIэ» 2022 гъэм фо-
кIадэм и 21-м къыдигъэкIа Указ №647-м ипкъ иткIэ ираджахэм;

- Хабзэхэр къагъэсэбэпынымкIэ, нэгъуэщIкIэ щадоIэпыкъу 
хэкIуэда зауэлIхэм я унагъуэхэм, гъэр хъуахэм, хъыбарыншэу 
кIуэда дзэ къулыкъущIэхэм;

- Донецк ЦIыхубэ Республикэм, Луганск ЦIыхубэ Республи-
кэм, Запорожье, Херсон областхэм, Украинэм кърагъэIэпхъукIа 
цIыхухэм.

Апхуэдэ мурадкIэ къызэрагъэпэщащ Уполномоченнэри зыха-
гъэхьа оперативнэ штабыр, а штабым и лэжьыгъэр къызэзы-
гъэпэщ IэнатIэ зыбжанэм я лIыкIуэхэм я гупым хэтщ Уполномо-
ченнэм и аппаратым и къудамэм и унафэщIыр - аппаратым и 
 Iэтащхьэр. КъыкъуэкI Iуэхухэр псынщIэу зэфIагъэкIын мурад-
кIэ, цIыхухэр пIалъэкIэ щыхагуэшэну хэщIапIэ 13 къызэрагъэпэ-
щащ.

Дзэ Iуэху хэхам щIидза иужь, Къэбэрдей-Балъкъэр Республи-
кэм IэмалыншагъэкIэ къэIэпхъуащ цIыху 1447-рэ, сабий 352-рэ 
яхэту. Я Iыхьлыхэм я деж хэщIапIэ къыщагъуэтащ 400-м, абыхэм 
ящыщу 15-р сабийхэщ.

АхъшэкIэ зыщIагъэкъуэну къэлъэIуахэщ IэмалыншагъэкIэ 
къэ Iэпхъуа цIыху 1250-рэ, абыхэм ящыщу 987-м иратын щIа дза-
кIэщ. Къэбэрдей-Балъкъэр Республикэм икIри нэгъуэщI щIына-
лъэхэм кIуащ сабий 237-мрэ яхэту цIыху 1149-рэ. Къэ бэр дей- 
Балъкъэр Республикэм Ухуэныгъэмрэ псэупIэ-коммунальнэ 
 хозяйствэмкIэ и министерствэм къызэритамкIэ, Iэмалынша-
гъэкIэ къэIэпхъуа цIыху 434-м псэупIэ сертификатхэр иратащ.

2023 гъэм и дыгъэгъазэм зэрыщытамкIэ, псори зэхэту сом 
мелуан 451,1-рэ хъуэ дзэ къулыкъущIэхэм мазэ къэс хуаутIыпщ 
сом мин 25-рэ.

Сом мелуанкIэ зэ тыгъуэу зыщIагъэкъуащ хэкIуэда зауэлIхэм 
я унагъуэ 213-м.

Псори зэхэту сом мелуан 2149-кIэ зэрызэ ядэIэпыкъуащ зауэлI 
1030-м.

Къэбэрдей-Балъкъэр Республикэм и бюджетым щыщ сом 
мелуан 909-рэ ипэкIэ зи гугъу тщIа Iуэхухэм трагъэкIуэдащ.

Дзэ Iуэху хэхар щекIуэкI щIыпIэм щыIэ ди зауэлIхэр мылъкурэ 
техникэкIэ къызэрагъэпэщын мурадкIэ, Къэбэрдей-Балъкъэр 
Республикэм и Резерв фондым сом мелуани 102,7-рэ къыхахри 
хуаутIыпщащ, ахъшэр зэрыщыту сом мелардрэ мелуан 12-рэ 
мэхъу.

2011 гъэм и мазаем къыщыщIэдзауэ Къэбэрдей-Балъкъэр 
Республикэм зауэр щекIуэкI щIыпIэхэм гуманитар дэIэпыкъу-
ныгъэр хуеутIыпщ, махуэ къэс узыхуей хъу хьэпшыпхэр: щы-
гъын хуабэхэр, ерыскъы, зэфэну псы, квадрокоптер зэмы-
лIэужьыгъуэхэр, ятIэм пхрыкIыф автотранспортыр, нэгъуэщI хэр 
зыхэт техникэ Iэмэпсымэхэр.

2024 гъэм и щIышылэм зэрыщытам тепщIыхьмэ, СВО-м и 
щIыпIэм псори зэхэту сом мелуан 400-м щIигъу и уасэ гумани-
тар хьэлъэ тонн 850-рэ иригъэшащ.

Республикэм щыпсэухэм къыхузэIуахащ гуманитар дэIэпы-
къуныгъэр щызэхуахьэсыну щIыпIэхэр. Зэхуахьэсахэр щIыпIэм 
нагъэс «ЛъагапIэщIэ» дзэ-патриот фондымрэ «Зы лъэбакъуэкIи 
къимыкIуэтын» щIыналъэ жылагъуэ зэгухьэныгъэмрэ я 
лIыкIуэхэм.

Республикэ, район унафэщIхэм ящыщ лIыкIуэхэр СВО-р 
щекIуэкI щIыпIэм макIуэри, ираджа цIыху гупхэм щадоIэпыкъу.

Республикэм и жылагъуэм деIыгъ Херсон областым и Ска-
довскэ, Полопристанскэ районхэм ядэIэпыкъуным хуэгъэзауэ 
унафэщIхэм зэфIагъэкIахэр. IэщIагъэлIхэм я къарукIэ 2022 
гъэм уни 8-м, 2023 гъэм - 6-м лэжьыгъэхэр щрагъэкIуэкIащ, 
ухуэным е зэIузэпэщ щIыжыным теухуауэ.

2023 гъэм СВО-м хэт дзэ къулыкъущIэхэм я сабии 103-м чэзум 
хэмыту иратащ пщIэншэу зэрызагъэпсэхуну тхылъхэр.

2023 гъэм псэуныгъэ мыхьэнэ зиIэ Iуэхутхьэбзэхэр хуащIащ, 
нэгъуэщIхэмкIэ ядэIэпыкъуащ ираджахэм я унагъуэ 84-м.

Ираджа зауэлIхэм я унагъуэхэу сабий ныкъуэдыкъуэ щапIхэм 
я унэхэм кIуэурэ псэуныгъэкIэ Iуэхутхьэбзэхэр яхуэщIэныр, а 
унагъуэхэм ящыщу лIыжь-фызыжьхэм, I, II гупхэм хыхьэ ны-
къуэдыкъуэхэм ядэIэпыкъуным теухуа лэжьыгъэр зэтраублащ. 
Апхуэдэу псынщIэу ядоIэпыкъу ираджахэм я унагъуэхэу абы 
хуэныкъуэхэм.

Къапщтэмэ, ираджахэм я унагъуэхэм ящыщу жьы хъуа цIыхуи 
6-м я унэхэм кIуэурэ Iуэхутхьэбзэхэр щыхуащIэ, ираджахэм я 
унагъуэхэм ящыщу 212-м хьэпшыпхэмкIэ зыщIагъэкъуащ, 248-
м ерыскъыхэр иратащ, цIыху 703-м медицинэ, 456-м юстицэ 
дэIэпыкъуныгъэ ягъуэтащ, цIыху 1175-м Iуэху зэмылIэужьы-
гъуэхэмкIэ чэнджэщкIэ зыщIагъэкъуащ.

Зи адэ-анэр (хабзэкIэ зи нэIэ щIэтхэр) е а тIум языр дзэ Iуэху 
хэхам хэт сабийхэм папщIэ республикэм и муниципальнэ район-
хэм унагъуэхэм проценти 100-кIэ щыщхьэщахащ зи школ кIуэ-
гъуэ мыхъуахэр щаIыгъ IуэхущIапIэхэм щIатын хуей пщIэр.

Дзэ Iуэху хэхам щекIуэкI зэхэуэхэм хэта ветеранхэмрэ хэкIуэда 
(лIа) дзэ къулыкъущIэхэм я унагъуэхэм щыщхэмрэ Iэмал ират 
санаторэхэмрэ курортхэмрэ зыщрагъэIэзэну.

Зэхэуэхэм хэтахэмрэ абыхэм я унагъуэхэм ящыщхэмрэ 
узыфэр щагъэпсынщIэныр, апхуэдэхэм я узыншагъэр зэфIа-
гъэувэжыныр республикэм и медицинэ IуэхущIапIэхэм япэ 
 игъэщыпхъэхэм щыхабжэ.

Республикэм цIыхухэр IэнатIэкIэ къызэзыгъэпэщ и IуэхущIа-
пIэхэр йогугъу Украинэм, Донецк, Луганск цIыхубэ республи-
кэхэм я цIыхухэу зэпымыууэ зыщыпсэу щIыналъэр Iэмалынша-
гъэкIэ зыбгынэн хуей хъуахэм лэжьапIэ къыхуагъуэтыным. 
Къэдгъэлъэгъуа цIыхухэр пIалъэкIэ здэщыIэ щIыпIэхэм кIуэурэ 
лэжьапIэхэм я жармыкIэхэр щызэхашэ.

2023 гъэм и кIэухым зэрыщытамкIэ, къэкIуа цIыхухэр зы-
гъэлэжьэфыну IуэхущIапIэхэр 9 мэхъу, абыхэм лэжьапIэу 275-
рэ яIэщ. ЛэжьапIэ хуейхэу цIыхуи 8 лъэIуащ, IэмалыншагъэкIэ 
къэIэпхъуахэу аргуэру 8-м езыр-езыру IэнатIэ къагъуэтащ.

IэмалыншагъэкIэ къэIэпхъуахэм ящыщу лэжьэфыну 387-м Iэ-
натIэ къызэрагъуэтыну щIыкIэхэмкIэ чэнджэщхэр иратащ, я ан-
кетэхэри ягъэхьэзыращ.

Республикэм гулъытэшхуэ щыхуащI Донецк, Луганск цIыхубэ 
республикэхэм къиIэпхъукIа цIыхухэм медицинэ дэIэпыкъуны-
гъэ иратыным. «Украинэм, Донецк, Луганск цIыхубэ республи-
кэхэм кърагъэIэпхъукIа цIыхухэм Къэбэрдей-Балъкъэр Рес-
публикэм медицинэ дэIэпыкъуныгъэ щетыным и IуэхукIэ» 
 КъБР-м Узыншагъэр хъумэнымкIэ и министерствэм 2022 гъэм 
мазаем и 2-м къыдигъэкIа унафэ №87-П-м ипкъ иткIэ щыгъэу-
ващ:

щIыналъэщIэхэм къикIахэм, къыщыкIуа иужь лэжьэгъуэ ма-
хуитIым къриубыдэу, пэщIэдзэ медицинэ кIэлъыплъыныгъэ 
драгъэкIуэкIыну;

IэмалыншагъэкIэ къэIэпхъуахэр «Къэбэрдей-Балъкъэр Рес-
публикэм Гигиенэмрэ эпидемиологиемкIэ щыIэ центр» ФБУЗ-м 
и лабораторэм къыщапщытэну;

эпидемием зэрызыщахъумэ хущхъуэхэр зэрыхалъхьэ ма-
хуэхэм тету вакцинацэ ящIыну;

къыщыувыIа унагъуэхэр здэщыIэ щIыпIэхэр зэпха щIыналъэ 
поликлиникэхэм иригъэбыдылIэныр;

Къэбэрдей-Балъкъэр Республикэм цIыхухэм пщIэншэу меди-
цинэ дэIэпыкъуныгъэ щратынымкIэ щыIэ къэрал шэсыпIэхэм я 
программэм ипкъ иткIэ, медицинэ дэIэпыкъуныгъэм и лIэужьы-
гъуэ псори къэIэпхъуахэм ялъэгъэIэсыныр;

IэмалыншагъэкIэ къэIэпхъуахэр Урысей Федерацэм и Прави-
тельствэм 1994 гъэм бадзэуэгъуэм и 30-м къыдигъэкIа унафэ 
№890-м тету хущхъуэхэмкIэ къызэгъэпэщыныр.

Дэ мыбдеж къыщыдгъэлъэгъуащ КъБР-м Узыншагъэр 
 хъумэнымкIэ и министерствэр Iуэхум псынщIэу зэрыпэджэжар, 
ипэжыпIэкIэ медицинэ дэIэпыкъуныгъэ зэрыратыр. Ар епхьэлIэ 
хъунущ дзэ Iуэху хэхам хэтхэмрэ абыхэм я унагъуэхэмрэ, 
апхуэдэу щIыналъэщIэхэм зи щхьэ къыщезыхьэжьахэм, Iэма-
лыншагъэкIэ къиIэпхъукIахэм ядэIэпыкъуным, сэбэп яхуэхъу-
ным  теухуа лэжьыгъэм хэлIыфIыхь адрей министерствэхэмрэ 
ведомствэхэмрэ, жылагъуэ зэгухьэныгъэхэм, дин зэмылIэужьы-
гъуэхэм фейдэ къегъэщIыным зи лэжьыгъэр темыщIыхьа Iуэху-
щIапIэхэм. Ар щыхьэт тохъуэ республикэм щыпсэухэм Хэкур 
зэрафIэлъапIэм, зэныбжьэгъугъэмрэ зэдэIэпыкъуныгъэмрэ я 
хабзэхэм зэрахуэпэжыр зэфIагъэкI IуэхухэмкIэ къызэрагъэлъа-
гъуэм.

Ди гуапэ хъууэ жытIэн хуейщ ди лъахэгъухэм дзэ Iуэху хэхам 
лIыгъэрэ хахуагъэрэ къызэрыщагъэлъагъуэр. «АдрыщIкIэ 
зэблашыну щыхущIэкъухэми, - къыхигъэщхьэхукIащ КIуэкIуэ К. 
В., - Урысейм, Кавказым я щIалэгъуалэр къонэж ди къэралымрэ 
дунейпсо цIыхубэмрэ къезыгъэла я адэшхуэхэмрэ абыхэм я 
адэжхэмрэ яхуэфащэу». Абы и щыхьэту жыпIэ хъунущ зэрихьа 
лIыгъэмрэ хахуагъэмрэ папщIэ Тэмазэ Тимур Мухьэмэд и къуэм 
Урысей Федерацэм и ЛIыхъужь цIэр (мыпсэужу) къызэрыфIа-
щар, цIыхуи 111-м ЛIыгъэ орденыр къызэрыратар. Зэрыщыту 
 къапщтэмэ, къэрал дамыгъэхэр цIыху 292-м къы хуагъэфэщащ, 
абыхэм ящыщу 116-м мыпсэужу.

КИФЩI-м и щIыналъэхэм 2023 гъэм ирагъэкIуэкIа лэжьы-
гъэр щызэхилъхьэжым, Урысей Федерацэм и Президентым и 

полномочнэ лIыкIуэу Кавказ Ищхъэрэ федеральнэ щIыналъэм 
щыIэ Чайкэ Юрий щхьэхуэу къыхигъэбелджылыкIащ: «СВО-м и 
ветеранхэр гъащIэм хэгъэзэгъэжыным, егъэджэным, IэщIагъэ 
егъэгъуэтыным, иужькIэ лэжьапIэ гъэувыным, социальнэ посо-
биехэмрэ льготэхэмрэ ялъигъэсыным, медицинэ, юстицэ, пси-
хологие дэIэпыкъуныгъэхэр егъэгъуэтыным егъэщIылIа 
Iуэхухэм къагъэув абыхэм къэрал, щIыналэ, муниципальнэ 
властыр, жылагъуэ зэгухьэныгъэхэр хэкъузауэ кIэлъыплъыну».

Дэ, хуитыныгъэхэм къыщхьэщыжхэр, дзэ Iуэху хэхар щра-
гъэкIуэкI япэ махуэхэм щегъэжьауэ лэжьыгъэм дыхэтщ. Упол-
номоченнэмрэ абы и аппаратым и лэжьакIуэхэмрэ хэкIуэда дзэ 
къулыкъущIэхэм я унагъуэхэм ящыщхэм яхуозэ, абыхэм 
ядоIэпыкъу социальнэ шэсыпIэхэр ялъэгъэIэсынымкIэ, зыпэ-
щIэхуэ лъэпощхьэпохэр къызэранэкIынымкIэ.

Дзэ Iуэху хэхам хэтхэмрэ абыхэм я унагъуэхэм ящыщхэмрэ, 
апхуэдэу IэмалыншагъэкIэ къэIэпхъуахэм къабгъэдэкIыу 2023 
гъэм дэ къытIэрыхьащ зыкъызэрытхуагъазэу 23-рэ. Ахэр мэ-
лъаIуэ хъыбарыншэу кIуэдахэр къагъуэтыжынымкIэ дадэIэпы-
къуну (и къуэшыр къалъыхъуэнымкIэ К. къита лъэIур, и къуэр 
къалъыхъуэнымкIэ Ш. къита лъэIур, и Iыхьлыр къалъыхъуэным-
кIэ Е. къита лъэIур, я дэлъхур къалъыхъуэну К.-рэ З.-рэ къата 
лъэIур), хэкIуэдахэм я хьэдэхэр дзэ Iуэху хэхар щекIуэкI щIыпIэм 
кърашыжынымкIэ ядэIэпыкъуну (хэкIуэда и къуэм и хьэдэр 
къэлъыхъуэныр икIи кърагъэшэжыныр къызэдгъэпэщыну К. 
къита лъэIур, хэкIуэда и къуэм и хьэдэр къызэрацIыхужын ДНК-
анализ ятынымкIэ дадэIэпыкъуну М. къита лъэIур, и къуэшыр 
къэлъыхъуэнымкIэ Е. къита лъэIур), СВО-м хэтахэр зэрыхэкIуэ-
дам е уIэгъэ зэрыхъуам пэкIуэ ахъшэхэр къратынымкIэ щIэгъэ-
къуэн дыхъуну (и бынхэм я сэбэп хэлъу худэчыхыныгъэ зыхэлъ 
ахъшэхэр къратыным теухуауэ Ч. къита лъэIур, фэтэрым 
къыщыхъуа мафIэсым къыхэкIыу мылъкукIэ зыщIагъэкъуэну К. 
къита лъэIур, уIэгъэ зэрыхъуам пэкIуэ ахъшэр иратынымкIэ 
дыдэIэпыкъуну У. къита лъэIур, и къуэр зэрыхэкIуэдам къыхэ-
кIыу льготэ ахъшэхэр и къуэрылъхухэм къыхуегъэхьынымкIэ 
дыдэIэпыкъуну Т. къита лъэIур, ипотекэ кредитыр щхьэщахыну 
Д. къита лъэIур, и къуэр зэрыхэкIуэдам къыхэкIыу ахъшэхэр 
иратыну М. къита лъэIур), пэжым щыхьэт техъуэ тхылъхэр 
 къаIэрыхьэн папщIэ дадэIэпыкъуну (и къуэр зэрылIам щыхьэт 
техъуэ тхылъ IэщIалъхьэну Л. къита лъэIур, уIэгъэ хьэлъэ зэры-
хъуам къыхэкIыу и лэжьапIэ къызэраIуагъэкIам теухуа унафэм 
къратхыкIар иратынымкIэ дыдаIэпыкъуну К. къита лъэIур, лъаб-
жьэншэу зэрагъэкъуаншэр къызэпызыудыну (и щхьэгъусэр 
 лъабжьэншэу уголовнэ жэуапым ирашэлIауэ жиIэу У. къита 
лъэIур), унагъуэм къылъыкъуэкIа Iуэухухэр, нэгъуэщIхэр зэфIэ-
хынымкIэ дадэIэпыкъуну (хирургие операцэ хьэлъэ къызэ-
рыпэщылъым къыхэкIыу и къуэм отпуск къратыным теухуауэ В. 
и лъэIур, дзэ Iуэху хэхам хэтхэм зэрахьэ лIыгъэр къагъэлъэгъуэн 
папщIэ зэфIагъэкIын хуейхэм теухуауэ У. къита лъэIур).

Дэтхэнэ лъэIуми Уполномоченнэр елIэлIащ, абыхэм хэплъэу 
гугъуехь пэщIэхуа цIыхухэм ядэIэпыкъун папщIэ, къанэ 
щымыIэу, зыхуеину псори зэфIагъэкIын папщIэ Зыкъызэрыхуа-
гъэ захэм хэплъэным къыхишащ и лэжьэгъухэр - цIыхум и хуи-
тыныгъэхэмкIэ Донецк, Луганск цIыхубэ республикэхэм, Хер-
сон, Запорожье областхэм щыIэ уполномоченнэхэм дзэ частхэм 
я унафэщIхэм, зыхуэфащэ гарнизонхэм я прокурорхэм я 
зэфIэкIыр къаригъэгъэсэбэпыну.

Уполномоченнэр дзэ къулыкъущIэхэм я унагъуэхэм ящыщхэм 
зыкъызэрыхуагъэзахэр зэхэгъэкIыным зэрыхэтым и щапхъэ 
зыбжанэ къэсхьыну сыхуейт.

Уполномоченнэм цIыхухэр щригъэблагъэм къыхуэкIуащ Д. - и 
зауэлI къалэныр щигъэзащIэм хэкIуэдам икIи ЛIыгъэ орденыр 
зэрымыпсэужу зыхуагъэфэщам и щхьэгъусэр. Д. лъаIуэрт сом 
мелуани 2-рэ мин 292-рэ хъу ипотекэ кредитыр, хэкIуэда и щхьэ-
гъусэм дзэ къулыкъущIэм иIэ льготэм тету 2019 гъэм фэтэр 
 къищэхун мурадкIэ къыIихар, ипшыныжынымкIэ телъ къа-
лэныр щхьэщахыну.

Уполномоченнэм Урысейм и Ахъшэ хъумапIэ банкым Ипотекэ 
кредитхэр тынымкIэ и центрым зыхуигъэзащ икIи Д. щIыхуэр 
щитыжыну пIалъэр хуагъэIэпхъуэнымкIэ дэIэпыкъуащ, итIанэ а 
лъэIу дыдэр «Росвоенипотека» ФГКУ-м, «Урысейм и Ахъшэ 
 хъумапIэ банкым», Урысей Федерацэм ЗыхъумэжыныгъэмкIэ и 
министерствэм яхуигъэхьащ федеральнэ бюджетым и мылъку-
кIэ кредитыр и пIалъэр къэмысу хуапшыныжыну. Апхуэдэ унафэ 
банкым къищтащ, Д. Уполномоченнэм письмо къыхуитхащ 
зэрыдэIэпыкъуам папщIэ фIыщIэ къыхуищIу.

ХэкIуэда дзэ къулыкъущIэхэм я унагъуэхэм ахъшэ етыным и 
Iуэхум къыщыхъу мыхъумыщIагъэхэр лъэныкъуэ егъэзыным 
Уполномоченнэр псынщIэу икIи сэбэп хъууэ зэрыхэIэбам и нэ-
гъуэщI щапхъэщ Шэджэм районым щыIэ Нартан къуажэм 
щыпсэу М., дзэ Iуэху хэхар щекIуэкIым Запорожье областым 
щыхэкIуэда дзэ къулыкъущIэм и анэм, зыкъызэрыхуигъэзар 
зэрызэфIахар.

М. и тхьэусыхафэм къыщыгъэлъэгъуат федеральнэ бюдже-
тым къыхэкI ахъшэ къратыным теухуауэ яхуигъэхьа тхылъхэм 
дзэ частым и унафэщIхэм жэуап гуэр къызэрырамытыжыр.

Уполномоченнэм гарнизоным (дзэ часть 04062) и дзэ прокура-
турэм и дзэ прокурорым зыпищIащ, мыр къипщытэну икIи зэхи-
гъэкIыну хуигъэлъагъуэу. Жэуап къэкIуащ частым и Iэтащ-
хьэхэм М. зауэлIхэм зэрыхагъэкIам икIи, Урысей Федерацэм 
ЗыхъумэжыныгъэмкIэ и министерствэм и финанс органхэм 
ягурыIуауэ абы и Iыхьлыхэм Урысей Федерацэм и Президентым 
2022 гъэм гъатхэпэм и 3-м къыдигъэкIа Указ №98-м щыгъэува 
ахъшэм хуэдиз иратыну унафэ къызэрыдагъэкIар иту.

М. и письмом Уполномоченнэм фIыщIэ къыщыхуищIащ и 
унагъуэм къылъыкъуэкIа Iуэхум гурэ псэкIэ зэрыбгъэдыхьам 
икIи абы хабзэм игъэува ахъшэ псори IэрыхьэнымкIэ 
зэрыдэIэпы къуам къыхэкIыу.

ЗэрыдэIэпыкъуам папщIэ фIыщIэ ищIащ Е.-и. Ар электрон 
IэмэпсымэхэмкIэ Уполномоченнэм къелъэIуат зауэ Iуэху хэхар 
щекIуэкIым хъыбарыншэу кIуэда и къуэшыр къигъуэтыжыным-
кIэ дэIэпыкъуну.

Уполномоченнэр зэрыхэIэбам щIигъэпсынщIащ ДНК-р ира-
гъэкIуэкIыным икIи хэкIуэдам и хьэдэр къицIыхужыным и Iуэхур.

Уполномоченнэр Харьков областым IэмалыншагъэкIэ къиIэп-
хъукIа П.-рэ абы и щхьэгъусэмрэ ядэIэпыкъуащ я тхылъхэр пIа-
лъэкIэ щыпсэу щIыпIэм псынщIэу щатхынымкIэ икIи ахэр Уры-
сей Федерацэм и цIыхуу къалъытэнымкIэ.

П. етIуанэу Уполномоченнэм зыкъыхуигъэзэн хуей хъуащ со-
циальнэ пенсэр зэрырамытыжым къыхэкIыу.

Къэтхьэусыхам зэпымыууэ зыщыпсэу Украинэм зэрыщиIэр, 
Урысей Федерацэм пенсэ къыщратыным зэран зэрыхуэхъум 
 теухуа жэуап Урысей Федерацэм Пенсэ, социальнэ страхо-
ванэмкIэ и фондым Къэбэрдей-Балъкъэр РеспубликэмкIэ и 
 къудамэм къикIа иужь П.-рэ абы и щхьэгъусэмрэ псынщIэу 
Къэбэрдей-Балъкъэр Республикэм щыIэ МВД и УВМ-м хуагъэ-
защ украин гражданствэм къызэрыпыкIыр къыщыгъэлъэгъуа 
тхылъ щIалъхьэн папщIэ.

Херсон областым IэмалыншагъэкIэ къиIэпхъукIа П. Уполно-
моченнэм зыкъыхуигъэзащ щIыпIэ хабзэхэм псэкIи, псэуныгъэ 
я лъэныкъуэкIи хэзэгъэныр щагъэпсынщIэным теухуауэ лъа-
Iуэу.

Уполномоченнэм П. Щэнхабзэм и фонду Вэрокъуэ Владимир 
и цIэр зезыхьэу Налшык къалэм дэтым и унафэщI Мэкъуауэ       
Л. М. IуигъэщIащ Къэбэрдей-Балъкъэр Республикэм щыIэ укра-
ин хэхэсхэм щыщхэр иригъэцIыхун папщIэ. Къыхэгъэщхьэху-
кIын хуейщ республикэм и къэрал, муниципальнэ органхэр, 
жыла гъуэ зэгухьэныгъэхэр дзэ Iуэху хэхам хэтхэмрэ абыхэм я 
уна гъуэхэмрэ хуабжьу зэрадэIэпыкъур.

Дзэ Iуэху хэха зэрырагъэкIуэкIым ехьэлIауэ цIыхухэм зы-
къызэрыхуагъэзахэр зэрызэхагъэкIым къэрал органхэмрэ 
граждан жылагъуэм и институтхэмрэ зэрадэлажьэм IэужьыфI-
хэр кърокIуэ.

Дзэ Iуэху хэхам хэтхэм нэхъыфIу зыщIигъэкъуэн папщIэ, Упол-
номоченнэм ЗэгурыIуэныгъэ ирищIылIащ «Хэкум и хъума-
кIуэхэр» Къэрал фондым Къэбэрдей-Балъкъэр Республикэм 
щиIэ къудамэм и унафэщI Дадэ М.А.

Афганистаным, пыгъэщхьэхукIа зауэ зэпыщIэныгъэхэм я ве-
теранхэм я зэгухьэныгъэу Къэбэрдей-Балъкъэр Республикэм 
щыIэм и правленэм и унафэщI Тхьэгъэлэдж Т. Л., КъБР-м лэ-
жьы гъэмрэ социальнэ къыщхьэщыжыныгъэмкIэ и министр 
Асанов А. О., КъБР-м узыншагъэр хъумэнымкIэ и министр Къа-
лэбатэ Р. М., Iуэхур зэгъэщIылIа нэгъуэщI ведомствэхэм жы-
джэру дадолажьэ хэкIуэда зауэлIхэм я унагъуэхэм нэхъыфIу 
дадэIэпыкъун, уIэгъэ хъуа зауэлIхэмрэ ныкъуэдыкъуэхэмрэ я 
узыншагъэр зэфIэгъэувэжынымкIэ, жылагъуэ гъащIэм зэпэщу 
хэгъэзэгъэжынымкIэ защIэдгъэкъуэн мурадкIэ.

Урысей уполномоченнэхэм я лэжьыгъэр зэзыгъэуIу совету 
2023 гъэм щэкIуэгъуэм Москва щекIуэкIам щытепсэлъыхьащ 
дзэ Iуэху хэхам хэтхэмрэ абыхэм я унагъуэхэмрэ я хуитыны-
гъэхэр хъумэным пыщIа къалэнхэм. Абы и лъэныкъуэкIэ куэд 
яхузэфIэкIми, зэхъуэкIыныгъэхэмрэ гъэтэмэмыныгъэхэмрэ, 
зыхэлъхьэн хуей пщалъэ, хабзэ зыбжанэми я гугъу щащIащ. 
КъыхигъэщхьэхукIащ пIалъэкIэ дзэм ираджэхэм зауэлI- дохутыр 
комиссэхэм я унафэкIэ и пIалъэр къэмысу дзэм къыщыха-
гъэкIыж, зауэм щигъуэта фэбжьым къыхэкIыу дзэ къулыкъум 
емызэгъыу къалъытэу къыхагъэкIыжхэм зэуэ ахъшэ щраткIэ, 
контракткIэ дзэм къулыкъу щызыщIэхэмрэ абыхэм я унагъуэхэм 
щыщхэмрэ я узыншагъэр яхъумэнымкIэ яIэ хуитыныгъэхэр 
щыпхагъэкIкIэ зэхэгъэж щащI къызэрыхъур.

Дзэ Iуэху хэхам хэкIуэдахэм я фэеплъ сын яухуэным теухуауэ 
Уполномоченнэм къыхилъхьар унафэщIхэм даIыгъащ икIи 
унафэ къащтащ ар Налшык ТекIуэныгъэм и паркым щыгъэу-
выным теухуауэ. Дэ лIыхъужьхэр щеджа школхэм мемориал 
пхъэбгъухэр щыфIэддзэжри, Хэкум и хъумакIуэхэм я цIэхэр 
зезыхьэ классхэр къыщызэIуахыным теухуауэ районхэмрэ къа-
лэхэмрэ я муниципальнэ органхэм, жылагъуэм къащтэ 
унафэхэр жыджэру дыдоIыгъ, ахэр ягу къагъэкIыжыным 

егъэщIылIа Iуэхухэм дыхэтщ. Уполномоченнэм Эксперт сове-
тым и зэIущIэ иригъэкIуэкIащ икIи республикэ федеральнэ 
оранхэм я пащхьэм къыщыхилъхьащ дзэ Iуэху хэхам хэтахэм, 
зэхэуэхэм я ветеранхэм щеIэзэ реабилитацэ центр Налшык 
 курортым къыщызэIуахыну. А центрым щеIэзэ икIи я узынша-
гъэр щызэфIагъэувэж хъунут зэхэуэхэм хэтахэу Кавказ Ищ-
хъэрэм и адрей щIыналъэхэм щыщхэми.

Зауэ Iуэхухэр щекIуэкI зэманым къулыкъукIэ я пщэ къыдэхуэ 
къалэнхэр щагъэзащIэкIэ ведомствэхэр псынщIэу хъыбархэм-
кIэ зэхъуэжэн, я IуэхущIафэхэр зэрагъэкIун хуейщ. 

Абы къыхэкIыу дзэ Iуэху хэхар щекIуэкIым гъэр хъуауэ е 
зэрылIам щыхьэт техъуэхэр щымыIэу хэкIуэдауэ хъыбарыншэу 
бзэхахэр къэлъытэным пыщIа Iуэхухэр зэфIэгъэкIыным къе-
гъэув Iэмал зэриIэкIэ нэхъ псынщIэу хъыбархэмкIэ, мыбы ещхь 
Iуэхухэр зэрызэхагъэкIым теухуауэ дзэ частым и унафэщIхэм 
ягъэхьэзыра тхылъхэмкIэ, хьэдэхэм къащIэнахэу зэуапIэ губ-
гъуэхэм къыщагъуэтахэм я молекулярно-генетикэ къэпщытэны-
гъэхэр зэрырагъэкIуэкIам Урысей Федерацэм Зыхъумэжыны-
гъэмкIэ и министерствэм и «ГГЦСМ и КЭ» ФГКУ-м и IэщIа-
гъэлIхэмкIэ зэхъуэжэн, апхуэдэу къэпщытэныгъэхэр щра-
гъэкIуэкIкIэ, дзэ-следствие къудамэхэм я следователхэм ятха 
унафэхэм щагъэгъуэзэн хуейщ.

«Урысей Федерацэм и прокуратурэм и IуэхукIэ» Федеральнэ 
законым и 8-нэ статьям и 1-нэ Iыхьэм ипкъ иткIэ, щIэпхъаджа-
гъэхэм япэщIэтыным теухуауэ хабзэхъумэ органхэм ира-
гъэкIуэкI лэжьыгъэр зэщIэзыгъэуIуэр Урысей Федерацэм и 
Прокурор нэхъыщхьэр, Урысей Федерацэм и щIыналъэхэм, 
 къалэхэм, районхэм я прокурорхэр, апхуэдэу абыхэм хуагъэда 
дзэ прокурорхэр IэнатIэ хэхахэм я прокурорхэр зэрыарар къэс-
лъытэкIэрэ, Урысей Федерацэм и Прокурор нэхъыщхьэм и 
 къуэдзэм - дзэ прокурор нэхъыщхьэм чэнджэщ естыну сыхуейт 
къэдгъэлъэгъуа Iуэхухэм хуэгъэзауэ дзэ прокуратурэм и орган-
хэм ирагъэкIуэкI лэжьыгъэр щIагъэхуэбжьэну.

Жор Плъыжь, Мазэныкъуэ Плъыжь къэрал зэхуаку жылагъуэ 
федерацэм и щIыналъэ къудамэхэу Урысей Федерацэмрэ Ук-
раинэмрэ щыIэхэмрэ гъэрхэмкIэ зыщыгъуазэ хъыбархэмкIэ зэ-
хъуэжэным къыдэкIуэу, лъэныкъуитIымкIи зэхэуэхэм щыхэкIуэ-
дахэр къызэращIэ нэгъуэщI хэкIыпIэфIу увыфынут къа-
хуэмыцIыхужа хьэдэхэм, абыхэм къащIэнахэм молекулярно- 
генетикэ IэмалхэмкIэ къызэрапщытам кърикIуахэмкIи 
зэхъуэ жэныр зэтраухуамэ.

КъедбжэкIа жэрдэмхэр къыщыгъэлъэгъуащ зэхалъхьа икIи 
Уполномоченнэм и сайтым ягъэкIуа методикэ чэнджэщхэм 
СВО-м хэтахэм ящыщу хъыбарыншэу къэтыр къазэралъыхъуэм 
теухуам.

ЕтIуанэ Iыхьэ
ЦIыхухэм я тхьэусыхафэхэмрэ 

зыкъызэрытхуагъазэхэмрэ зыхуэдэр. 
ЩIыпIэхэм кIуэурэ цIыхухэм зэрахуэзэр

ЦIыхухэм зыкъызэрытхуагъазэхэр къонэж гъащIэм и IэнатIэ 
зэмылIэужьыгъуэхэм цIыхум и хуитыныгъэхэмрэ щхьэхуитыны-
гъэхэмрэ пхыгъэкIа щыхъунымкIэ ирагъэкIуэкI лэжьыгъэр икIи 
жылагъуэмрэ властымрэ я гулъытэр зыхуаунэтIын хуей Iуэхухэр 
Уполномоченнэм езыгъэлъагъу хъыбархэм я къыхэкIыпIэ нэ-
хъыщхьэу. 

Ипэ ита илъэсхэми хуэдэу, Уполномоченнэм зэпымыууэ и нэIэ 
трегъэт цIыхухэм социальнэ, псэупIэ-коммунальнэ лэжьыгъэ, 
пенсэ IэнатIэхэм щаIэ хуитыныгъэхэр, фIагъ зыхэлъ медицинэ 
Iуэхутхьэбзэхэр къыхуащIэнымрэ хущхъуэкIэ къызэрагъэпэ-
щымкIэ яIэ хуитыныгъэхэм зэрыщыпхагъэкIым кIэлъыплъы-
ныр.

2023 гъэм Уполномоченнэм 540-рэ зыкъыхуагъэзащ, абыхэм 
ящыщу 3-р гупхэм къабгъэдэкIащ. 

Къэдгъэлъэгъуа зыкъыхуэгъэзэныгъэхэм я бжыгъэр консти-
туцэ хуитыныгъэхэм ятещIыхьауэ мыпхуэдэу зэхэддз хъунущ:

езыхэм я щхьэкIэ яIэ хуитыныгъэхэмкIэ (граждан) хуитыны-
гъэхэмкIэ (псэуну, пщIэ къыхуащIыну, зыри къемыIусэну, граж-
данствэ иIэну, здыхуейм кIуэну, езыр зыщыщ лъэпкъыр иуб-
зыхуну, иIыгъыну диныр къыхихыну, и гум илъыр къиIуэтэжу 
хъыбар зыIэригъэхьэну, н.) - 50;

экономикэ хуитыныгъэхэр (уней мылъку иIэнымкIэ хуитыны-
гъэр, хьэрычэтыщI лэжьыгъэ иригъэкIуэкIынымкIэ иIэ хуиты-
ныгъэр, щIыр къэгъэсэбэпыным, таможнэ законодательствэм 
теухуахэр, н.) - 31-рэ;

социальнэ хуитыныгъэхэр (унагъуэм, анэм, сабийхэм къащ-
хьэщыжыныр, псэупIэхэр яIэнымкIэ, я узыншагъэр яхъумэ-
нымрэ медицинэ дэIэпыкъуныгъэ иратынымкIэ яIэ хуитыны-
гъэр, лэжьыгъэм пыщIа хуитыныгъэхэр, къэзыухъуреихь 
щIыуэпсыр тэмэму щытынымкIэ яIэ хуитыныгъэр) - 116-рэ;

Щэнхабзэм щаIэ хуитыныгъэр (и анэдэлъхубзэр къи-
гъэсэбэпынымкIэ щэнхабзэ гъащIэм хэтынымкIэ, нэгъуэщIхэм-
кIэ ) - 17-м.

политикэ хуитыныгъэхэр (хэхыныгъэ хуитыныгъэхэр, къэрал 
къулыкъум лъэIэсынымкIэ, щIыпIэ самоуправленэ ира-
гъэкIуэкIынымкIэ хуитыныгъэхэр, хьэкумэщIхэм яхэтынымкIэ, 
хуитыныгъэхэр, зэгухьэныгъэмкIэ, цIыху куэд зыхэт Iуэхухэр 
ирагъэкIуэкIынымкIэ хуитыныгъэхэр, къэрал властым и орган-
хэм зыхуагъэзэнымкIэ хуитыныгъэр, СМИ-хэм я хуитыныгъэхэр, 
нэгъуэщIхэр) - 1.

Къэралыр къыщхьэщыжынымкIэ шэсыпIэхэр (уголовнэ 
Iуэхухэм, административнэ къуаншагъэхэм щыхэплъэкIэ хуи-
тыныгъэхэм щытетыныр, залымыгъэкIэ щаIыгъ щIыпIэхэм 
цIыхухэм я хуитыныгъэхэр щыпхагъэкIыныр) - 292-рэ;

Украинэм щекIуэкI дзэ Iуэху хэхам хэтхэмрэ абыхэм я уна-
гъуэхэм ящыщхэмрэ зыкъызэрытхуагъэзахэр - 23-рэ;

дазэрыдэIэпыкъуам, щIэгъэкъуэн дазэрыхуэхъуам папщIэ 
фIыщIэ къытхуащIу къагъэхьахэр - 10. 

Зыкъытхуэзыгъэзахэр IэнатIэкIэ мыбыхэм
Урысейм Къэбэрдей-Балъкъэр Республикэм щиIэ УФСИН-

мрэ Къэбэрдей-Балъкъэр Республикэм щыIэ МВД-мрэ цIыхухэр 
залымыгъэкIэ щаIыгъ я IуэхущIапIэхэм щыкIуам ирагъэблэгъ-
ащ цIыху 11, ипэ ита илъэсым - 75-рэ

Зыкъыхуэгъэзэныгъэхэр къыздикIа къалэхэмрэ районхэмрэ:
Налшык къалэ - 168 (189),
Бахъсэн къалэ - 9 (10),
Прохладнэ къалэ - 7 (7),
Бахъсэн район - 8 (7),
Май район - 7 (10),
Аруан район - 15 (6),
Прохладнэ район - 88(42),
Тэрч район - 6 (5),
Шэджэм район - 36(43),
Шэрэдж район- 163 (12),
Iуащхьэмахуэ район - 8 (5),
Дзэлыкъуэ район - 9 (0),
Лэскэн район - 10 (6),
Урысей Федерацэм и нэгъуэщI щIыналъэхэм - 10 (23),
нэгъуэщI къэралхэм - 0 (2).
Зыкъыхуэгъэзэныгъэ псоми я бжыгъэм къыхэкIыу:
следствиемрэ дознаниемрэ я органхэм ялэжьхэм (ямы-

лэжьхэм) щхьэкIэ къата тхьэусыхафэхэр процент 31-кIэ нэхъ ма-
щIэщ икIи зэрыхъуар 33-рэщ, 2022 гъэм зэрыщыта 48-м и пIэкIэ.

республикэм и гъэзэщIакIуэ властым и органхэмрэ щIыпIэ са-
моуправленэм и органхэмрэ, коммунальнэ IэнатIэхэм ялэжьхэм 
(ямылэжьхэм) егъэщIылIа тхьэусыхафэхэу, зыкъыхуэгъэзэны-
гъэхэу Уполномоченнэм къыIэрыхьащ 91-рэ (174). Зыкъыхуэзы-
гъэзахэм я бжыгъэм кIэрыхуныр къыхэкIащ ахэр мы IэнатIэхэм 
нэхъ мащIэ зэрыщыхъуам: псэупIэ IуэхухэмкIэ - 25-рэ (38); со-
циальнэ къызэгъэпэщыныгъэм пыщIа IуэхухэмкIэ - 33 (51); 
лэжьыгъэ зэхущытыкIэхэм ехьэлIа IуэхухэмкIэ (23), щIы 
IуэхухэмкIэ - 11 (21).

ЦIыхухэм зыкъызэрыхуагъазэхэр Уполномоченнэм, хабзэ 
зэрыхуэхъуауэ, зэхигъэкIащ гъэзэщIакIуэ властым и республикэ 
органхэмрэ властым и федеральнэ органхэм я щIыналъэ орган-
хэмрэ зыдигъэIэпыкъуурэ къэрал, муниципальнэ органхэм я 
IуэхущIапIэхэм, цIыхухэр залымыгъэкIэ щаIыгъ щIыпIэхэм 
кIуэурэ, апхуэдэу тхьэусыхафэхэм къыщыгъэлъэгъуахэр 
къызыхэкIа щхьэусыгъуэхэм ятеухуа хъыбархэр зэхуихьэсурэ.

Зэгъусэу апхуэдэ къэпщытэныгъэхэр нэхъыбэрэ ира-
гъэкIуэкIащ республикэм и прокуратурэм, Урысейм Къэбэрдей-
Балъкъэр Республикэм щыIэ и УФСИН-м, Къэбэрдей-Балъкъэр 
Республикэм и Жылагъуэ кIэлъыплъакIуэ комиссэм, Къэбэр-
дей-Балъкъэр Республикэм Лэжьыгъэмрэ социальнэ къыщхьэ-
щыжыныгъэмкIэ и министерствэм, Урысей Федерацэм Пенсэ, 
социальнэ страхованэмкIэ и фондым Къэбэрдей-Балъкъэр 
Республикэм щиIэ къудамэм щыщхэр.

ЦIыхухэр залымыгъэкIэ щаIыгъ щIыпIэхэм щыIэхэм 
 зыкъызэрыхуагъазэхэр нэхъыбэм щыхэплъащ ОНК-мрэ 
 УФСИН-м и къудамэу КъБР-м щыIэмрэ я лIыкIуэхэр я гъусэу 
икIи Iуэхухэр щIыпIэм щызэфIагъэкIащ.

ЦIыхум и хуитыныгъэхэр нэмыукIытагъэ хэлъу икIи куэдрэ 
къыщызэпауда 2023 гъэм къэхъуакъым.

Тхьэусыхафэхэм, нэгъуэщIкIэ зыкъыхуэзыгъазэхэм хэплъэ-
кIэрэ, Уполномоченнэр цIыхухэм гъащIэм къащылъыкъуэкIа 
Iуэху гугъухэр зэфIахынымкIэ, защIигъэкъуащ, ахэр мылъкукIэ, 
юстицэ IуэхутхьэбзэхэмкIэ, нэгъуэщIхэмкIэ ядэIэпыкъуну зы-
щIэлъэIуахэр хуащIэнымкIэ.

Апхуэдэ цIыхухэм къабгъэдэкIащ фIыщIэ къызэрыхуащI тхы-
гъэхэу 10. 

2023 гъэм Уполномоченнэмрэ абы и аппаратым и лэжьа-
кIуэхэмрэ зэфIагъэкIа лэжьыгъэм кърикIуахэм къагъэлъагъуэ 
цIыхухэм зыкъызэрытхуагъазэхэм уахэплъэнымкIэ нэхъ Iэма-
лыфIыр ахэр зи IэдакъэщIэкIхэр уи лэжьапIэ пэшым къеб-
гъэблэгъэнми къыдэкIуэу, я деж укIуэныр е мыхьэнэшхуэ зиIэ 
зэIущIэхэм ухэту захуэбгъэзэныр арауэ зэрыщытыр.

ЦIыхум и хуитыныгъэхэмкIэ уполномоченнэу Къэбэрдей-Балъкъэр
Республикэм щыIэм 2023 гъэм иригъэкIуэкIа лэжьыгъэм теухуа доклад

2023 гъэм Уполномоченнэмрэ абы и аппаратымрэ яубзыхуауэ 
щыта я лэжьыгъэм ипкъ иткIэ икIи социальнэ мыхьэнэ зиIэ 
Iуэхухэм хэтын папщIэ щIыпIэхэм кIуэурэ цIыхухэр ирагъэблэ-
гъащ. Абыхэм ящыщщ:

2023 гъэм мэкъуауэгъуэм и 30-м Урысейм и Юристхэм я зэ-
гухьэныгъэм Къэбэрдей-Балъкъэр Республикэм щиIэ къуда-
мэр и гъусэу Уполномоченнэр хэтащ гъащIэ щытыкIэ гугъу ихуа 
цIыхухэм пщIэншэу юстицэ дэIэпыкъуныгъэ щрат урысейпсо 
махуэм. Зауэм, лэжьыгъэм, IэщэкIэ зэщIэузэда къарухэм, хаб-
зэхъумэ органхэм я ветеранхэм я Налшык къалэ Советым Нал-
шык къалэм щыпсэу пенсионер 26-рэ, «Урысей зэкъуэт» пар-
тым Налшык къалэ щиIэ жылагъуэ егъэблэгъапIэм пенсионер-
хэу 3-рэ, Зауэ Iуэху хэхам хэтхэм ядэIэпыкъунымкIэ «Хэкум и 
 хъумакIуэхэр» къэрал фондым Къэбэрдей-Балъкъэр Респуб-
ликэмкIэ и къудамэу Налшык щыIэмрэ «Урысей зэкъуэт» пар-
тым Нарткъалэ щиIэ пэшымрэ (Аруан районым щыщ цIыхуи 6);

2023 гъэм шыщхьэуIум и 11-м Налшык къалэм и прокурорым 
и дэIэпыкъуэгъу Къэгъэзэж А. М.-рэ Жэмырзэ Э.А.-рэ и гъусэу 
Урысейм Налшык къалэм щыIэ УМВД-м и ИВС-м щаIущIащ 
щIэпхъаджагъэ ялэжьахэу шэч зыхуащIхэу УФ-м и УПК-м и 91-
нэ статьям ипкъ иткIэ яубыдауэ яIыгъыу 4-м;

Урысейм Налшык къалэм щиIэ УМВД-м и деж щыIэ спецпри-
емникым щаIущIащ Налшык къалэм, Шэджэм, Лэскэн, Дзэлы-
къуэ районхэм я зэзыгъэкIуж хьэкумэщIхэм административнэ 
тезыр зытралъхьахэу 6-м;

2023 гъэм фокIадэм и 20-м къыщыщIэдзауэ 23-м нэсыху 
Уполномоченнэм и Аппаратым и лэжьакIуэхэм Урысейм и 
 «Бахъсэн» МОМВД-м и ИВС-м щаIущIащ суд зытращIыхьахэу 
3-м, Федерацэм къыщилъыхъуэу ягъэкъуэншащ 1-м, Урысейм 
и Прохладнэ МОМВД-м и ИВС-м зи Iуэхухэр зэхагъэкIыу яIыгъ 
8-м, Урысейм Аруан районым щыIэ ОМВД-м и приемник хэхам 
зи Iуэхухэр зэхагъэкIыу щаIыгъ цIыхуи 6-м, Урысейм Тэрч 
 районым щыIэ ОМВД-м и приемник хэхам административнэ 
жэуап къы зыпэплъэхэу 5-м щаIущIащ, Налшык къалэм щыIэ 
УМВД-м и  ИВС-м щIэпхъаджагъэ илэжьауэ шэч зыхуащI 1-м, 
Урысейм Налшык къалэм щиIэ УМВД-м и приемник хэхам ад-
министративнэ жэуап къызыпэплъэхэу 9-м щаIущIахэщ;

2023 гъэм щэкIуэгъуэм и 24-м Урысейм и Юристхэм я зэ-
гухьэныгъэм Къэбэрдей-Балъкъэр Республикэм щиIэ къуда-
мэр и гъусэу Уполномоченнэм и аппаратым и лэжьакIуэхэр хэ-
тащ «Урысей зэкъуэт» урысейпсо политикэ партым и щIыналъэ 
жылагъуэ егъэблэгъапIэм цIыхухэм щаIущIэ махуипщI 
егъэкIуэкIыным. Дзэлыкъуэ районым щыщ Кичмалкэ къуажэм 
щыпсэу цIыхуи 3 ирагъэблэгъащ, «Урысей зэкъуэт» партым и 
къудамэм Май районым щиIэ пэшым Май къалэм щыпсэу 
цIыхуи 5, «Урысей зэкъуэт» партым и къудамэм Iуащхьэмахуэ 
районым щиIэ пэшым Iуащхьэмахуэ районым щыпсэу цIыхуи 4, 
«Урысей зэкъуэт» партым и къудамэм Тэрч, Аруан районхэм 
щиIэ пэшхэм а районхэм щыпсэухэу 6 щрагъэблэгъащ

2023 гъэм щэкIуэгъуэм и 8-м Зауэм, лэжьыгъэм, IэщэкIэ 
зэщIэузэда къарухэм, хабзэхъумэ органхэм я ветеранхэм (пен-
сионерхэм) я Налшык къалэ жылагъуэ зэгухьэныгъэм щыщхэр 
и гъусэу Уполномоченнэр хэтащ «Пенсионерхэм папщIэ право-
вой марафон» социально-экономикэ Iуэхум. Налшык къалэм и 
пенсионерхэу, зи ныбжь хэкIуэтахэу 14 жылагъуэ зэгухьэны-
гъэхэм и IуэхущIапIэм щригъэблэгъащ икIи абыхэм зы-
къызэрыхуагъазэхэм щыхэплъащ.

2023 гъэм Уполномоченнэм и аппаратым и лэжьакIуэхэр 
Къэбэрдей-Балъкъэр Республикэм щыIэ МВД-м нэгъуэщI 
къэралхэм щыщ цIыхухэм пIалъэкIэ я хэщIапIэм тхуэнейрэ 
(2023 гъэм гъатхэпэм и 29-м, 2023 гъэм накъыгъэм и 26-м, 2023 
гъэм фокIадэм и 8-м, 2023 гъэм щэкIуэгъуэм и 1-м, 2023 гъэм 
щэкIуэ гъуэм и 11-м) кIуащ икIи цIыхуи 116-м щыгурагъэIуащ 
хэщIапIэм щызекIуэ хабзэхэр, езыхэм я хуитыныгъэхэмрэ хаб-
зэкIэ я сэбэп зыхэлъхэмрэ къащхьэщыжын папщIэ Уполномо-
ченнэмрэ апхуэдэ Iуэхухэм зи нэIэ тет прокурорымрэ зэрызыху-
агъэзэну щIыкIэр. НэгъуэщI къэралхэм я цIыхухэм къабгъэдэкIа 
зыкъызэрыхуагъазэхэр прокуратурэм и органхэм, дзэ комис-
сархэм, КъБР-м щыIэ МВД-м и УВМ-м, УФ-м КъБР-м щиIэ 
УССП-м  хуагъэхьащ хэплъэн икIи езыхэм я зэфIэкIым тещIыхьа-
уэ зэфIахын папщIэ.

Урысейм Къэбэрдей-Балъкъэр Республикэм щиIэ УФСИН-м и 
ИК-4-ФКУ-м и деж щыIэ УФИЦ-2 суд зытращIыхьахэу щаIыгъ 42-
м щепсалъэм, IуэхущIапIэм зэрыщаIыгъ, суд зытращIыхьа 
цIыхубзхэр зэрыщагъэлажьэ щIыкIэм теухуауэ къызэрыхуэтхьэу-
сыхар управленэм и унафэщIхэм я деж нагъэсащ икIи жэ уап 
 къаIэрыхьащ ахэр зэфIахын и лъэныкъуэкIэ зэфIагъэкIахэр иту.

Уполномоченнэм къыхуэзэну къызэрылъэIуам ипкъ иткIэ, суд 
зытращIыхьахэу 7-м тезырхэр щрахьэкI IуэхущIапIэхэм, ягъэ-
къуаншэхэу (суд зытращIыхьхэу) 5-м Урысейм Къэбэрдей-Балъ-
къэр Республикэм щиIэ УФСИН-м и СИЗО-1 - ФКУ-м щригъэблэ-
гъащ.

Къэтхьа щапхъэхэм къызэрагъэлъагъуэщи, зэрызыкъыт-
хуагъазэхэм къызэщIеубыдэ хабзэм и лIэужьыгъуэ куэд. Ауэ 
нэхъыбэр зэхьэлIар къэралыр цIыхум и хуитыныгъэхэм къащ-
хьэщыжынымкIэ шэсыпIэхэм хуэунэтIа Iуэхухэрщ (уголовнэ 
 судопроизводствэм, граждан судопроизводствэм, админи-
стративнэ къуаншагъэхэм щыхэплъэкIэ, административнэ су-
допроизводствэм хуитыныгъэхэм, залымыгъэкIэ щаIыгъ 
щIыпIэхэм цIыхум и хуитыныгъэхэр къыщызэпамыудынырщ. 
Ахэр 294-рэ е зыкъызэрытхуигъэза псоми я процент 54-рэ мэ-
хъу. Социальнэ хуитыныгъэхэм (унагъуэм, анэм, сабийхэм 
къащ хьэщыжыныр, социальнэ къызэгъэпэщыныгъэмкIэ, 
псэу пIэмкIэ, и узыншагъэр хъумэнымкIэ, медицинэ дэIэпы-
къуныгъэ къратынымкIэ дунейр зэIузэпэщу щытынымкIэ хуи-
тыныгъэр зыкъыхуэгъэзэ ныгъэхэу 116-р е зыкъыхуэгъэзэ-
ныгъэ псоми я процент 21-р.

Апхуэдэ бжыгъэхэр къызыхэкIыр гурыIуэгъуэщ: цIыхум и хуи-
тыныгъэ нэхъыщхьэ дыдэхэмкIэ мы IэнатIэхэрщ зыжьэхэуэр, 
къэралымрэ цIыху къызэрыгуэкIхэмрэ щызэлъэIэсыр. 

Ещанэ Iыхьэ
Хэхыныгъэхэм хэтынымкIэ цIыхухэм яIэ 

хуитыныгъэхэм къащхьэщыжыныр. 
Властым и хабзэгъэув органхэр хэхыным 

зыхуэгъэхьэзырыным икIи ахэр 
егъэкIуэкIыным зэрыхэтыр

Уполномоченнэм езым и къалэнышхуэу къелъытэ цIыхухэм я 
политикэ хуитыныгъэхэм, хихынымкIи зыхригъэхынымкIи иIэ 
 хуитыныгъэхэри къызэщIиубыдэу, политикэ гъащIэм, къэрал 
Iуэху хэр зехьэным хэтынымкIэ яIэ хуитыныгъэхэм къащхьэ щы-
жыныр.

Уполномоченнэмрэ Къэбэрдей-Балъкъэр Республикэм и 
 ХэхакIуэ комиссэмрэ я къалэнхэмрэ мурадхэмрэ зэрызэтехуэр 
зэхащIыкIкIэрэ, зэдэлэжьэным теухуауэ зэращIылIа зэгу ры-
Iуэныгъэр ягъэзащIэ. Ар зэрыпхагъэкIым езыхэм я щхьэкIэ 
кIэлъоплъ унафэщIхэр.

Уполномоченнэр и унафэщIщ Къэбэрдей-Балъкъэр Рес-
публикэм и ХэхакIуэ комиссэм и деж щыIэ Жылагъуэ-гурызыгъа-
Iуэ советым икIи щIэгъэкъуэн мэхъу зэрыхах законодательствэр 
ягурыгъэIуэным, зи чэзу хэхыныгъэхэм зыхуагъэхьэзырыным, 
хэхакIуэхэм я хуитыныгъэхэм тетыным хуэгъэзауэ щIыналъэ ко-
миссэхэм ирагъэкIуэкI лэжьыгъэр егъэфIэкIуэным.

Уполномоченнэр нэхъыжьу щысу 2023 гъэм шыщхьэуIум и 
9-м Къэбэрдей-Балъкъэр Республикэм и деж щыIэ Жылагъуэ- 
гурызыгъаIуэ советым, Уполномоченнэм и деж щыIэ Эксперт 
советым, «Къэбэрдей-Балъкъэр Республикэм и Муниципальнэ 
къызэгъэпэщыныгъэхэм я совет» зэгухьэныгъэм хэтхэм зэ-
гъусэу зэIущIэ ирагъэкIуэкIащ. «Хэхыныгъэ законодательствэм 
игъуэта зэхъуэкIыныгъэхэр, унэтIыныгъэ нэхъыщхьэхэмрэ зэра-
гъэзэщIэнухэмрэ» Iуэхум теухуауэ.

Уполномоченнэр КъБР-м и ХэхакIуэ комиссэм дэIэпыкъуащ 
Донецк ЦIыхубэ Республикэм, Луганск ЦIыхубэ Республикэм, 
Херсон, Запорожье областхэм я хабзэгъэув органхэр щыхахы-
нум зыхуигъэхьэзырын икIи ахэр иригъэкIуэкIын папщIэ. ЩIы-
налъэщIэхэм я цIыхухэу пIалъэкIэ республикэм щыIэхэм къа-
хузэIуахащ IэмэпсымэхэмкIэ, зыхуеину псомкIи къызэгъэпэща 
хэхыпIэхэр IэIэтым цIыхухэр жыджэру хэтащ.

ХэхакIуэ комиссэм хэтхэм къащепсалъэм абыхэм фIыщIэ 
къыхуащIащ хэхыныгъэ Iуэхур тэмэму къызэрызэрагъэпэщам 
папщIэ.

Къэбэрдей-Балъкъэр Республикэм и ХэхакIуэ комиссэм и 
деж щыIэ Жылагъуэ-гурызыгъаIуэ советым и унафэщIу щыт-
кIэрэ, Уполномоченнэм Советым къыщыхелъхьэ хэхыныгъэхэм 
зыхуэгъэхьэзырынымрэ ахэр егъэкIуэкIынымрэ ехьэлIа Iуэху 
 нэхъ инхэр.

Псалъэм папщIэ, Советым и зэIущIэм щытепсэлъыхьащ 
хэхыныгъэхэмкIэ законым халъхьа зэхъуэкIыныгъэхэм. Къащта 
унафэхэм къыщагъэлъэгъуащ щIэуэ халъхьахэр хэхакIуэхэм 
 гурагъэIуэным теухуа лэжьыгъэхэр зэрырагъэкIуэкIыну щIы-
кIэхэмрэ абыхэм яIэну теплъэхэмрэ ятеухуа чэнджэщхэр. 
ЦIыхухэм я правовой гупсысэр зэтеухуэным гулъытэ щхьэхуэ 
 хуащIащ цIыхухэм я конституцэ къалэнхэр гъэзэщIэным жэ-
уаплыныгъэрэ зэхэщIыкIрэ яхэлъу бгъэдыхьэныр абы куэдкIэ 
зэрелъытам къыхэкIыу. Апхуэдэ Iэмалхэри нэгъуэщIхэри дэ 
жыджэру къыдогъэсэбэп, псом хуэмыдэу щIэм тету цIыхухэм Iэ 
щаIэткIэ.

Уполномоченнэм жыджэру диIыгъащ ЦIыхум и хуитыны-
гъэхэмкIэ Урысей Федерацэм щыIэ Москальковэ Т. Н. жыла-
гъуэ, эксперт советхэм щыщхэр, граждан жылагъуэм и лIы-
кIуэхэр лекцэхэм къеджэурэ, цIыхухэм епсалъэурэ узэщIыны-
гъэ лэжьыгъэшхуэм хэтын хуейуэ къыхуигъэлъэгъуар.

Си фIэщ мэхъу 2024 гъэм и гъатхэпэм Урысей Федерацэм и 
Президентыр, иужькIэ фокIадэм Къэбэрдей-Балъкъэр Рес-
публикэм и Парламентымрэ я Iэтащхьэмрэ хэхыным теухуа 
Iуэхухэр зэрыщытын хуейм хуэдэу сыт и лъэныкъуэкIи зэпэщу 
икIи цIыху куэд екIуалIэу зэрекIуэкIыр.

ЕплIанэ Iыхьэ
ЦIыхум и хуитыныгъэхэр социально-

экономикэ IэнатIэм зэрыщыпхагъэкIар
НаIуэу зэрыщытщи, цIыхухэм лэжьэнымкIэ, загъэпсэхуным-

кIэ, зэфIагъэкIа лэжьыгъэм и пщIэр къратынымкIэ хуитыны-

гъэхэр, лэжьапIэншагъэм зыщахъумэнри хэту, лэжьыгъэкIэ яIэ 
хуитыныгъэхэмрэ хабзэкIэ я сэбэп зыхэлъхэмрэ къащхьэ-
щыжынымкIэ хуитыныгъэхэр Урысей Федерацэм и Конститу-
цэм и 37-нэ статьямкIэ щIэгъэбыдащ. А конституцэ хуитыны-
гъэхэр къызэпамыудыныр, ахэр къэрал шэсыпIэхэмкIи щIэ-
гъэбыдэныр Уполномоченнэм и лэжьыгъэм мыхьэнэшхуэ зиIэ и 
унэтIыныгъэхэм ящыщщ.

ЦIыхухэм я социальнэ, лэжьыгъэ, экономикэ, пенсэ хуитыны-
гъэхэм къащхьэщыжыным ехьэлIа Iуэхухэм Уполномоченнэм и 
лэжьыгъэм увыпIэшхуэ щаубыд.

2023 гъэм Уполномоченнэм къыIэрыхьащ республикэм и 
гъэзэщIакIуэ властымрэ щIыпIэ самоуправленэмрэ я органхэм, 
коммунальнэ IэнатIэхэм ялэжьхэм (ямылэжьхэм) ятеухуа тхьэу-
сыхафэхэу, нэгъуэщI зыкъызэрытхуагъазэхэу 91-рэ (174-рэ).

Зыкъытхуэзыгъазэхэм я бжыгъэм кIэрыхуныр къыхэкIащ 
псэупIэ IуэхухэмкIэ - 25-рэ (38), социальнэ къызэгъэпэщыны-
гъэм ехьэлIа IуэхухэмкIэ - 33-рэ (55) лэжьыгъэ зэхущытыкIэхэм 
егъэщIылIа IуэхухэмкIэ - 9 (23), щIы IуэхухэмкIэ - 11 (21) тхьэу-
сыхэхэр нэхъ мащIэ зэрыхъуам.

2023 гъэм Уполномоченнэм цIыхуи 5-м зыкъыхуагъэзащ 
лэжьапIэ ягъэувыжынымкIэ ядэIэпыкъуну, улахуэр зыхуэдизым 
ехьэлIауэ лажьэмрэ лэжьапIэ къезытымрэ я зэдауэр зэрызэфIах 
щIыкIэр гурагъэIуэну къелъэIухэу. ЗэфIагъэкI Iуэхухэм щхьэкIэ 
къэмынэу, мылъкум и теплъэ зэмылIэужьыгъуэхэм хыхьэ Iуэху-
щIапIэхэм я лэжьакIуэхэм я улахуэхэр щагъэгувэ къохъу.

Къапщтэмэ, къыдата хъыбархэм ятепщIыхьмэ, 2023 гъэм Суд 
приставхэм я федеральнэ IэнатIэм Къэбэрдей-Балъкъэр Рес-
публикэмкIэ и управленэм и лэжьакIуэхэм псори зэхэту сом 
 мелуани 3-рэ мин 708-рэ хъу улахуэ ягъэгувахэр къызэрыIахыну 
тхылъхэу 66-рэ яIыгъащ. Илъэсым къриубыдэу апхуэдэ лIэу-
жьыгъуэм хыхьэ Iуэхухэу 23-рэ къаIэтащ щIыхуэу сом мелуани 
3-рэ мин 572-рэ ирагъэпшынын папщIэ. Къэтпщытэж пIалъэм 
къриу быдэу Iуэху 65-м хэплъэныр зэфIагъэкIащ, абыхэм ящы-
щу 60-мкIэ къытрахыжащ сом мелуани 2-рэ мин 825-рэ, зы 
Iуэхур зэхуащIащ щIыхуэ зытелъыр банкроту къызэрылъытам 
къы хэкIыу, нэгъуэщI IуэхуитIи зэхуащIащ сом мин 204-рэ хъу 
щIыхуэр зратыжын хуейм ахъшэм и тхылъым зэрыригъэгъэзэ-
жам къыхэкIыу.

Урысей Федерацэм Къэбэрдей-Балъкъэр Республикэм щиIэ 
УФССП-м и хъыбарым щыхьэт тохъуэ Къэбэрдей-Балъкъэр 
Республикэм Лэжьыгъэмрэ социальнэ къыщхьэщыжыныгъэм-
кIэ и министерствэм къитахэри. Абыхэм япкъ иткIэ, 2023 гъэм 
дыгъэгъазэм и 1-м ирихьэлIэу экономикэ лэжьыгъэм щыщу 
дызыкIэлъыплъ лIэужьыгъуэхэм лъэщапIэхэмрэ IуэхущIа-
пIэхэмрэ я улахуэхэр щатын хуей пIалъэр щагъэгува къэхъуа-
къым. Абы щыгъуэми, 2022 гъэм и апхуэдэ пIалъэм лэжьа-
пщIэмкIэ щIыхуэу сом мелуани 4-рэ мин 670-рэ ятелъащ.

Лэжьыгъэ зэхущытыкIэхэм я IэнатIэм гугъуехьхэр зэрыщыIэм 
щыхьэт тохъуэ Къэбэрдей-Балъкъэр Республикэм Лэжьыгъэм-
кIэ и къэрал инспекцэм къитахэр.

 Инспекцэм къызэритамкIэ, 2023 гъэм абы цIыху 283-м зыхуи-
гъэзащ. Абыхэм ящыщу 103-рэ лэжьапщIэ IуэхумкIэ, 80-р лэ-
жьыгъэ зэгурыIуэныгъэхэр зэращIылIэнымрэ якъутэжы нымрэ 
теухуа IуэхухэмкIэ, 12-р лэжьэгъуэ зэманымрэ зыгъэпсэхугъуэ 
зэманымрэ япыщIа IуэхухэмкIэ, 13-р лэжьапIэм щызекIуэ хаб-
зэхэм ятеухуа IуэхухэмкIэ, 6-р лэжьыгъэр хъумэным хуэгъэза 
IуэхумкIэ, 69-р нэгъуэщI IуэхухэмкIэ.

 Планым химыубыдэ къэпщытэныгъэхэу 69-рэ ирагъэкIуэ-
кIащ, абыхэм ящыщу 9-р лэжьапщIэ тынымкIэ законода-
тельствэр зэрагъэзащIэм теухуауэ. Къэпщытэныгъэхэм къуан-
шагъэ 514-рэ сэтей къащIащ, абыхэм ящыщу 283-р лэжьапщIэм 
ехьэлIат. КъэпщытакIуэхэм зэфIагъэкIа лэжьыгъэм и Iэужьу 
КъБР-м и IуэхущIапIэхэм я лэжьакIуэхэу 3600-м псори зэхэту 
сом мелуан 72-рэ хъууэ ягъэгува лэжьапщIэхэр иратыжащ, 
ягъэкъуэншахэу 54-м къуэдыхэр тралъхьэри административнэ 
жэуапым ирашэлIащ, абыхэм ящыщ къулыкъущIэхэу 49-р жэу-
апым щIрашэлIар и чэзум улахуэхэр зэрырамытам щхьэкIэщ, 
лэжьапщIэмкIэ законодательствэр къызэрызэпаудам хуэгъэза 
къэпщытэныгъэхэу 4-м теухуа материалхэр Урысейм и СК-м 
Къэбэрдей-Балъкъэр Республикэм щыIэ следствие управле-
нэм хуагъэхьащ къуэншахэр УФ-м и УК-м и 145.2-нэ IыхьэмкIэ 
уголовнэ жэуапым ирашэлIэным унафэ трищIыхьын папщIэ.

Хуатха, ауэ ирамыта лэжьапщIэр залымыгъэкIэ къатехыным 
теухуа унафэ 26-рэ къащтащ икIи суд приставхэм хуагъэхьащ, 
лэжьыгъэмкIэ хуитыныгъэхэм я пщалъэхэм зэребэкъуам 
къыхэкIыу къуэншахэу 5745-рэ административнэ жэуапым ира-
шэлIащ.

2023 гъэм Урысейм и СК-м Къэбэрдей-Балъкъэр Республи-
кэм щыIэ и следствие управленэм и следователхэм уголовнэ 
Iуэху 11 (5) зэхагъэкIащ лэжьапщIэ тынымкIэ хабзэм къигъэу-
вхэр зэрамыгъэзэщIам, хабзэншагъэкIэ лэжьапIэ зэрыIуагъэ-
кIам, лэжьапIэ къащтэн зэрамыдам, шынагъуэншэу лэжьэным 
и хабзэхэр зэрамыгъэзэщIам егъэщIылIауэ. Лэжьыгъэ зэхущы-
тыкIэхэм я IэнатIэм щыщыIэ щытыкIэм цIыхухэр тхьэусыхэныр 
къешэ Уполномоченнэм зыкъызэрыхуагъазэхэри яхэту. 

ЦIыхухэм зыкъызэрытхуагъэзахэр дэ зэхэдгъэкIырт гъэ-
зэщIакIуэ властым и республикэ органхэмрэ властым и феде-
ральнэ органхэм я щIыналъэ органхэмрэ быдэу дадэлажьэу, 
Iуэху куэдым дыхэплъэрт щIыпIэхэм дыкIуэурэ, апхуэдэу 
тхьэусыхафэхэм ятеухуа хъыбархэр зэхуэтхьэсурэ, къэтпщы-
тэурэ, зэпэтлъытурэ.

Къапщтэмэ, дыкIуэри, Прохладнэ къалэм и прокурорыр хэту 
зэхэдгъэкIащ Прохладнэ къалэм фэтэр куэд хъууэ дэт унэм 
Iэмэпсымэхэр щахъумэ и къатым и щхьэр зыхуей хуэгъэзэныр 
2020 гъэ лъандэрэ зэхэзымых «Ди унэ» ГКУ-м и унафэщI П. 
имылэжьам папщIэ зыкъытхуэзыгъэза Р. Г. и тхьэусыхафэр.

Къэтхьэусыхамрэ коммунальнэ IуэхущIапIэмрэ яку къыдэ-
хъуа къаугъэр зэфIэха хъуащ, лъэныкъуэхэр зэгурыIуащ лэжьы-
гъэр щрагъэкIуэкIыну пIалъэмкIи икIи ар зэрырагъэкIуэкIыну 
щIыкIэмкIи.

И гъунэгъу М. унэм и зэхуэдэ мылъкур щхьэзыфIэфIу къызэ-
ригъэсэбэпым теухуауэ Е. Уполномоченнэм зыкъызэрыхуигъэ-
зар зэхэдгъэкIащ. Налшык къалэм и прокуратурэмрэ Налшык 
къалэм и щIыпIэ администрацэмрэ я лэжьакIуэхэр ди гъусэу.

Къызэрапщытам къигъэлъэгъуащ М. щхьэзыфIэфIу илэжь-
хэм я зэранкIэ, унагъуитIыр езыхэм я фэтэрхэм тыншу зэры-
щIэмыхьэжыфыр.

Налшык къалэм и прокуратурэм, къэпщытэныгъэхэм къри-
кIуахэм япкъ иткIэ, Налшык къалэм и щIыпIэ администрацэм 
зыхуигъэзащ хабзэр къызэпызыудым Урысей Федерацэм и 
ПсэупIэ кодексым и 36-нэ статьям и 3-нэ Iыхьэм зэрыщыгъэу-
вам хуэдэу бгъэдыхьэну хуигъэлъагъуэу.

Дызэрызэдэлажьэм и зы Iэмалу къыдогъэсэбэп властым и 
муниципальнэ органхэмрэ коммунальнэ IуэхущIапIэхэмрэ я 
лэжьыгъэр зэгъусэу къэтпщытэну хуэдгъэлъагъуэу кIэлъыплъа-
кIуэ прокурорхэм захуэдгъэзэныр.

 Апхуэдэ зэдэлэжьэныгъэм и щапхъэщ Уполномоченнэм 
Шэджэм районым и прокурорым зэрызыхуигъэзар. Абы иужькIэ 
унафэ къищтащ къуаншагъэр ягъэзэкIуэжыным икIи Щхьэлы-
къуэ къуажэм щыпсэум коммунальнэ Iуэхутхьэбзэр мытэмэму 
зэрыхуащIам къыхэкIыу Iаха пщIэр щIэрыщIэу къабжыжыным 
теухуауэ.

Уполномоченнэр зэрыхэIэбам и фIыгъэкIэ КъБР-м и Суд нэ-
хъыщхьэм граждан IуэхухэмкIэ и суд коллегием зэпэщу 
щызэфIэкIащ Алътуд къуажэм щыпсэухэмрэ щIыуэпсым и 
щытыкIэр зэIызыгъэхьэу а къуажэм джэд фабрикэ хабзэнша-
гъэкIэ щызыухуа хьэрэчэтыщIэ Ж.-рэ илъэси 3-м щIигъуауэ яку 
дэлъ зэныкъуэкъур.

Къэтхьэусыха А. Алътуд къуажэм щыпсэухэм я цIэкIэ Уполно-
моченнэм къригъэхьащ фIыщIэ къызэрыхуащI письмо.

Шэрэдж районым щыпсэу Ч. Уполномоченнэм къелъэIуащ 
тхьэусыхафэр игъэхьэзырынымкIэ юстицэ дэIэпыкъуныгъэ 
иратыну къелъэIуу икIи судым зэныкъуэкъур щызэфIаха иужь, 
зэрыдэIэпыкъум къыхэкIыу Уполномоченнэм къыхуигъэхьащ 
фIыщIэ къызэрыхуищI псалъэхэр зэрыт письмо.

Реструктиризацэм пыщIа Iуэхур зэфIэхынымкIэ икIи къигъэ-
сэбэпа щIыуэпс газым и уасэр къанэ щымыIэу хуапшыныжы-
нымкIэ зэрыдэIэпыкъуам къыхэкIыу Ш.-рэ и бынхэр езыр 
зыщыпсэу щIыпIэм и гъунэгъуу Налшык къалэм щыIэ «Нэмыс» 
сабий садым ягъэкIуэнымкIэ щIэгъэкъуэн зэрыхуэхъуам 
къыхэкIыу Х.-рэ Уполномоченнэм апхуэдэ дыдэ письмохэр 
къыхуатхащ.

Ди жагъуэ хъууэ къытедгъэзэжын хуейщ социальнэ за хуагъэм 
и Iуэхум. Пенсэ ныбжьым ит цIыхухэр мэтхьэусыхэ цIыхум 
лэжьыгъэм совет лъэхъэнэм къыщихьа фIыщIэхэр Урысей 
 Федерацэм и хабзэ языныкъуэхэм къызэрамылъытэм къыхэ-
кIыу. Зыкъызэрытхуигъазэхэм абыхэм къыщагъэлъагъуэ Совет 
властым и илъэсхэми иужькIи ахэр хьэлэлу илъэсипщI бжы-
гъэхэмкIэ заводхэм, фабрикэхэм, колхозхэм, совхозхэм зэры-
щылэжьар, арщхьэкIэ лэжьыгъэ стажрэ предприятэхэм, Iуэху-
щIапIэхэм, парт, комсомол органхэм къабгъэдэкIа дамыгъэ, 
фIыщIэ къызэрыхуащIа куэдыкIейрэ яIэ пэтми, ЖКХ-м и Iуэху-
тхьэбзэхэм щIатыным, ерыскъыхэкIхэмрэ хущхъуэхэмрэ къа-
щэхуным хуримыкъу пенсэ мащIэ дыдэ фIэкIа зэрырамытыр.

Мы Iуэхум дэ дыщытепсэлъыхьат 2022 гъэм кърикIуамкIэ 
тщIа докладым икIи ар зэрызэфIахыну Iэмалу къыхэтлъхьат 
«Лэжьыгъэм и ветеран» цIэр зырыфIащ щIыкIэхэмрэ хаб-
зэхэмрэ я IуэхукIэ» Къэбэрдей-Балъкъэр Республикэм и Закон 
№57-РЗ-уэ 2006 гъэм бадзэуэгъуэм и 27-м къыдэкIам «Лэжьы-
гъэм и ветеран» цIэр яфIэщыным теухуа Iуэхум щыхэплъэкIэ 
лэжьыгъэ стажым и кIыхьагъым совет, парт, профсоюз орган-
хэм кърата дамыгъэмрэ къыхуащIа фIыщIэхэр къэзылъытэ а 
Законым и 2-нэ статьям и 1-нэ Iыхьэм хагъэхьэну. Абы нэхърэ 
нэхъыфIыжт къэдгъэлъэгъуа псори хагъэхьэу, лэжьыгъэм и ве-
теранхэм ятеухуа федеральнэ закон къащтамэ. Абы игъэкIуэды-
нут «Лэжьыгъэм и ветеран» цIэр зэрыфIащ щIыкIэхэмрэ хаб-
зэхэмрэ а цIэр зыфIащам хуагъэув льготэхэмрэ ятеухуауэ Уры-
сей Федерацэм и щIыналъэ псом щызекIуэ зэтемыхуэныгъэр.

Ахэри абыхэм ещхь щапхъэхэри щыхьэт тохъуэ хуэныкъуэ 
цIыхухэм зэпымыууэ ядэIэпыкъуным и Iуэхур республикэм 
щызэфIэгъэувэн зэрыхуейм, ЦIыхум и хуитыныгъэхэмкIэ упол-
номоченнэхэм я лэжьыгъэм къигъэлъэгъуащ къызэпауда я 

 хуитыныгъэхэр зэфIэгъэувэжыным и мызакъуэу, гугъуехь пэ-
щIэхуа цIыхум пыухыкIауэ дэIэпыкъуным теухуа къалэныщIэ 
уполномоченнэхэм яIэ зэрыхъуам. 

Етхуанэ Iыхьэ
Узыншагъэр хъумэнымрэ хущхъуэ

 ягъуэтынымкIэ цIыхум и хуитыныгъэхэм 
къащхьэщыжыным ехьэлIа Iуэхухэр

КъыхэгъэщхьэхукIын хуейщ цIыхухэм фIагъ зиIэ медицинэ 
Iуэхутхьэбзэхэр яхуэщIэн и лъэныкъуэкIэ иужь зэманым рес-
публикэм щызэфIагъэкIхэр зэрымымащIэр. Узыншагъэр хъу-
мэным зегъэужьыным теухуа мыхьэнэ ин дыдэ зиIэ програм-
мэхэр къащтащ икIи ягъэзащIэ. Абыхэм я мурадыр нэхъыщхьэу 
зыхуэгъэзар медицинэ дэIэпыкъуныгъэ зэрыратымрэ абы и 
фIагъымрэ хэгъэхъуэнырщ, гъащIэр нэхъ кIыхь щIынырщ, уз-
хэм илIыкIхэр гъэмэщIэнырщ, узыншагъэр хъумэным и Iуэху-
щIапIэхэр зыхуей-зыхуэфIкIэ къызэгъэпэщынырщ.

Сымаджэщхэм, поликлиникэхэм я лэжьыгъэм, ахэр иджырей 
медицинэ IэмэпсымэхэмкIэ зэщIэузэдэным егъэщIылIа 
Iуэхухэм зэпымыууэ я нэIэ тетщ республикэм и унафэщIхэмрэ 
муниципальнэ къызэгъэпэщыныгъэхэм я Iэтащхьэхэмрэ. Гу-
лъытэшхуэ хуащI узхэр къызэрахутэмрэ ахэр зыпкърытхэм 
еIэзэнымрэ ехьэлIа Iуэхухэр егъэфIэкIуэным. Апхуэдэ мурадкIэ 
бюджетым къиутIыпщ ахъшэхэм зэпымыууэ хохъуэ. Къап-
щтэмэ, 2023 гъэм и закъуэ сом меларди 9,9-рэ хухахащ. Узыр 
 нэхъ зыхуэлъэ цIыхухэр хущхъуэхэмкIэ, медицинэ 
IэмэпсымэхэмкIэ, езэгъыну ерыскъы щхьэхуэхэмкIэ къызэра-
гъэпэщ федеральнэ, республикэ бюджетхэм я хьэкъкIэ.

Апхуэдэу щыт пэтми, 2023 гъэм республикэм узыншагъэр 
 хъумэнымкIэ и IуэхущIапIэхэм цIыхухэр медицинэ дэIэпыкъу-
ныгъэхэмкIэ къызэрызэрагъэпэщар зыхуейхэм я процент 
63,9-кIэщ. Дэ цIыхухэр къытхуотхьэусыхэ къыхуащIэ медицинэ 
Iуэхутхьэбзэхэм, хущхъуэхэмкIэ къызэгъэпэщыным хэлъ ныкъу-
саныгъэхэм папщIэ.

Ш., Г., Х., К. сымэ зыкъызэрытхуагъэзахэм япэджэжу, Упол-
номоченнэр абыхэм щIэгъэкъуэн яхуэхъуащ медицинэ дэIэпы-
къуныгъэ зэпэщ иратынымкIэ. Жьы хъуа, зыщыгугъын зимыIэм 
я унэ щыпсэу Д. дэIэпыкъуащ хирургие операцэ гугъу Санкт- 
Петербург къалэм зэрыщыхуащIам текIуэда ахъшэр хуатыным-
кIэ.

Нэхъапэми хуэдэу, ткIийуэ къонэж узыфэ хьэлъэ зыпкърыт 
цIыхухэр хущхъуэхэмкIэ къызэгъэпэщыным и Iуэхур. Мыбы дэ 
илъэс зыбжанэкIэ делэжьащ. ЖыIэн хуейщ абы и лъэныкъуэкIэ 
зэхъуэкIыныгъэфI гуэрхэр къызэрыхъуар, псом хуэмыдэу фе-
деральнэ фонд хэха къызэрагъэпэща иужь. АрщхьэкIэ иджыкIэ 
щыIэ сымаджэхэм еIэзэн папщIэ зыхуеинум елъытауэ ахъшэу 
къаутIыпщыр мащIэ дыдэщ. Апхуэдэ сымаджэхэм папщIэ 2023 
гъэм планкIэ къаIэрыхьэн хуея сом мелуани 140,59-м и пIэкIэ 
къаутIыпщар сом мелуан 79,95-рэщ, зыхущыщIэр процент 43,1-
рэ хъуащ. Льготэ зиIэхэм ахъшэ хуаутIыпщынми гугъуехь хэр 
хэлъщ. Абыхэм папщIэ федеральнэ бюджетым къыхэкI ахъшэу 
зыхущыщIэр процент 53,9-рэ мэхъу. Аращи, къэпщIэну гугъу-
къым хущхъуэхэмкIэ, медицинэ IэмэпсымэхэмкIэ, ерыскъы 
 хэхахэмкIэ федеральнэ льготэ зиIэхэр къызэрагъэпэщыным и 
гугъуагъыр зыхуэдизыр.

Республикэм и медицинэ IуэхущIапIэхэм, псом хуэмыдэу 
пэщIэдзэ IэнатIэм, IэщIагъэлIхэр къазэрыщемэщIэкIыр зыхы-
бощIэ. А къалэныр зэрызэфIахыфыну Iэмалу увынт мурад хэ-
хам тету еджапIэхэм щIагъэтIысхьэныр икIи щрагъэджэныр, 
апхуэдэу ординатурэмрэ аспирантурэмрэ нэхъыбэ щрагъэ-
джэныр.

Къуажэ щIыпIэмрэ жылэ пхыдзахэмрэ щыIэ медицинэ Iуэху-
щIапIэхэм IэщIагъэлIхэр иришэлIэн мурадкIэ, Къэбэрдей-Балъ-
къэр Республикэм Узыншагъэр хъумэнымкIэ и министерствэм и 
къалэнщ «Къуажэ дохутыр. Къуажэ фельдшер» программэр 
нэхъ жыджэру къигъэсэбэпыну.

Къэбэрдей-Балъкъэр Республикэм Узыншагъэр хъумэнымкIэ 
и министерствэм и IэнатIэхэм пащэн хуейщ ягъуэта фэбжьхэм я 
зэранкIэ зи узыншагъэр зэIыхьахэм е абы и нэщэнэхэр зыда-
лъагъу сымаджэхэм медико-психолоие чэнджэщ щрат кабинет-
хэм, дохутыр-психиатрхэм я кабинетхэм, медико-психологие 
дэIэпыкъуныгъэфI, медицинэ дэIэпыкъуныгъэ хэха щратыным, 
апхуэдэу зи психикэр зэIыхьахэм я узыншагъэр психоневроло-
гие диспансерым щызэфIэгъэувэжыным теухуа лэжьыгъэм.

Еханэ Iыхьэ
Пенсионерхэм, зи узыншагъэм дерт яIэ 

цIыхухэм, сабий зеиншэхэм, адэ-анэхэм я нэIэ 
темыту къэна сабийхэм я хуитыныгъэхэр 

хъумэным теухуа лэжьыгъэр
Хабзэ зэрыхуэхъуащи, Уполномоченнэм и лэжьыгъэм мы-

хьэнэ ин дыдэ зиIэ и унэтIыныгъэхэм ящыщщ пенсионерхэм, 
хуэмыщIахэм, гугъуехь пэщIэхуа цIыхухэм я хуитыныгъэхэм 
 къащхьэщыжыныр, сабий зеиншэхэмрэ адэ-анэхэм я нэIэ 
щIэмыту къэна сабийхэмрэ псэупIэхэмкIэ къызэгъэпэщыным 
теухуа законодательствэр зэрагъэзащIэм кIэлъыплъыныр.

2023 гъэми быдэу дыдэлэжьащ Урысей Федерацэм Пенсэ, 
социальнэ страхованэмкIэ и фондым Къэбэрдей-Балъкъэр 
Республикэм щиIэ къудамэм.

Къудамэм и унафэщI Бакъ Н. Хь.-рэ Уполномоченнэмрэ 2023 
гъэм бадзэуэгъуэм и 11-м Iэ традзащ пенсэкIэ къызэригъэ пэ-
щынымкIэ, псэуныгъэкIэ зыкъыщIагъэкъуэнымкIэ цIыхухэм яIэ 
хуитыныгъэхэм къащхьэщыжыным и IэнатIэм щызэдэлэжьэ-
ным теухуа зэгурыIуэныгъэм.

Дэ дызэреплъымкIэ, ЗэгурыIуэныгъэр щIэгъэкъуэн хуэхъу-
нущ социальнэ политикэр пхыгъэкIыным теухуа къалэнхэр 
 фIагъ хэлъу ягъэзэщIэным, пенсионерхэм я хуитыныгъэхэр 
 хъумэным, дэтхэнэ цIыхуми и сэбэп зыхэлъхэм къащхьэ-
щыжыным, социальнэ дэIэпыкъуныгъэр нэхъ нэсу ялъэIэ сы-
ным.

2023 гъэм Уполномоченнэр хэплъащ мыпхуэдэ зыкъызэры-
хуагъазэхэм:

и пенсэ хуитыныгъэхэм къыщхьэщыжынымкIэ Липецк об-
ластым щылэжьа лъэхъэнэр пенсэ стажым хагъэхьэнымкIэ 
дэIэпыкъуну С. къызэрылъэIуам;

и пенсэ стажыр щIэрыщIэу къыхуабжыжын папщIэ дэIэпыкъ-
уну К. зэрылъэIуам. Бзылъхугъэм щIэгъэкъуэн хуэхъуащ Уры-
сей Федерацэм и Пенсэ, социальнэ страхованэмкIэ и фондым 
Къэбэрдей-Балъкъэр Республикэм щиIэ къудамэм щрагъэблэ-
гъэнымкIэ.

2023 гъэм и жэпуэгъуэм Уполномоченнэм зыкъыхуигъэзащ Б. 
ЦIыхубзым жиIащ «Идар» ООО компанием и лэжьакIуэхэм 
фэтэр куэду зэхэт унэр зэрызэрахьэм пэкIуэу абы и анэм и пен-
сэм лейуэ сом 7100-рэ зэрыхагъэкIар.

Уполномоченнэр Iуэхум псынщIэу хэIэба иужь, зы жэщ- махуэ 
нэхъ дэмыкIыу къэтхьэусыхам жиIащ и анэ Т. и ахъшэхэр 
къызэрыратыжар икIи фIыщIэ къыхуищIащ зэрыдэIэпыкъуам 
папщIэ.

2023 гъэм дыгъэгъазэм и 28-м Уполномоченнэм тхыгъэкIэ 
зыкъыхуигъэзащ К. Абы къитхащ и унагъуэр гъащIэ щытыкIэ гу-
гъум зэрихуар. К. и лъэIур дэтIыгъыу дэ письмокIэ зыхуэдгъэ-
защ Къэбэрдей-Балъкъэр Республикэм и Правительствэм. 
ИужькIэ абы къытхуитхыжащ: «Уэ уи фIыгъэкIэ ди унагъуэм 
къыIэрыхьащ ди сабий ныкъуэдыкъуитIым къеIэзэным тед-
гъэкIуэдэну сом мини 100». Апхуэдэ тхыгъэхэм дагъэгуфIэ, 
гупсэхугъуэ къыдат.

МылъкукIэ зыкъыщIагъэкъуэнымкIэ дыдэIэпыкъуну къы-
дэлъэIуу зыкъытхуигъэзащ пенсионеркэ В. Уполномоченнэм 
къыхилъхьэри, Къэбэрдей-Балъкъэр Республикэм и Прави-
тельствэм а цIыхубзым апхуэдэ дэIэпыкъуныгъэ иритащ.

Абы къыдэкIуэу, и унэм къыщыхъуа мафIэсым и Iэужьхэр 
зэригъэкIуэдыжыну мылъкукIэ зыщIагъэкъуэну Щхьэлыкъуэ 
къуажэм щыпсэу Д. къызэрылъэIуар езым и зэфIэкIым 
къызэритIасэмкIэ хэплъэну Шэджэм районым и щIыпIэ адми-
нистрацэм и Iэтащхьэм хуедгъэхьащ, ахъшэ хухахын папщIэ 
зыхуеину тхылъэр зэхуихьэсу Къэбэрдей-Балъкъэр Республи-
кэм и Правительствэм щIилъхьэн папщIэ, Сэрмакъ къуажэм 
щыщу бын куэд зиIэ анэ Д. кхъахэ хъуа унэм щIагъэкIыу ягъэIэп-
хъуэнымкIэ дыдэIэпыкъуну зыщIэлъэIуар Дзэлыкъуэ районым и 
щIыпIэ администрацэм и Iэтащхьэм хуедгъэхьащ хэплъэн пап-
щIэ, и унэр щIын иухынымкIэ щIэгъэкъуэн къахуэхъуным теу-
хуауэ Б. зыкъызэрытхуигъэзар Аруан муниципальнэ районым и 
щIыпIэ администрацэм и Iэтащхьэм хуедгъэхьащ, Къэбэрдей-
Балъкъэр Республикэм лэжьыгъэмрэ социальнэ къыщхьэ-
щыжынымкIэ и министрым хуедгъэхьащ и фэтэрыр зэрихьэн 
папщIэ дэIэпыкъуну пенсионеркэ Ш. къита лъэIур коммунальнэ 
Iуэхутхьэбзэхэм я пщIэмкIэ къытехуа щIыхуэр хуапшыныжыну 
пенсионеркэ Ф.рэ пенсионеркэ Б.рэ къата лъэIур, жьы хъуа зи 
закъуэхэм я социальнэ унэм фэтэр щхьэхуэ къыхухахыным теу-
хуауэ пенсионеркэ Б. къита лъэIур, и фэтэрыр зэрихьэнымкIэ 
дэIэпыкъуну I гупым хыхьэ ныкъуэдыкъуэ Б. къита лъэIур.

Илъэс куэд хъуауэ дэ Сабийм и IуэхухэмкIэ уполномоченнэу 
Къэбэрдей-Балъкъэр Республикэм щыIэр ди гъусэу дыкIэ-
лъоплъ сабий зеиншэхэмрэ адэ-анэм я нэIэ щIэмыту къэна 
 сабийхэмрэ псэупIэхэр иратыным ехьэлIа Iуэхухэр Къэбэрдей-
Балъкъэр Республикэм зэрыщагъэзащIэм. ЗэхъуэкIыныгъэфI 
гуэрхэр щыIэми, дэ ди жагъуэу къыхэдгъэщын хуей мэхъумы 
Iуэхур къызэрымыщабэр.

ФщIэн папщIэ
Сабий зеиншэхэмрэ адэ-анэхэм я нэIэ щIэмыту къэна сабий-

хэмрэ я бжыгъэр 1480-рэ мэхъу, абыхэм ящыщу зи хуитыны-
гъэхэм ипэжыпIэкIэ ялъэIэсар 1234-рэщ. ЩытыкIэм къегъэлъа-
гъуэ псори къызыхэкIыр къапэщыт къалэнхэр зэфIагъэкIын па-
пщIэ къыхуаутIыпщ ахъшэр къазэремэщIэкIыр зэрыарар.

2023 гъэм сом мелуани 102,9-рэ къаутIыпщащ (абыхэм ящы-
щу федеральнэ бюджетым къыхэкIыу сом мелуан 40,7-рэ, рес-
публикэ бюджетым - сом мелуан 62,2-рэ).

Бюджет мылъкур къагъэIурыщIащ процент 99,8-кIэ (къимы-
гъэсэбэпу къэнащ республикэ бюджетым къыхэкIа сом мин 

239-рэ). Дызытепсэлъыхь зэманым псори зэхэту псэупIэ 78-рэ 
ятащ.

«Сабий зеиншэхэмрэ адэ-анэ я нэIэ щIэмыту къэнахэмрэ 
зэрызыщIагъакъуэ» Федеральнэ закон №461-Ф3-р къащтащ 
2023 гъэм шыщхьэуIум и 4-м. Абы ипкъ иткIэ, 2024 гъэм и 
щIышылэ мазэм щегъэжьауэ ят унэ хьэзыр къызэращэху ахъшэ. 

ЩIыналъэм а законыр щылэжьэн папщIэ зыхуеину норматив 
актхэр ягъэхьэзыращ. А Iуэхум холэжьыхь сабийхэм я хуитыны-
гъэхэм я хъумакIуэу къэув республикэм и судымрэ прокура-
турэмрэ. 

ИпэIуэкIэ дгъэхьэзыра тхылъхэмкIэ къэдгъэлъэгъуат Прези-
дент программэхэм япкъ иткIэ мы Iуэхугъуэм ахъшэ хуау-
тIыпщын, илъэситхум къриубыдэу зэтрихьар зэтегъэкIын 
зэрыхуейр. Ауэ, ди жагъуэ зэрыхъунщи, дызэхахакъым. Уполно-
моченнэр долажьэ КъБР-м Лэжьыгъэмрэ социальнэ дэIэпы-
къуныгъэмкIэ и министерствэм, зи узыншагъэм сэкъат иIэхэм я 
жылагъуэ зэгухьэныгъэхэм, абы хэтхэм я хуитыныгъэхэр ехъу-
мэ, псом хуэмыдэу лэжьыгъэкIэ къызэгъэпэщыным теухуауэ. 

ЛэжьыгъэмкIэ федеральнэ IуэхущIапIэм къызэритымкIэ, 
2023 гъэм щэкIуэгъуэм и 1-м ирихьэлIэу КъБР-м щыпсэуащ зи 
узыншагъэм сэкъат иIэу, пенсэ ныбжьым нэмысауэ цIыху 30763-
рэ, абыхэм ящыщу лэжьапIэ Iутыр цIыху 6689-рэщ. 

2023 гъэм цIыхухэр лэжьапIэкIэ къызэгъэпэщыным и орган-
хэм зыхуагъэзащ зи узыншагъэм сэкъат иIэу цIыху 585-рэ, 
абыхэм ящыщу 561-р лэжьыгъэншэу къалъытащ. 114-м лэжьа-
пIэ къыхуагъуэтащ, нэгъуэщI IэщIагъэ зригъэгъуэтынымкIэ 
дэIэпыкъуащ, психологхэр къыдагъэлэжьащ цIыху 835-м, я щIэ-
ныгъэм хагъэхъуэну еджапIэ ягъэкIуащ цIыхуи 2. Жылагъуэ 
 лэ жьыгъэхэм кърашэлIащ зи узыншагъэм сэкъат иIэу цIыху     
54-рэ. 

2024 гъэм щIышылэм и 1-м хуэзэу ныкъуэдыкъуэ 302-рэ 
лэжьыгъэншэу учетым щытщ. Абы къыдэкIуэу къыхэгъэщып-
хъэщ 2024 гъэм щIышылэм и 1-м ирихьэлIэу IуэхущIапIэ 520-рэ 
зэрыщыIэр, ику иту цIыху 35-рэ щылажьэу. Зи узыншагъэм сэ-
къат иIэхэм папщIэ а IуэхущIапIэхэм квотэкIэ къащтэфынущ 
цIыху 2032-рэ. А бжыгъэм щыщуи нобэкIэ цIыху 1773-рэ къащта-
гъэххэу мэлажьэ. 

2023 гъэм дэтхэнэми сом 9674,7-рэ хуэзэу цIыху 768-м ягъуэ-
тащ социальнэ дэIэпыкъуныгъэ. Социальнэ зэгурыIуэныгъэхэр 
ягъэзащIэу, къэралым къыбгъэдэкIыу дэIэпыкъуныгъэ тхылъ 
433-м Iэ традзащ. 

Зи узыншагъэм сэкъат иIэхэр лэжьапIэ къэзыщтэну хьэзыр 
IуэхущIапIэхэм я банк къызэрагъэпэщ. А IуэхущIапIэхэм 
увынымкIэ зыхуеину тхылъхэр, къащтэфыну цIыху бжыгъэр, 
къызэращтэну зэгурыIуэныгъэхэр мазэ къэс къыдолъытэ. 

Ебланэ Iыхьэ
ЩIалэгъуалэм я хуитыныгъэр хъумэнымкIэ

Хуитыныгъэр зыхъумэ IуэхущIапIэхэм гулъытэ нэхъыбэ зы-
хуащIым ящыщщ сабийхэмрэ щIалэгъуалэмрэ я хуитыныгъэр 
хъумэныр. 

Аращ зыхуэунэтIауэ щытар Урысей уполномоченнэхэм я 
лэжьыгъэр зэзыгъэуIу советым и зэIущIэу 2023 гъэм Москва 
 къалэм щызэхашар. Пленарнэ зэIущIэм хэтащ цIыхум и хуи-
тыныгъэхэмкIэ уполномоченнэу УФ-м и щIыналъэхэм щыIэхэр, 
УФ-м и сенаторхэр, Къэрал Думэм и депутатхэр, уполномочен-
нэхэм деж щыIэ щIалэгъуалэ советхэм хэтхэр, Урысейм и Мино-
боронэмрэ Росмолодежымрэ я лIыкIуэхэр. 

ЗэзыгъэуIу советым хэтхэм псалъэ гуапэкIэ захуигъэзащ 
 УФ-м и Президент Путин Владимир. Абы жиIащ: «ЗэIущIэр 
хуэунэтIащ щIалэгъуалэм сыт и лъэныкъуэкIи зиужьынымкIэ гу 
зылъытапхъэхэмрэ лэжьыпхъэхэмрэ. Къэралым гулъытэ хэха 
зыхуищI Iуэхугъуэхэм ящыщщ мы унэтIыныгъэр. Дэ тыдогъащIэ 
щIалэгъуалэм щIэныгъэ тэмэм егъэгъуэтыным, лэжьапIэ гъэу-
выным, унагъуэщIэхэм защIэгъэкъуэным. Абы къы дэкIуэу, 
зэпымычу кIэлъыплъын хуейщ зэманым къигъэув Iуэхугъуэхэм 
щIалэгъуалэр зэрыпэлъэщым, абы зэрыдекIуфым, едгъэкIуэкI 
политикэм зэхъуэкIыныгъэхэр и чэзум хэтлъхьэфын хуэдэу. 
Мыбдеж, Iэмал имыIэу, дыхуэныкъуэнущ зэфIэкIышхуэ иIэу 
лэжьыгъэр зэзыгъэуIу совет. КъищынэмыщIауэ, УФ-м и щIына-
лъэхэм щыIэ уполномоченнэхэм къалэнышхуэрэ жэуап-
лыныгъэрэ я пщэ къыдохуэри, Iуэхум куууэ хэзыщIыкI лэжьакIуэ 
жыджэрхэм дахуеинущ». 

УФ-м и цIыхухэм я хуитыныгъэхэр хъумэнымкIэ Уполномочен-
нэ Москальковэ Т. Н. къыщыпсэлъам къыхигъэщащ щIалэ-
гъуалэм я хуитыныгъэр хъумэныр Урысейм иригъэкIуэкI щIалэ-
гъуалэ политикэм и къалэн нэхъыщхьэу зэрыщытыр. Лъэпкъ 
зэхэгъэжым, абы теухуауэ щыIэнкIэ хъуну нэмыплъымрэ за-
лымыгъэмрэ щытхъумэну, апхуэдэ IуэхукIэ лей зытехьа ныб-
жьыщIэхэм дадэIэпыкъуну дыкъыхуреджэ абы. 

Уполномоченнэхэм я лэжьыгъэр зэзыгъэуIу урысейпсо сове-
тым и зэIущIэм щытепсэлъыхьащ унагъуэщIэхэм щыIэкIэ-
псэукIэ и лъэныкъуэкIэ, узыншагъэр хъумэнымкIэ защIэгъэ-
къуэн, сабий зеиншэхэмрэ зи узыншагъэм сэкъат иIэхэмрэ я 
 хуитыныгъэр хъумэн, еджакIуэхэмрэ студентхэмрэ я хуитыны-
гъэхэр къыщызэпауд Iуэхугъуэхэр зэхэгъэкIын зэрыхуейм.

Федеральнэ законым зэриубзыхуамкIэ, щIалэгъуалэ поли-
тикэм и къалэн нэхъыщхьэ дыдэу ягъэувыр экстремизмым, 
лъэпкъ, дин зэхэгъэжым, Iулъхьэм пэщIэтынырщ, абыхэм теу-
хуауэ лей зэрамыхьэн папщIэ щIалэгъуалэр зыщIапIыкIын хуей 
гуп сысэмрэ гъэсэныгъэмрэщ. 

Абы папщIэныбжьыщIэхэр къэралым и щIалэгъуалэ полити-
кэм жыджэру хэшэн хуейщ. Псалъэм папщIэ, Къэбэрдей-Балъ-
къэр Республикэм къыщызэрагъэпэщащ ЩIалэгъуалэ Iуэхухэм-
кIэ министерствэ, КъБР-м и Парламентым деж щыIэщ ЩIалэ-
гъуалэ палатэ. 2022 гъэм къызэрагъэпэщауэ КъБР-м щолажьэ 
«Пэрытхэм я зэщIэхъееныгъэ» урысейпсо сабий, щIалэгъуалэ 
зэгухьэныгъэм и къудамэ. Уполномоченнэр абыхэм я чэн-
джэщэгъущ, къудамэм и лэжьыгъэр щаубзыхум ар хэлIы-
фIыхьащ. 

Зэгухьэныгъэм и унафэщIщ зи лэжьыгъэм фIыуэ хэзыщIыкI, 
иджырей щIалэгъуалэм я гукъеуэхэм фIыуэ щыгъуазэ Шыпш 
Аслъэн. Ди гуапэ зэрыхъунщи, мы зэщIэхъееныгъэр и Iуэху-
щIафэхэмкIэ цIэрыIуэ хъуащ, ехъулIэныгъэфIхэри къигъэлъа-
гъуэу щIалэгъуалэм долажьэ. Уполномоченнэр мы зэщIэхъее-
ныгъэм долажьэ сабийхэмрэ щIалэгъуалэмрэ я хуитыныгъэр 
хъумэным теухуауэ.

ЩIалэгъуалэ структурэхэр республикэм къыщызэгъэпэ-
щыным теухуауэ лэжьыгъэшхуэ йокIуэкI. Апхуэдэу, Налшык 
 къалэм щIалэгъуалэм я Унэ щаухуащ, Шэрэдж, Аруан щIына-
лъэхэм щIалэгъуалэ центрхэр къыщызэIуахащ. А IуэхущIа-
пIэхэм я къалэнщ щIалэгъуалэм я хуитыныгъэр гъэзэщIэныр, 
лэжьыгъэкIэ къызэгъэпэщыным кIэлъыплъыныр, унагъуэщIэ-
хэм защIэгъэкъуэныр, сабий, ныбжьыщIэ зэчиифIэхэм я Iуэхур 
гъэкIуэтэныр, егъэджэныгъэкIэ, щIэныгъэкIэ, жылагъуэ, 
къэрал IуэхукIэ гъуэгу етыныр. 

ЩIалэгъуалэр къэрал политикэм жыджэру хэлэжьыхьыну, 
щIэщыгъуэ гуэрхэр къыхалъхьэну дыхуеймэ, ахэр лъэпкъ про-
ектхэмрэ къэралым къытхуигъэув къалэнхэмрэ гъэзэщIэным 
хэшэн хуейщ. Аращ абыхэм заужьынымкIэ къэралым щIалэ-
гъуалэ зэгухьэныгъэхэр, щIэныгъэ-техникэ IуэхущIапIэхэр нэ-
хъыбэу къызэIуихыу, абыхэм мылъкукIэ защIигъэкъуэн щIы-
хуейр. 

ЩIалэгъуалэм ятеухуауэ хабзэм къегъэув унафэ къыщащтэ, 
щызэчэнджэщ къэрал IуэхущIапIэхэм я зэIущIэхэм ахэр 
егъэблэгъэн хуейуэ. Ар къэтлъытэу, дэри КъБР-м щыдгъэкIуэтэн 
хуейщ щIалэгъуалэ политикэр, щIалэгъуалэм я хуитыныгъэр 
къыщызэпаудахэр къэтхутэурэ абыхэм я хуитыныгъэр зэфIэд-
гъэувэжыну ди къалэнщ. 

Ар къыдэхъулIэн папщIэ: 
адрей щIыналъэхэм щылажьэ ЩIалэгъуалэ советхэм я Iуэху 

зэфIэхыкIэр тегъэщIапIэ щIауэ, КъБР-м и Уполномоченнэм деж 
ЩIалэгъуалэ совет къыщызэдгъэпэщын хуейщ. А советыр 
жыджэру дэлэжьэнущ УФ-м и щIыналъэхэм я щIалэгъуалэ со-
ветхэм, ныбжьэгъугъэмрэ зэрылъытэнымрэ ягъэбыдэу, я 
щIэныгъэм хагъахъуэу;

щIалэгъуалэр къэрал властым и органхэм, хъыбарегъащIэ 
Iуэху щIапIэхэм, жылагъуэ зэгухьэныгъэхэм ядэгъэлэжьэн 
 хуейщ;

зи узыншагъэм сэкъат иIэхэм, сабий зеиншэхэм, гугъуехь 
пэщIэхуа ныбжьыщIэхэм защIэдгъэкъуэн хуейщ;

СВО-м хэтхэм я унагъуэхэм я хуитыныгъэхэр гъэзэщIэнымкIэ 
щIалэгъуалэр къыхэшэн, ахэр волонтерхэм дэгъэлэжьэн  хуейщ;

щIалэгъуалэм я хуитыныгъэр республикэм зэрыщагъэза-
щIэмкIэ социологие къэпщытэныгъэхэр егъэкIуэкIыпхъэщ;

«ЦIыхум и хуитыныгъэхэм» программэр убзыхунымрэ курыт 
еджапIэхэм абы зэрыщыхурагъаджэ тхылъыр, лекцэхэр 
гъэхьэзырынымрэ хэгъэлэжьыхьын хуейщ;

цIыхум и хуитыныгъэхэмкIэ УФ-м и Уполномоченнэм деж 
щыIэ ЩIалэгъуалэ советым и лэжьыгъэр тегъэщIапIэ щIын 
 хуейщ мы IуэхугъуэхэмкIэ;

законодательствэм хэплъэжауэ, щIалэгъуалэр щыпсэункIэ 
къызэгъэпэщынымкIэ, я узыншагъэр хъумэнымкIэ, лей 
къызытехьэ ныбжьыщIэхэм я хуитыныгъэхэр гъэкIуэтэнымкIэ 
зэхъуэкIыныгъэхэр хэлъхьапхъэщ;

щIалэгъуалэм я хуитыныгъэхэм я хъумакIуэхэр «Территория 
смыслов» урысейпсо зэIущIэм, ЩIалэгъуалэм я дунейпсо 
фестивалым хэгъэтын хуейщ.

ЩIалэгъуалэ политикэр гъэзэщIэным, ныбжьыщIэхэм я хуи-
тыныгъэхэр гъэкIуэтэным ехьэлIауэ Уполномоченнэм КъБР-м и 
щIыналъэ, щIыпIэ органхэм захуегъазэ:

щIалэгъуалэ зэгухьэныгъэхэм я творческэ зэфIэкIхэр къа-
гъэлъэгъуэнымкIэ мылъкукIэ, щIэныгъэ-техникэ и лъэны-
къуэкIэ щIэгъэкъуэн хъуну;

щIалэгъуалэр зыхуеджа, къыхаха унэтIыныгъэмкIэ лэжьапIэ 
къыхуагъуэтыну, ныбжьыщIэхэм зэрызыщIагъакъуэ щыIэкIэ-
псэукIэ Iуэхухэм зрагъэубгъуну, ипотекэ, ахъшэ щIыхуэ и лъэны-
къуэкIэ программэ зэгъхэр хузэхагъэувэну, щIалэгъуалэ зэчии-
фIэхэр зэрагъэгушхуэ грантхэм къыхагъэхъуэну;

сабий зеиншэхэр и чэзум псэупIэкIэ къызэрагъэпэщыну.

ЦIыхум и хуитыныгъэхэмкIэ уполномоченнэу Къэбэрдей-Балъкъэр
Республикэм щыIэм 2023 гъэм иригъэкIуэкIа лэжьыгъэм теухуа доклад

(КIэухыр 4-нэ нап.).

Еянэ Iыхьэ
Хабзэхъумэ IуэхущIапIэхэмрэ хеящIэ 

органхэмрэ цIыхум и хуи тыныгъэр
зэрыщагъэзащIэр

Уполномоченнэм зыкъыхуэзыгъазэхэм я нэхъыбэр щIэтхьэу-
сыхэр хабзэхъумэ IуэхущIапIэхэмрэ хеящIэ органхэмрэ я лэжьа-
кIуэхэм я къалэнхэр нэсу, тэмэму, хабзэм иубзыху пIалъэм 
 къриубыдэу зэрамыгъэзащIэрщ, цIыхухэм я хуитыныгъэхэр 
къы зэрызэпаудырщ. 

А тхьэусыхафэхэм япкъ иткIэ, Уполномоченнэм мызэ-мытIэу 
прокурорхэм захуигъэзащ. 

18.03.2020 гъэм къыдэкIа «ЦIыхум и хуитыныгъэхэмкIэ УФ-м 
и щIыналъэхэм я уполномоченнэхэм теухуа» Федеральнэ за-
коным и 1-нэ статьям и 4-нэ Iыхьэм зэритымкIэ, мы Федеральнэ 
законымрэ УФ-м и щIыналъэхэм я законхэмрэ къызэрагъэу-
вымкIэ, цIыхухэм я хуитыныгъэхэмкIэ УФ-м и щIыналъэ 
 Упол номоченнэм зэфIегъэувэж цIыхум и хуитыныгъэ къызэпау-
дар. 

А хабзэм ипкъ иткIэ, Уполномоченнэр хабзэхъумэ Iэна-
тIэхэмрэ хеящIэ органхэмрэ ядолажьэ цIыхум и хуитыны-
гъэхэр нэгъэ сауэ гъэзэщIэным, ахэр къызэпамыудыным и 
нэIэ тету. Мыбдеж къыхэгъэщыпхъэщ Уполномоченнэм ха-
бзэхъумэ IуэхущIапIэхэмрэ хеящIэхэмрэ зэрызахуи гъазэ 
тхыгъэхэм пщIэ зэра гъуэтыр, гулъытэншэ зэрымыхъур. 

Апхуэдэу КъБР-м и Суд Нэхъыщхьэм, прокуратурэм, УФСИН-м,  
суд приставхэм я управленэм дазэрыдэлажьэм и фIыгъэкIэ 
цIыхухэм я хуитыныгъэм гулъытэ хуащI, ар къызэрызэпамыу-
дыным пылъ хъуащ. 

2023 гъэм къриубыдэу апхуэдэ IуэхукIэ Уполномоченнэм зы-
къыхуэзыгъэзахэм я бжыгъэр процент 31-кIэ нэхъ мащIэ хъуащ 
2022 гъэм елъытауэ. 

Псалъэм и хьэтыркIэ, налшыкдэс М. Уполномоченнэм деж 
къыщыкIуам къыжриIащ и фэтэрыр гъэпцIакIуэ К. зэрыIэщIи-
гъэкIамкIэ Урысейм и УМВД-м КъБР-м щиIэ къудамэм щыт-
хьэусыхауэ. Мы Iуэхум теухуауэ уголовнэ Iуэху къамыIэту, М. и 
тхьэусыхафэм унафэ гуэри имыгъуэту илъэскIэ къекIуэкIащ. 
Ауэ щыхъум, М. Уполномоченнэм елъэIуащ и Iуэхум унафэ 
 игъуэтынымкIэ дэIэпыкъуну. 

Уполномоченнэр Налшык къалэм и прокурорым зыхуигъэзащ 
дознание органым и лэжьэкIэм теухуауэ къэпщытэныгъэ ира-
гъэкIуэкIыну, М. и тхыгъэм хэплъэну. 

Уполномоченнэм и лъэIум лъабжьэ иIэу, М. и хуитыныгъэхэр 
къызэпаудауэ къыщIэкIати, ар гъэзэкIуэжынымкIэ Налшык 
къа лэм и прокуратурэм тхыгъэ хуиунэтIащ УВД-м и унафэщIым. 

Дызытепсэлъыхьа тхьэусыхафэм хуэдэхэмкIэ къэпщытэны-
гъэхэр ирагъэкIуэкIыну Уполномоченнэм захуигъэзащ УФ-м и 
Следственнэ комитетым, УФ-м и МВД-м КъБР-м щиIэ къуда-
мэм. 

2023 гъэм Уполномоченнэм зэрызыкъыхуагъэза лъэIухэм 
уариплъэжмэ нэрылъагъущ цIыхухэм я хуитыныгъэхэр куэд 
дыдэрэ къызэрызэпаудыр, абы унафэ гуэр игъуэтын, пэщIэтын 
хуейуэ зэрыщытыр. 

Апхуэдэу, 2023 гъэм уголовнэ жэуапым ирашэлIащ следст-
виер, дознаниемрэ къэпщытэныгъэхэмрэ щекIуэкIым цIыхухэм 
я хуитыныгъэр къызэпызыуда хабзэхъумэу 4. 

КъищынэмыщIауэ, 2023 гъэм цIыху 23-м Уполномоченнэм 
зыкъыхуагъэзащ уголовнэ Iуэхум епхахэм теухуауэ полицэм и 
лэжьакIуэхэм лей кърахауэ жаIэу. Абы къыдэкIуэу къыхэгъэ-
щыпхъэщ дзэм ираджахэмрэ абыхэм я унагъуэхэм щыщ хэмрэ 
ехьэлIауэ, ДНР, ЛНР, Херсон, Запорожскэ областхэм къраша-
хэм я хуитыныгъэхэр зыщIыпIэ деж къыщызэпаудауэ тхьэусы-
хафэ 2023 гъэм къызэрытIэрымыхьар. 

Уголовнэ Iуэхум ириплъэху, следствиемрэ дознаниемрэ 
яIэщIэкIа леймрэ ар зыхуэгъэзахэм я хуитыныгъэхэр къызэры-
зэпаудамрэ теухуауэ судым ирагъэхьа уголовнэ Iуэхуи 6-м хэп-         
лъагъэххэщ, апхуэдэ афIэкIа къэмыгъэхъужынымкIэ, я лэжьы-
гъэр екIуу ягъэзэщIэнымкIэ тхыгъэхэр хабзэхъумэ органхэм 
ирагъэхьащ. 

Мы бжыгъэхэр щыхьэт тохъуэ, цIыхум и хуитыныгъэр хъу мэ-
ным республикэм гулъытэ щигъуэтын зэрыхуейм. Следствием-
рэ дознаниемрэ щекIуэкIкIэ, прокурорыр тэмэму абы кIэ-
лъыплъын, судым Iуэхур нэгъэсауэ щызэхэгъэкIын хуейщ. Гъэт-
кIиин хуейщ афиян  хэкIхэр щэн - къэщэхуным епха щIэпхъа-
джагъэм ныбжьыщIэхэр хамышэным епха лэжьыгъэр. 
Ин тернетыр къагъэсэбэпу цIыхухэр къызэрагъапцIэм теухуауэ 
жылагъуэм нэхъыбэрэ яхуэзэн, епсэлъэн хуейуэ къегъэув зэ-
маным. 

Хабзэхъумэ, надзор IуэхущIапIэхэм я лэжьыгъэхэм щыщщ 
экономикэ шынагъуэншагъэр, абы и лъэныкъуэкIэ  щIэпхъа-
джагъэ щымыгъэIэныр, лъэпкъ проектхэмрэ социальнэ про-
граммэхэмрэ хуаутIыпщ мылъкур зэгъэзэхуауэ къа-
гъэсэбэпыныр. 

Ебгъуанэ Iыхьэ
Республикэм щыIэ тутнакъэщым исхэм я 

хуитыныгъэр хъу мэным теухуауэ
«ЦIыхум и щIыхьыр къэралым ехъумэ. Зыри хуиткъым ар 

ириу дыхыну. Зыми къилэжьыркъым лей къытехьэну, мыхъу-
мыщIагъэ кърапэсыну, хуэмыфащэ тезыр тралъхьэну».

Урысей Федерацэм и Конституцэм и 21-нэ статья. 
Тутнакъхэм цIыхубэр зэрыхущытым къегъэлъагъуэ жыла-

гъуэм и зыужьыныгъэр, гъэсэныгъэр, демократие пщалъэу 
яIэр здынэсыр. Ар ди унафэщIхэм иужьрей илъэсхэм къазэры-
гурыIуам и щыхьэтщ тутнакъхэм тралъхьа тезырыр щрахьэкI 
IуэхущIапIэхэм гулъытэ хэха хуащIын зэрыщIадзар. 

УФ-м и УФСИН-м КъБР-м щиIэ къудамэм и лэжьакIуэхэм къа-
гъэхъу хабзэншагъэмрэ я къалэнхэр зэрамыгъэзащIэмкIэ, ха-
мэ щIыналъэхэм щаIыгъ ди  лъэпкъэгъу тутнакъхэмрэ къатехьэ 
лейм теухуауэ 2023 гъэм цIыху 95-рэ тхьэусыхащ. 

А тхьэусыхафэхэр теухуащ тутнакъхэр я унагъуэхэм хуэзэным-
кIэ, телефон зэрахьэнымкIэ, интернетым ихьэнымкIэ, щытхъу 
къалэжьынымкIэ, тезыр къытралъхьар трахыжынымкIэ, и пIа-
лъэр къэмысу тутнакъэщым кърагъэкIыжынымкIэ, е къытра-
лъхьа тезырыр гъэщэбэнымкIэ яIэ хуитыныгъэр къазэрыхуэмы-
гъэсэбэпым. КъищынэмыщIауэ, УФ-м КъБР-м щиIэ УФСИН-м и 
ФКУ СИЗО-1 къратхыкI цIыхуи 8-м, я узыншагъэр хъумэным те-
ухуауэ гулъытэ зэрамыгъуэтымкIэ тхьэусыхэу. ЦIыху 14 къэтхащ 
тутнакъэщым и лэжьакIуэхэм лей зэрызэрахьэм теухуауэ. 

Уполномоченнэмрэ абы и дэIэпыкъуэгъухэмрэ лэжьыгъэшхуэ 
зэфIах тутнакъхэм я хуитыныгъэр хъумэнымрэ суд щащIэкIэ 
юристым и дэIэпыкъуныгъэ ягъуэтынымрэ теухуауэ. Тутнакъ-
хэмрэ абыхэм я унагъуэхэм я лъэIухэр, тхьэусыхафэхэр зыхуэ-
гъэза IуэхущIапIэхэм и чэзум идогъэхь. А псори къызэгъэ-
пэщынымрэ тутнакъхэм я хуитыныгъэхэр хъумэнымкIэ Уполно-
моченнэм УФ-м и УФСИН-м КъБР-м щиIэ къудамэм зэ-
гурыIуэныгъэ ирищIылIащ. 

Тутнакъхэм я лъэIухэмрэ тхьэусыхафэхэмрэ хэплъащ КъБР-м 
и Парламентым и Жылагъуэ советым хэтхэмрэ Жылагъуэ кIэ-
лъыплъакIуэ комиссэмрэ. 

2023 гъэм къриубыдэу Жылагъуэ кIэлъыплъакIуэ комиссэм 
хэтхэр 23-рэ хуэзащ тутнакъхэм (СИЗО-1 - 11, ИК-1 - 3, ИК-3 - 4, 
ИК-4 - 3, КП-5 - 2 щаIыгъхэм). Уполномоченнэм и аппаратым хэт-
хэр 27-рэ щыIащ УФ-м и УФСИН-м КъБР-м щиIэ къудамэм и 
IуэхущIапIэхэм. 

УФ-м и УФСИН-м КъБР-м щиIэ къудамэм къепха ФКУ ИК-4-м 
щаIыгъхэм щаIущIам, тутнакъ цIыхубзхэр тхьэусыхащ зэрыза-
гъэп скIын псы хуабэ зэрамыIэм теухуауэ. Уполномоченнэр Iуэ-
хум хэпсэлъыхьа нэужь, УФСИН-м и унафэщIым цIыхубзхэм 
яхуигъэуващ псы литр 300 зэуэ зыгъэхуабэ Iэмэпсымэ. 

Уполномоченнэм гулъытэ хэха хуещI нэгъуэщI щIыналъэм и 
тутнакъэщым ис ди лъэпкъэгъухэмрэ абыхэм я унагъуэхэмрэ я 
лъэIум. 

2023 гъэм Урысейм и УФСИН-м Саратов областым щиIэ ФКУ 
ИК-23-м ис тутнакъ У.-м и телъхьэу Уполномоченнэм къыхуэт-
хащ уэчыл Т. Адвокатыр щIэлъэIурт тутнакъыр Саратов об-
ластым кърашыжу, и хэкум нэхъ пэгъунэгъуу Ставрополь крайм 
щыIэ тутнакъым къэгъэIэпхъуэнымкIэ Уполномоченнэр сэбэп 
яхуэхъуну. 

Уполномоченнэр Урысей ФСИН-м тха нэужь, тутнакъ У.-р 
Ставрополь крайм щыIэ тутнакъэщым къагъэIэпхъуэжащ. 

Апхуэдэ дыдэ лъэIукIэ Уполномоченнэм зыкъыхуигъэзат 
 УФ-м и УФСИН-м Владимир областым щиIэ къудамэм щаIыгъ 
тутнакъ Х. Абы зэрыжиIэмкIэ, и адэ-анэм я ныбжьыр хэкIуэта-
щи, лъагъунлъагъу абы нэс кIуэну къаруи мылъкуи яIэкъым. 

А Iуэхум теухуауэ Уполномоченнэм УФ-м и УФСИН-м КъБР-м 
щиIэ къудамэм тхыгъэ иригъэхьащ Iуэхум хэплъэну, тутнакъыр 
зыщIэлъэIур хуащIэну. 

УФ-м и УФСИН-м КъБР-м щиIэ къудамэм 2024 гъэм щIы шы-
лэм и 24-м иригъэкIуэкIа зэIущIэм къыщыпсэлъащ Уполномо-
ченнэр икIи гулъытэ хэха зыхуэщIыпхъэ Iуэхугъуэхэр къигъэ-
наIуэу зыхуигъэзащ УФ-м и УФСИН-м КъБР-м щиIэ къудамэм и 
унафэщIымрэ УФ-м и ФСИН-м и МСЧ-7-рэ. 

Псом хуэмыдэу абы гу лъитащ тутнакъэщхэм я медицинэ Iуэ-

хущIапIэхэр дохутыркIэ тэмэму къызэрызэмыгъэпэщам. Псом 
хуэмыдэу ахэр хуэчэмщ хирург, анестезиолог, терапевт, инфек-
ционист, КТ, МРТ зэращI Iэмэпсымэхэм. Абы къыхэкIыу тутна-
къхэм УФ-м и УФСИН-м КъБР-м щиIэ къудамэм и медицинэ 
IуэхущIапIэхэм и чэзум щагъуэтыркъым медицинэ дэIэпы-
къуныгъэ. 

Мы гуныкъуэгъуэр нобэрей-ныжэбэрейкъым. Абы къы-
хэкIыу Управленэм и унафэщIым хуагъэуващ Урысей  ФСИН-м 
и уна фэщIым зыхуигъэзэну, мы Iуэхур зэфIахын папщIэ. 

КъищынэмыщIауэ, Уполномоченнэм къыхигъэщащ езы 
Уполномоченнэмрэ Управленэм и унафэщIымрэ хэту мазищ 
къэс тутнакъхэр прокуратурэм, Жылагъуэ палатэм, Жыла-
гъуэ кIэ лъыплъакIуэ комиссэм, УФ-м и УФСИН-м КъБР-м 
щиIэ къудамэм и лэжьакIуэхэм яхуэгъэзэн зэрыхуейр. Абы 
тутнакъхэр щы тепсэлъыхьынущ зэрагъашхэм, зыхуэныкъуэ 
медицинэ дэIэпыкъуныгъэм, щIэныгъэ зэрырагъэгъуэтым, 
зэрагъэлажьэм теу хуауэ я гуныкъуэгъуэхэмрэ зыхуэны-
къуэхэмрэ: 

Тутнакъэщым къикIыжахэр жылагъуэм хэзэгъэжын папщIэ 
Упол номоченнэм хабзэхъумэ IуэхущIапIэхэм, цIыхум и хуиты-
ныгъэхэм я хъумакIуэхэм, щIыпIэ, къэрал властым и органхэм 
чэнджэщ ярет абы теухуауэ зэдэлэжьэну. 

Хабзэншагъэ къэмыгъэхъунымкIэ Межведомственнэ ко-
миссэу КъБР-м и Правительствэм деж щыIэм 2023 гъэм щэкIуэ-
гъуэ мазэм иригъэкIуэкIа зэIущIэм Уполномоченнэм къыщы-
хилъ хьащ тутнакъэщым къикIыжа цIыхухэр жылагъуэм хэгъэзэ-
гъэжыным теухуауэ абыхэм щадэлажьэ IуэхущIапIэ щхьэхуэ 
 КъБР-м къыщызэрагъэпэщыну. Ар я пщэ далъхьащ КъБР-м и 
Правительствэм, КъБР-м и МВД-м, УФ-м и УФСИН-м КъБР-м 
щиIэ къудамэм, КъБР-м и прокуратурэм. 

Уполномоченнэм къэрал, щIыпIэ органхэм захуегъазэ:
тутнакъэщым къикIыжахэр зыхуэныкъуэмкIэ и чэзум дэIэпы-

къуну;
ныкъуэдыкъуэ хъуауэ тутнакъэщым къикIыжахэмрэ унагъуэ 

хуэмыщIахэм къыщыхъу сабийхэмрэ гъащIэм хэгъэзэгъэным-
кIэ лъэкI къамыгъэнэну.

ЕпщIанэ Iыхьэ
Уполномоченнэр къэрал, щIыпIэ властым, 

хьэрычэт къегъэщIыным емыпха
зэгухьэныгъэхэмрэ жылагъуэ

зэщIэхъееныгъэхэмрэ зэрадэлажьэр
Уполномоченнэмрэ КъБР-м и Жылагъуэ палатэмрэ ехъу лIэ-

ныгъэфIхэр къагъэлъагъуэу зэдэлажьэу жыпIэ хъунущ. Жыла-
гъуэ палатэмрэ Уполномоченнэм деж щыIэ эксперт со ветымрэ 
я зэIущIэхэм щытопсэлъыхь икIи щызэгуроIуэ цIыхум  и хуи-
тыныгъэхэр хъумэнымкIэ лэжьыпхъэмрэ республикэм и граж-
дан обществэм зегъэужьынымрэ. 

2023 гъэм къриубыдэу Уполномоченнэр 3 къыщыпсэлъащ 
КъБР-м и Жылагъуэ палатэм, Уполномоченнэм деж щыIэ Экс-
перт советым иригъэкIуэкI зэIущIэм хэтащ Жылагъуэ палатэм и 
уна фэщI Берд Хьэзрэталий.

Абы къыдэкIуэу, КъБР-м и Жылагъуэ палатэмрэ Уполномо-
ченнэмрэ жыджэру долажьэ КъБР-м и Жылагъуэ кIэлъыплъа-
кIуэ комиссэм, ахэр зэщIыгъуу кIэлъоплъ тутнакъэщым исхэм я 
хуитыныгъэхэр къазэрыхуэсэбэпым. 

2023 гъэм мэкъуауэгъуэ мазэм Уполномоченнэр къыщыпсэ-
лъащ жылагъуэ шынагъуэншагъэмкIэ комиссэм и зэIущIэм. Ар 
теухуат тутнакъэщым къикIыжахэм къытрагъэзэжу щIэпхъа-
джагъэ ямылэжьыным, ахэр гъащIэм хэшэжа хъуным теухуауэ 
егъэкIуэкIын хуей лэжьыгъэм. 2024 гъэм ОНК-м щIэуэ хагъэхьэ-
нури мы Iуэхум къыхэшауэ, цIыхум и хуитыныгъэмкIэ хабзэхэр 
егъэфIэкIуэным елэжьыпхъэщ. 

Уполномоченнэм деж щыIэ Эксперт комиссэм щолажьэ дин 
зэмылIэужьыгъуэхэм я унафэщIхэр, щIэныгъэлI цIэрыIуэхэр, 
жылагъуэ зэгухьэныгъэхэм я пашэхэр. ЗэIущIэхэм къыщаIэт 
жылагъуэр къэзыгъэдзыхэ упщIэхэр. 

КъищынэмыщIауэ, ехъулIэныгъэфIхэр къагъэлъагъуэу ягъэ-
защIэ КъБР-м и ветеранхэм я хуитыныгъэхэр хъумэнымкIэ Упол-
номоченнэмрэ КъБР-м «Зауэм, лэжьыгъэм, дзэ зэщIэузэда-
хэмрэ хабзэхъумэ IуэхущIапIэхэмрэ я ветеранхэм я урысейпсо 
зэгухьэныгъэхэмрэ» зэращIылIа зэгурыIуэныгъэр.

Гу лъытапхъэщ Уполномоченнэмрэ Зауэмрэ лэжьыгъэмрэ я 
ве теранхэм я советымрэ къыхалъхьа Iуэхум. «ЩыIэщ апхуэдэ 
IэщIагъэ - хэкур хъумэныр» Iуэхур 2023 гъэм мэлыжьыхьым и 25 
- накъыгъэм и 25-хэм щекIуэкIащ республикэм и кадет школ-ин-
тернатхэм. 

Уполномоченнэр, «Урысейм и юристхэм я зэгухьэныгъэ» 
урысейпсо жылагъуэ зэгухьэныгъэм КъБР-м щиIэ къуда-
мэмрэ КъБКъУ-м и юрист клиникэмрэ зэщIыгъуу 2023 гъэм 
ирагъэ кIуэкIащ цIыхум и хуитыныгъэхэр хъумэнымрэ пщIэн-
шэу юрист дэIэпыкъуныгъэ игъуэтынымрэ теухуауэ зэIущIэ 
зыбжанэ. Абы хэм япкъ иткIэ мэкъуауэгъуэм и 30-м Уполномо-
ченнэмрэ «Урысейм и юристхэм я зэгухьэныгъэ» урысейпсо 
жылагъуэ зэгу хьэныгъэм КъБР-м щиIэ къудамэм и лэ-
жьакIуэхэмрэ цIыхухэм яIущIащ, икIи епсэлъащ пщIэншэу 
юрист дэIэпыкъуныгъэ ягъуэ тынымкIэ я хуитыныгъэхэм теу-
хуауэ. 

КъищынэмыщIауэ, 2023 гъэм щэкIуэгъуэм и 24-м Уполномо-
ченнэмрэ «Урысейм и юристхэм я зэгухьэныгъэ» урысейпсо 
жылагъуэ зэгухьэныгъэм КъБР-м щиIэ къудамэм и лэжьа кIуэ-
хэмрэ хэтащ «Урысей зэкъуэт» политикэ партым хэтхэр цIыхум 
щахуэзэ урысейпсо дауэдапщэхэм. 

Уполномоченнэмрэ жылагъуэмрэ хуиту зэдэлэжьэфынукъым 
езы цIыхухэр абы хуэмейуэ. 

Жылагъуэм и лIыкIуэхэр екIурэ-ещхьу зэIущIэхэм, «Iэнэ хъу-
рейхэм», зэхуэсхэм хэтщ. ЦIыхум и хуитыныгъэхэр хъумэным 
щытепсэлъыхь апхуэдэ зэIущIэхэр кIэщI-кIэщIурэ къызэра-
гъэпэщ КъБР-м и Жылагъуэ палатэм, КъБР-м и ОНК-м, «Уры-
сейм и юристхэм я зэгухьэныгъэ» урысейпсо жылагъуэ зэ-
гухьэныгъэм КъБР-м щиIэ къудамэм, КъБКъУ-м и юрист клини-
кэм, «Зауэм, лэжьыгъэм, дзэ зэщIэузэдахэмрэ хабзэхъумэ Iуэ-
ху щIапIэхэмрэ я ветеранхэм я урысейпсо зэгухьэныгъэхэм», 
нэгъуэщIхэми. 

Уполномоченнэр жыджэру долажьэ къэрал, щIыпIэ властым 
я закъуэ мыхъуу, фейдэ къегъэщIыным пымылъ зэгухьэны-
гъэхэмрэ жылагъуэ зэщIэхъееныгъэхэмрэ. Абыхэм я нэхъыба-
пIэм зэгурыIуэныгъэ етщIылIауэ, лэжьыгъэшхуэхэр идогъэ-
кIуэкI. 

Илъэс куэд щIауэ дапыщIащ Афганистанымрэ щIыпIэ-
щIыпIэкIэ щекIуэкIа дзэ зэгурымыIуэныгъэхэмрэ я ветеранхэм 
я щIыналъэ зэгухьэныгъэхэм, Дунейпсо Адыгэ Хасэм, «Алан» 
жылагъуэ зэгухьэныгъэм. ФIы къыпокIуэ дин зэмылIэужьыгъуэ-
хэм я пашэхэм ядедгъэкIуэкI лэжьыгъэми. 

Уполномоченнэр долажьэ политикэ IуэхукIэ лей зытехьахэм я 
зэгухьэныгъэми. Абы къыдэкIуэу къыхэгъэщыпхъэщ, политикэ 
IуэхукIэ лей зытехьахэм я гукъеуэр къагъэсэбэпурэ тхыдэм, по-
литикэм теухуауэ псалъэмакъхэр къэзыIэтхэм, цIыхухэм я зэ-
хуакум зэгурымыIуэрэ губжьрэ къыдэзылъхьэхэм Уполномо-
ченнэр къазэрыпекIуэкIыр. 

ЩIыналъэ уполномоченнэхэмрэ жылагъуэ зэгухьэны-
гъэхэмрэ зэрызэдэлажьэр щIэх-щIэхыу зи гугъу ящI Iуэхугъуэщ. 
Абы щытепсэлъыхь зэIущIэ иригъэкIуэкIат цIыхум и хуитыныгъэ-
хэмкIэ УФ-м и Уполномоченнэ Москальковэ Т. Н. 

А зэIущIэм къыщыхагъэщащ цIыхум и хуитыныгъэхэр хъу-
мэным иужьрей илъэсхэм зыужьыныгъэ зэригъуэтар, ехъулIэ  - 
н ыгъэфIхэр къызэригъэлъагъуэр. Дауи, щIыналъэ уполномо-
ченнэхэм я гуащIэшхуэ хэлъщ абы. 

ЗэрыгурыIуэгъуэщи, цIыхум и хуитыныгъэхэмкIэ уполномо-
ченнэр жылагъуэмрэ властымрэ я дэлэлщ. Хабзэубзыхум 
къызэригъэувымкIэ, уполномоченнэр властым и органхэмрэ 
къулыкъущIэхэмрэ я лэжьыгъэр зэрагъэзащIэмкIэ е зэрамы-
гъэзащIэмкIэ цIыхухэм я тхьэусыхафэхэм хэплъэн хуейуэ аращ, 
ауэ зэрыщыт дыдэмкIэ, щIыналъэ уполномоченнэхэм я лэжьы-
гъэр зыхуэунэтIар - цIыхум и хуитыныгъэхэр хъумэнымкIэ жыла-
гъуэмрэ властымрэ я зэхущытыкIэр гъэбыдэнырщ. 

Уполномоченнэм и къалэнхэр нэсу игъэзэщIэн папщIэ, абы 
зригъэуIун хуейщ къэрал, жылагъуэ, нэгъуэщI IуэхущIапIэхэр. 
Ауэ хуитыныгъэм и хъумакIуэхэм гу зэрылъатащи, сыт хуэдэ 
лъэныкъуэри къызэщIиубыдэу щIыналъэ уполномоченнэм и 
лэжьыгъэр игъэзэщIэну Iэмалрэ хуитыныгъэрэ иIэкъым. Ауэ 
щыхъукIэ, игъуэ хъуащ хуитыныгъэм и къэрал хъумакIуэмрэ 
властым и органхэмрэ зэрызэдэлажьэ щIыкIэр убзыхуным. Абы 
хэтыпхъэщ жылагъуэ, фейдэ къегъэщIыным пымылъ зэ-
гухьэныгъэхэри. 

БлэкIа 2023 гъэм Уполномоченнэм илэжьам уриплъэжмэ, 
къыхэгъэщыпхъэщ цIыхум и хуитыныгъэр хъумэнымкIэ УФ-м и 
Уполномоченнэ институтыр жылагъуэ зэгухьэныгъэхэм 
дэлэжьэн зэрыхуейри, арыншэу Iуэхур зэрымыкIуэтэнури. 

ЩIыналъэ уполномоченнэм и лэжьыгъэм зэран къыхуэх ъу-
хэм ящыщщ цIыхур цифрэ Iэмалхэм хуит зэрыхуэхъуар. Иджып-
сту дэтхэнэри тхэфынущ къэрал Уполномоченнэм, Президен-
тым, къинэмыщI IуэхущIапIэхэм я унафэщIхэм деж. ЩIыпIэ 
уполномоченнэмрэ къулыкъущIэхэмрэ щхьэпрыкIыу, абыхэм я 
деж нэсхэм ди лэжьыгъэр ялъахъэ. 

Ар къэлъытауэ, убзыхун хуейщ Уполномоченнэм къыхилъ хьа 
лъэIур.

ЕпщыкIузанэ Iыхьэ
Хабзэм теухуауэ цIыхухэм щIэныгъэ 
етынымрэ хъыбарегъащIэ IэнатIэхэм 

ядэлэжьэнымрэ
Иужьрей зэманым къэралымрэ жылагъуэ зэгухьэныгъэхэмрэ 

гулъытэ щхьэхуэ хуащI цIыхур и хуитыныгъэхэм щыгъэгъуэ-
зэным. Гувами, къыдгурыIуэжащ жылагъуэр и хуитыныгъэхэм 
тэмэму щымыгъуазэмэ, нэгъуэщI лъэпкъхэм, нэгъуэщI дин 
зыIыгъхэм пщIэ хуамыщIмэ, абы экономикэ, щыIэкIэ-псэукIэ 
ныкъусаныгъэ куэд къызэрыкIэлъыкIуэр. 

Къэралымрэ жылагъуэмрэ я Iуэхур кIуэтэнукъым, я нэхъ ма-
щIэ дыдэрами, юридическэ, экономикэ, социальнэ щIэныгъэ 
гуэр ябгъэдэмылъмэ, я щхьэ къыщхьэщымыжыфмэ, я хуи-
тыныгъэхэр ямыщIэмэ. Апхуэдэ къэмыхъун папщIэ УФ-м Юсти-
цэмкIэ и министерствэм и Управленэу КъБР-м щыIэм къы щы-
зэригъэпэщащ хуитыныгъэм хуегъэджэнымкIэ программэ. А 
программэм ипкъ иткIэ, ирагъэкIуэкI щIэныгъэ зэIущIэхэр, 
«Iэнэ хъурейхэр», Уполномоченнэм и аппаратым и лэжьакIуэхэр 
къыщыпсалъэ дерсхэр. Апхуэдэу, 2023 гъэм дыгъэгъазэм и 8-м 
Уполномоченнэр хэтащ цIыхум и хуитыныгъэхэмкIэ ООН-м де-
кларацэр къызэрищтэрэ илъэс 75-рэ зэрырикъум ирихьэлIэу 
къызэрагъэпэща урысейпсо дерсым, икIи 10 - 11-нэ классхэм 
къы щып сэлъащ. Ар тепсэлъыхьащ цIыхум и хуитыныгъэхэм хи-
щIыкIыу, ахэр и чэзум къигъэсэбэпыфу щытын зэрыхуейм. 
АбыкIэ сэбэпщ хуитыныгъэм теухуауэ къыдагъэкI тхылъхэмрэ 
брошюрэхэмрэ. «Формирование гражданского общества и пра-
ва человека в Кабардино-Балкарской Республике» тхылъ зэ кIэ-
лъыкIуэхэр къыдегъэкI Уполномоченнэм. НобэкIэ дунейм къы-
техьащ тхылъ 13. 

Мэкъуауэгъуэм и 30-м, цIыхухэм я хуитыныгъэхэмкIэ УФ-м и 
Уполномоченнэ Москальковэ Т. Н. зэриубзыхуам тету, юристхэр 
зы махуэкIэ цIыхухэм пщIэншэу ядэлэжьащ. Ар къызэзыгъэпэ-
щахэм яхэтащ КъБР-м и УполномоченнэмкIэ и аппаратым и 
лэжьакIуэр, КъБР-м юристхэм я зэгухьэныгъэм и унафэщI Тен-
гизовэ Ж. А., Уполномоченнэм деж щыIэ Эксперт советым хэт-
хэр, юрист цIэрыIуэхэу Евгъэжьыкъуэ Х. А., Мизиев М. Т. сымэ. 
А зэIущIэм ипкъ иткIэ, цIыху 35-м юрист дэIэпыкъуныгъэ ягъуэ-
тащ, цIыхуи 7-м яIущIащ. 

ДызэригугъэмкIэ, хуитыныгъэм и хъумакIуэхэмрэ мыкоммер-
ческэ зэгухьэныгъэхэмрэ ведомствэхэм ядэлажьэу республи-
кэм щыпсэухэм хабзэхэм теухуауэ я щIэныгъэм зэрыхагъэхъуэ-
фынур яубзыхунущ. 

ЕпщыкIутIанэ Iыхьэ
ЦIыхум и хуитыныгъэхэмкIэ УФ-м и 

Уполномоченнэмрэ абы и аппаратымрэ 
зэрадэлажьэр. УФ-м и щIыналъэхэм ящыщу 

лэжьыгъэр нэхъыфIу щегъэкIуэкIыным я 
щапхъэр къызэрагъэсэбэпыр. 

Иужьрей илъэсхэм, псом хуэмыдэу «ЦIыхум и хуитыныгъэхэм-
кIэ УФ-м и щIыналъэхэм щыIэ уполномоченнэхэм» теухуа Феде-
ральнэ законыр къызэращтэрэ, цIыхухэм я хуитыныгъэхэмкIэ 
УФ-м и щIыналъэхэм щыIэ уполномоченнэхэр нэхъ жыджэру 
зэдэлажьэ хъуащ. 

Гу лъытапхъэщ хуитыныгъэр хъумэнымкIэ федеральнэ упол-
номоченнэм иригъэкIуэкI лэжьыгъэм, адрей къэралыгъуэхэм я 
омбудсменхэм зэрадэлажьэм и фIыгъэкIэ, Урысейм хуитыны-
гъэм и хъумакIуэхэми къэрал щIыбми къэрал кIуэцIми пщIэшхуэ 
зэрыщагъуэтам. 

Ар ди нэгу щIэкIащ хуитыныгъэм и хъумакIуэхэм я дунейпсо 
зэIущIэ Хьэрып Эмиратхэмрэ Сербие республикэмрэ щы-
щекIуэкIам. 

Омбудсменхэм я европей институтым и Президент Милков 
Драгомиррэ тырку омбудсменымрэ къыхагъэщащ нобэрей ду-
ней мытыншым цIыхум и хуитыныгъэхэр кIуэцIригъэкIын, жыла-
гъуэм лей къатемыхьэн папщIэ, цIыхум и хуитыныгъэхэмкIэ 
 УФ-м и Уполномоченнэ Москальковэ Т. Н. лэжьыгъэшхуэ зэры-
ригъэкIуэкIыр. 

Хабзэ дахэ хъуащ УФ-м и щIыналъэхэм щыIэ уполномочен-
нэхэм я лэжьыгъэр зэзыгъэуIу советыр кIэщI-кIэщIурэ 
зэхуэсыныр. Апхуэдэ зэIущIэхэм щытопсэлъыхь щIыналъэхэм 
щыIэ ныкъусэныгъэхэм, гукъеуэхэм, ахэр зэрагъэзэкIуэжыфы-
ну Iэмалхэм. 

ДэIэпыкъуэгъушхуэ мэхъу цIыхум и хуитыныгъэхэмкIэ УФ-м и 
уполномоченнэм и аппаратыр, псом хуэмыдэу иджыпсту, къэ-
ралым дзэ Iуэху хэхахэр щригъэкIуэкIым (хъыбарыншэу кIуэда-
хэм лъыхъуэнымкIэ, хьэдэхэр къэцIыхунымкIэ, гъэру яубыда ди 
хэкуэгъухэр къегъэутIыпщыжынымкIэ, зауэм хэкIуэдахэм я уна-
гъуэхэмрэ зи узыншагъэм сэкъат иIэхэмрэ защIэгъэкъуэным-
кIэ). 

Апхуэдэ дэIэпыкъуныгъэм и фIыгъэкIэ щыуагъэрэ ныкъуса-
ныгъэрэ къыхэмыкIыу ди лэжьыгъэр мэкIуатэ. 

Урысейм и щIыналъэхэм я уполномоченнэхэм жыджэру дадо-
лажьэ. Абыхэм фIыщIэ яхудощI ди зэхуаку дэлъ зэныбжьэгъу-
гъэр зэрагъэбыдэм, зэрызыкъытщIагъакъуэм папщIэ. 

Хабзэ щхьэпэ тхуэхъуащ едгъэкIуэкI лэжьыгъэм теухуауэ 
къыдэдгъэкI тхылъхэмрэ тхыгъэхэмкIэ зэдэгуэшэныр. АдэкIи 
абы дытету дылэжьэну догугъэ. 

Къыхэгъэщыпхъэщ «ЦIыхум и хуитыныгъэхэмкIэ УФ-м и щIы-
налъэхэм щыIэ уполномоченнэхэм» теухуа Федеральнэ за-
коныр щаубзыхум щIыналъэ уполномоченнэхэм я щIэныгъэрэ 
лэжьыгъэшхуэрэ зэрыхалъхьар. Арами, щыIэщ гулъытэншэ 
 хъуа Iуэхугъуэ гуэрхэри. 

Псом япэ, жэуапыншэу къэнащ УФ-м и щIыналъэ уполномо-
ченнэхэм я аппаратым хэтхэм я бюджет щхьэхуэ убзыхун хуейуэ 
къызэрыхалъхьар. Псалъэм папщIэ, язынакъуэ щIыналъэхэм 
штатыр цIыху 60 мэхъу, языныкъуэхэм штат яIэххэкъым. Мис а 
Iуэхугъуэр зэхэкIын папщIэ, лэжьакIуэхэм я псэукIэр, машинэрэ 
ахъшэкIэ къызэрызэгъэпэщар наIуэ къэщIыпхъэщ. 

Унафэ имыгъуэтауэ къэнащ щIыналъэ уполномоченнэхэм я 
лэжьыгъэр ягъэзащIэу фэбжь емыгъэгъуэтыным теухуа 
упщIэри. 

Тэмэмкъым цIыхум и тхьэусыхафэм щыхэплъэкIэ, аппара-
тым и лэжьакIуэр следователым тхыгъэкIэ зыхуигъэзэн, а тхы-
гъэм, Iэмал имыIэу, Уполномоченнэм и Iэ щIэлъын зэрыхуейри. 

ЕпщыкIущанэ Iыхьэ
ЦIыхум и хуитыныгъэхэмкIэ щIыналъэпсо, 

дунейпсо зэдэлэжьэныгъэр 
егъэфIэкIуэнымкIэ Уполномоченнэм 

илэжьхэр. Хамэ къэралхэм я цIыхухэм я 
хуитыныгъэхэр хъумэн. 

«ЦIыхум и хуитыныгъэхэмкIэ УФ-м и щIыналъэхэм щыIэ упол-
номоченнэхэм» теухуа Федеральнэ законым къилъытащ   
цIыхум и хуитыныгъэхэмкIэ УФ-м и щIыналъэхэм щыIэ уполно-
моченнэхэм щIыналъэпсо, дунейпсо зэдэлэжьэныгъэм халъхьэ                    
лэ жьыгъэр. А лэжьыгъэхэм лъабжьэ хуэхъу хуитыныгъэхэр 
еубзы ху мы Законым и 14-нэ Iыхьэм. 

А хуитыныгъэхэр къэдгъэсэбэпу Къэбэрдей-Балъкъэрым 
лэжьыгъэшхуэ щедгъэкIуэкIыну ди мурадщ. 

Псом хуэмыдэу гулъытэ хэха хуэтщIынущ Iуэхугъуэ зэмы лIэу-
жьыгъуэхэм къыхэкIыу хамэ къэралхэм я цIыхухэу ди республи-
кэм къыщыхутахэм я хуитыныгъэхэр хъумэным. Ар лэжьакIуэ 
къэкIуа, политикэ IуэхукIэ къэIэпхъуа, тутнакъэщым (КъБР-м и 
МВД-м Шэрэдж щIыналъэм щиIэм) ис ирехъу. 

2023 гъэм Уполномоченнэмрэ абы и аппаратым хэтхэмрэ щэ-
нейрэ хуэзащ хамэ къэралхэм къикIа цIыхухэм. ДаIущIащ 
цIыхуи 116-м, икIи дыхэплъащ абыхэм я лъэIухэмрэ тхьэусыха-
фэхэмрэ. Псалъэм папщIэ, Армением и цIыхум урысей граж-
данствэр иратынымкIэ, Урысейм иригъэкIуэкI дзэ Iуэху хэхам 
хэтыну хуейуэ цIыхуи 2-м я лъэIум, Узбекистаным щыщ цIыху 15 
хэкум ягъэзэжынымкIэ я тхылъхэр яхуэдгъэпсынщIэным. А 
лъэIухэм я нэхъыбэр асыхьэту зэфIэдгъэкIащ, УФ-м и законода-
тельствэм тету тхылъ зэгъэпэщахэр яIэщIэлъти. 

Дунейпсо политикэмрэ хьэрып-журт зэхущытыкIэмрэ зэхъуэ-
кIыныгъэ зэрагъуэтам ипкъ иткIэ, республикэм къыщыхутащ 
мафIэм зи щхьэр къыхэзыха палестини 103-рэ. Абыхэм даIущIэ-
ну, я лъэIухэм дедэIуэну, зэрытхузэфIэкIкIэ защIэдгъэкъуэну 
къыт пэщылъщ. 

2023 гъэм дрихьэлIащ хамэ къэралхэм я цIыхухэм я хуитыны-
гъэр хъумэнымкIэ абыхэм я благъэхэмрэ юристхэмрэ зыкъы-
щытхуагъэза. 

Псалъэм папщIэ, Белоруссием и цIыху Х. и хэкум игъэзэжын 
хуейуэ судым къызэрилъытам теухуауэ абы и адвокат Тельхигов 
С. У. зыкъытхуигъэзащ.

А Iуэхум теухуауэ Х. зыхуэдгъэзащ икIи Iуэхум адэкIэ хэплъэну  

делъэIуу Дзэлыкъуэ щIыналъэм и прокуратурэм тхыгъэ 
 едгъэхьащ. 

И хэкум псынщIэ-псынщIэу кIуэжыну хуейуэ и тхылъхэр зэпэщ 
щIынымкIэ щIэгъэкъуэн дыхъуну лъаIуэу зыкъитхуигъэзащ 
Къэзахъстаным и цIыху А. Абы и Iуэхур зэхэкIынымкIэ тхыгъэ 
 хуедгъэхьащ Ставрополь крайм щыIэ Уполномоченнэм. 

2023 гъэм шыщхьэуIу мазэм Уполномоченнэм зыкъыхуагъэ-
защ Афганистан Республикэм и цIыхуитIым. Ахэр щIэлъэIурт 
УФ-м зэманкIэ щыпсэуну хуит къэзыщI тхылъ къратынымкIэ е 
къэ ралым щыIэну хуит къэзыщI визэр ягъэIэпхъуэнымкIэ сэбэп 
дахуэхъуну. Хэкум ягъэзэжмэ лей къатехьэнкIэ шынэрт ахэр. 

Уполномоченнэм КъБР-м и МВД-м и УВМ-м и лэжьакIуэхэм 
захуигъазэри, афганхэм я тхылъхэр зэпэщ ящIащ. 

КъБР-м и МВД-м и УВМ-м и лэжьакIуэм К. тхылъ къыIихын 
идакъым. И. Урысей Федерацэм къригъэблэгъэным теухуауэ 
Уполномоченнэм Налшык къалэм и прокурор  тхыгъэ хуи-
гъэхьащ Iуэхур зэхигъэкIыну. 

ГъащIэм узыщрихьэлIэ щыIэкIэ-псэукIэм, экономикэ Iуэхухэм, 
Украинэм щекIуэкI дзэ Iуэху хэхар лъабжьэ хуэхъуу Уполномо-
ченнэм щхьэусыгъуэ куэд иIэщ щIыналъэпсо, дунейпсо зэдэ-
лэжьэныгъэхэр иригъэфIэкIуэну, абы зригъэужьыну. 

Ди хэкуэгъухэм я хуитыныгъэхэр ихъумэу, 2023 гъэм Уполно-
моченнэм дэлэжьэн щIидзащ ЛНР, ДНР, Херсон, Запорожскэ 
областхэм, Кемеревскэ, Волгоград областхэм, Москва къалэм, 
Приморскэ, Ставрополь крайхэм, КъШР-м, ШР-м, РСО - Ала-
нием я уполномоченнэхэм, Запорожскэ областым и Прави-
тельствэм и УнафэщIым. ИкIи, ехъулIэныгъэфIхэр къэдгъэлъа-
гъуэу дадолажьэ абыхэм. 

ЩIыналъэпсо зэдэлэжьэныгъэм и щапхъэ зытIу къэтхьынщ:
цIыхум и хуитыныгъэхэмкIэ Приморскэ крайм и Уполномочен-

нэм тхыгъэ хуедгъэхьащ Ш. и къуэмрэ абы и командирымрэ я 
зэхуаку псалъэмакъ къыдэхъуа нэужь щIалэм уголовнэ Iуэху 
къызэрыхузэIуахам теухуауэ;

УФ-м и УФСИН-м Осетие-Ищхъэрэ Аланием щиIэ ФКУ 
 СИЗО-1 щаIыгъ щIалэм тэмэму дохутыр зэрырамыгъэплъым 
папщIэ Налшык къалэ щыпсэу К. и лъэIур Осетие-Ищхъэрэ Ала-
нием щыIэ Уполномоченнэм хуедгъэхьащ;

Волжск къалэм щыIэ ФКУ ИК-12 щаIыгъ и дэлъхум зыщIигъэ-
къуэну хуит къащIыну Б. и лъэIур едгъэхьащ Волгоград об-
ластым щыIэ Уполномоченнэм деж;

УФ-м и ГУФСИН-м и ФКУ ИК-41 щаIыгъ и къуэм лей къызэ ры-
техьэмкIэ К. и тхьэусыхафэр хуедгъэхьащ Кемеровскэ облас-
тым щыIэ Уполномоченнэм.

Гухэхъуэщ мы къедбжэкIа Iуэхухэр жэуапыншэ зэрымыхъуар.
Апхуэдэ дыдэу, лъэIукIэ, тхьэусыхафэкIэ зыкъытхуэзыгъэза 

ди  лэжьэгъухэми я Iуэху дэдгъэкIыну, дыхущIокъу. 
Уполномоченнэм и къалэнхэм хеубыдэ дунейпсо зэдэлэжьэ-

ныгъэм хэлъхьэныгъэ хуищIыну, хамэ къэралхэм я цIыхухэм 
зэрадэлажьэм къищынэмыщIауэ, зэIущIэ зэхуэмыдэхэми хэ-
тыну. 

КъБР-м и Уполномоченнэр 2023 гъэм мэкъуауэгъуэм и 15-м 
хэтащ икIи къыщыпсэлъащ цIыхум и хуитыныгъэхэмкIэ Кавказ  
Ищхъэрэмрэ Ищхъэрэ щIыналъэ округымрэ я зэIущIэм. 

2023 гъэм щэкIуэгъуэм и 1 - 5-хэм урысей лIыкIуэхэм яхэту Ду-
бай къалэм щекIуэкIа дунейпсо зэIущIэм хэтащ Уполномочен-
нэр. 

А зэIущIэм Уполномоченнэр щытепсэлъыхьащ КъБР-м зэгу-
рыIуэныгъэрэ зэдаIуэрэ хэлъу щызэрахьэ динхэм (ислъам, про-
вославие, иудизм) икIи ахэр адэкIи екIуу зэхэпсэукIын папщIэ 
Уполномоченнэмрэ абы и аппаратымрэ ялэжьым. 

КъуэкIыпIэ Гъунэгъум къыщекIуэкI Iуэхухэр къалъытэу хуиты-
ныгъэм и хъумакIуэхэм къыхагъэщащ нэхъри зэкъуэту, зэрыIы-
гъыу лэжьэн, «…лъэпкъ Iуэхур, фIэщхъуныгъэр лажьэ ящIу зэ-
гурымыIуэныгъэрэ зауэрэ къэзыгъэхъейхэм, цIыхухэм ямыщIа-
пхъэ езыгъащIэхэм…» пэщIэтын зэрыхуейр. 

ЦIыхум и хуитыныгъэхэр хъумэнымкIэ дунейпсо зэдэлэжьэ-
ныгъэр гъэкIуэтэнымкIэ омбудсменым и европей институтым 
иригъэкIуэкIа лэжьыгъэм хэтащ Уполномоченнэр. Мы унэтIыны-
гъэмкIэ дунейпсо институтым илъэс куэд щIауэ епха Уполномо-
ченнэр щIэныгъэ-практикэ зэIущIэхэм, семинархэм хэтащ. Пса-
лъэм папщIэ, Хьэрып Эмиратхэмрэ Сербие Республикэмрэ 
щекIуэкIахэм. 

Жэпуэгъуэм и 18-м онлайн жыпхъэм иту екIуэкIа дунейпсо 
щIэн ыгъэ-практикэ зэIущIэми хэтащ ар. Москальковэм къы зэ-
рыхигъэщамкIи, а зэIущIэм, зэи къэмыхъуауэ, Азием, Афри-
кэм, Европэм, Латин Америкэм щыщу къэралыгъуэ куэд дыдэ 
хэтащ. Гу лъытапхъэщ абыхэм я лIыкIуэхэр цIыхухэм я хуитыны-
гъэхэмкIэ Урысейм щалэжьым и телъхьэу къызэрыщыпсэлъам. 

Мэкъуауэгъуэм и 15-м цIыхум и хуитыныгъэхэмкIэ уполномо-
ченнэхэм я зэIущIэу Ставрополь къалэм щекIуэкIам дыхэтащ. 
Абы ООН-м и лIыкIуэхэр щытепсэлъыхьащ щтапIэ ихьэжхэм я 
Iуэхур гъэкIуэтэным.

КъищынэмыщIауэ, я адэжьхэр тхыдэ IуэхукIэ хамэ къэрал 
къы щыхутарэ, нэгъуэщI щIыпIэхэм щалъхуа, къыщыхъуа, зи хэ-
кужь къэзыгъэзэжыну хуейхэми дадолажьэ. 

БлэкIа илъэсхэм къриубыдэу, мин бжыгъэкIэ хэкум къагъэзэ-
жащ адыгэхэм, къэрэшейхэм, балъкъэрхэм. Ахэр хэкум щетIы-
сэхыжами, алъандэрэ щыпсэуа къэралыгъуэхэм къыщынащ я 
Iыхьлы, благъэ, икIи ахэр хуейщ зэрыIыгъыну. 

Хэхэсу щытауэ къэIэпхъуэжахэм гражданствэ къратыху, мы 
щIы пIэхэм есэху, ди щыIэкIэ-псэукIэр къацIыхуху, бзэр зра-
гъэщIэху, IэщIагъэ, щIэныгъэ, лэжьыгъэ зрагъэгъуэтыху гугъу 
йохь. Абы и закъуэкъым, я хуитыныгъэхэр къыщызэпауди уро-
хьэлIэ. Уполномоченнэр сытым дежи щыгъуазэщ абыхэм я 
Iуэхум, жылагъуэ зэгухьэныгъэхэм, къэрал, щIыпIэ IуэхущIа-
пIэхэм япыщIащи. Псом хуэмыдэу, дэ жыджэру дыдолажьэ Ду-
нейпсо Адыгэ Хасэм. 

2023 гъэм Уполномоченнэр хэтат ДАХ-м иригъэкIуэкIа зэIу-
щIэм. Абы къыщыщыпсалъэм Уполномоченнэм къыхигъэщащ: 
«Кавказ Ищхъэрэм щыпсэу лъэпкъхэр зэрыIыгъын, зэныбжьэ-
гъун, зэгурыIуэн папщIэ ДАХ-м лэжьыгъэшхуэ егъэзащIэ. Ар 
цIыхум и хуитыныгъэхэм я телъхьэу, хабзэм, бзэм, щэнхабзэм я 
хъумакIуэу, дунейм тепхъа адыгэ лъэпкъым я Iуэхур игъэкIуатэу 
зэрыщытым папщIэ дунейпсо утыкум пщIэшхуэ щигъуэтащ.          
Гуапэ мыхъуу къанэркъым Хасэм жиIэм къэрал унафэщIхэмрэ 
дунейпсо зэгухьэныгъэхэмрэ пщIэ къызэрыхуащIри». 

КIэух
УФ-м и Президентым игъэувауэ 2024 гъэр Унагъуэм и илъэсщ. 

Абы епха Iуэхухэр гъэзэщIэнымкIэ хуитыныгъэм и хъумакIуэхэ-
ми лъэкI къагъэнэнукъым. А унафэр хуэгъэзащ унагъуэр 
гъэбыдэным, хъумэным, егъэфIэкIуэным, гъэбэгъуэным. 

Иужьрей илъэсхэм къэралым гулъытэшхуэ хуещI унагъуэм 
зыщIэгъэкъуэным. Абы папщIэ сабий ахъшэ ят, льготэхэр                    
хуагъэбелджылы. Къэбэрдей-Балъкъэрыр къапщтэмэ, унагъуэ 
Iуэхухэр ягъэкIуэтэн папщIэ, лъэпкъ проектхэр щагъэзащIэ, 
 сабий куэд зиIэ унагъуэхэм зыщIагъакъуэ, льготэхэр ират, «Анэм 
и щIыхь» медалыр ят. Мыбдеж дигу къэдгъэкIыжынут КъБР-м и 
япэ президент КIуэкIуэ Валерий. 90 гъэхэм, къэралым зэ-
хъуэкIыныгъэшхуэхэр къыщекIуэкIми, зэманыр хьэлъэу щыта-
ми, абы и жэрдэмкIэ къащтауэ щытащ «Унагъуэр, анэм, адэм 
защIэгъэкъуэнымкIэ, сабиигъуэр хъумэнымкIэ» законыр. А 
 хабзэмкIэ яубзыхуат сабиищ е нэхъыбэ щапI унагъуэхэм зыщIа-
гъэкъуэну. Урысейм япэ дыдэу ди дежщ япэ сабийм мащIэ- 
мащIэурэ нэхъыбэ хъуну вклад къыхузэIуахыу щаублар. Абы 
ипкъ иткIэ, сабийр балигъыпIэ иува нэужь къыхузэIуахауэ щыта 
счётым щызэхуихьэса ахъшэмкIэ псэупIэ кърищэхуну, унагъуэ 
ириухуэну хуитт. Апхуэдэ жэрдэмым псори щыгуфIыкIат, ауэ 
щхьэусыгъуэ гуэрхэм къыхэкIыу, законыр Iуахыжащ. Дэ фIыуэ 
къыдгуроIуэ дэтхэнэ сабийри унагъуэ дахэ щапIу, зыхуей хуэ-
зэу, ирагъаджэу, зрагъэузэщIу, я хуитыныгъэхэр ягъэзащIэу 
щытын зэрыхуейр. Ар я плъапIэу лэжьапхъэщ къэрал IуэхущIа-
пIэхэр, жылагъуэ зэгухьэныгъэхэр, хуитыныгъэхэм я хъума-
кIуэхэр. 

ДызыхэпсэукI лъэхъэнэр апхуэдэщи, цIыхум и хуитыныгъэхэр 
къызэпауд зэпытщ. Аращи, хуитыныгъэм и къэрал хъумакIуэхэм 
щIэупщIэшхуэ яIэщ. Нобэ ди лэжьыгъэ нэхъыщхьэр КъухьэпIэм 
иригъэкIуэкI политикэ залымым пэщIэтынырщ, дзэ Iуэху хэхар 
щекIуэкI щIыпIэхэм щыIэ ди цIыхухэм я хуитыныгъэр гъэ кIуэ-
тэнырщ, я гукъыдэжымрэ гугъэмрэ ядэтIыгъынырщ къэра-
лымрэ цIыхубэмрэ къазэрыкъуэтым теухуауэ. 

2023 гъэм длэжьам дриплъэжмэ, къыхэгъэщыпхъэщ ди Iэ 
зыхунэмысаи зэрыщыIэр. Къэбэрдей-Балъкъэр Республикэм и 
Iэтащхьэ КIуэкIуэ Казбек иригъэкIуэкI политикэм дрителъхьэу, 
ди лэжьыгъэр зэредгъэфIэкIуэным, ди цIыхухэр арэзы зэрыт-
щIы ным делIэлIэнущ адэкIи.

ЗУМАКУЛОВ Борис, ЦIыхухэм и хуитыныгъэхэмкIэ
уполномоченнэу Къэбэрдей-Балъкъэр Республикэм щыIэ.

«ЦIыхум и хуитыныгъэхэмкIэ уполномоченнэу
Къэбэрдей-Балъкъэр Республикэм щыIэм и IуэхукIэ» 

КъБР-м и Законым и 25-нэ статьям и пункт 3-м ипкъ иткIэ 
тыдодзэ.

ЦIыхум и хуитыныгъэхэмкIэ уполномоченнэу Къэбэрдей-Балъкъэр
Республикэм щыIэм 2023 гъэм иригъэкIуэкIа лэжьыгъэм теухуа доклад

(КIэухыр. ПэщIэдзэр 2 - 3-нэ нап).

